
Монгол Улсын Их Хурлын 2008 оны намрын ээлжит чуулганы 2009 оны 01 дүгээр сарын 16-ны өдөр (Баасан гараг)-ийн нэгдсэн хуралдаан 15 цаг 40 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Үдээс хойшхи нэгдсэн хуралдаанд ирвэл зохих 75 гишүүнээс 57 гишүүн ирж, 76.0 хувийн ирцтэй байв. Үүнд:


Чөлөөтэй: З.Алтай, Х.Баделхан, Ж.Батсуурь, Я.Батсуурь, Х.Баттулга, Л.Гүндалай, Д.Дондог, Х.Жекей, Э.Мөнх-Очир, Д.Одхүү, Ч.Улаан, Д.Хаянхярваа, Ц.Цэнгэл, Ц.Элбэгдорж, Ж.Энхбаяр, З.Энхболд;

Өвчтэй: Ц.Батбаяр, Р.Раш;


Нэг. Онцгой албан татварын тухай хуульд өөрчлөлт оруулах тухай болон Нэмэгдсэн өртгийн албан татварын тухай хуульд нэмэлт оруулах тухай хуулийн төслүүд (анхны хэлэлцүүлэг)


Хэлэлцэж буй асуудалтай холбогдуулан Эрдэс баялаг, эрчим хүчний дэд сайд Б.Ариунсан, Ашигт малтмал, газрын тосны Хэрэг эрхлэх газрын дэд дарга Д.Амарсанаа, Сангийн яамны Орлогын хэлтсийн дарга Ж.Ганбат, мэргэжилтэн Э.Батбаяр, Г.Батчимэг, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.


УИХ-ын дэд дарга Г.Батхүү хуралдааныг даргалав. 


Хуулийн төслүүдийг анхны хэлэлцүүлэгт бэлтгэсэн талаарх Төсвийн байнгын хорооноос гаргасан санал, дүгнэлтийг УИХ-ын гишүүн Ч.Хүрэлбаатар танилцуулав.


Байнгын хорооны санал, дүгнэлттэй холбогдуулан УИХ-ын гишүүн Н.Ганбямбын асуусан асуултад УИХ-ын гишүүн Ч.Хүрэлбаатар хариулж, тайлбар хийв. 


УИХ-ын гишүүдээс санал гараагүй болно. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Нэг. Төсвийн байнгын хороо дэмжсэн саналууд.


Г.Батхүү: - 1. УИХ-ын гишүүн Д.Тэрбишдагвын гаргасан, Эх орны үйлдвэрийн автобензин, дизелийн түлшний онцгой албан татварын хэмжээний мөрдөж байгаа хуульд заасан дээд хязгаарыг 50.0 ам.доллараар нэмэгдүүлэх заалтыг хуулийн төслөөс хасах гэсэн саналыг дэмжье. 


Зөвшөөрсөн: 
33


Татгалзсан: 

18


Бүгд:


51


64.7 хувийн саналаар дэмжигдлээ.


2. УИХ-ын гишүүн Ч.Хүрэлбаатарын гаргасан, Төслийн 2 дугаар зүйлийн “ам.доллараар” гэснийг “төгрөгөөр” гэж өөрчлөх, тухайн хэсэгт заасан албан татварын дээд хязгаарыг төслийн дагуу өөрчлөхдөө 2009 оны 01 дүгээр сарын 16-ны өдрийн Монголбанкнаас зарласан ханшаар тооцож төгрөгт шилжүүлэх гэсэн саналыг дэмжье. 


Дээрх саналтай холбогдуулан УИХ-ын гишүүн Р.Будын асуусан асуултад УИХ-ын гишүүн Ч.Хүрэлбаатар хариулж, тайлбар хийв. 


Зөвшөөрсөн: 
32


Татгалзсан: 

17


Бүгд:


49


65.3 хувийн саналаар дэмжигдлээ.


3. УИХ-ын гишүүн Д.Тэрбишдагвын гаргасан, Төслийн 2 дугаар зүйлд Импортын автобензин, дизелийн түлшинд ногдуулах онцгой албан татварын дээд хязгаарыг “100 ам.доллараар нэмэгдүүлэх” хууль санаачлагчийн саналыг өөрчилж “200.000 төгрөгөөр нэмэгдүүлэх” гэсэн саналыг дэмжье. 


Зөвшөөрсөн: 
36


Татгалзсан: 

13


Бүгд:


49


73.5 хувийн саналаар дэмжигдлээ.


4. УИХ-ын гишүүн Н.Батбаярын гаргасан, Төслийн 3 дугаар зүйлд хуулийг дагаж мөрдөх хугацааг 2009 оны 04 дүгээр сарын 01-нээс гэж өөрчлөх гэсэн саналыг дэмжье. 


Зөвшөөрсөн: 
3


Татгалзсан: 

46


Бүгд:


49


93.9 хувийн саналаар дэмжигдсэнгүй.


Хоёр. Төсвийн байнгын хороо дэмжээгүй санал.

Г.Батхүү: - 1. УИХ-ын гишүүн Ч.Хүрэлбаатарын гаргасан, Төслийн 2 дугаар зүйлийн 3 дахь хэсгээс Замын-Үүд боомтыг салгаж, татварын дээд хязгаарыг мөрдөж байгаа хуульд заасан дээд хязгаар дээр 75.0 ам.доллараар нэмэгдүүлэхээр өөрчлөх гэсэн саналыг дэмжих боломжгүй гэсэн Төсвийн байнгын хорооны саналыг дэмжье. 


Зөвшөөрсөн: 
29


Татгалзсан: 

20


Бүгд:


49


59.2 хувийн саналаар Байнгын хорооны санал дэмжигдлээ.

Байнгын хорооноос гаргасан хуулийн төслүүдийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн: 
32


Татгалзсан: 

17


Бүгд:


49


65.3 хувийн саналаар горимын санал дэмжигдлээ.

“Онцгой албан татварын тухай хуульд өөрчлөлт оруулах тухай” хуулийн төслийг баталъя. 


Зөвшөөрсөн: 
34


Татгалзсан: 

14


Бүгд:


48


70.8 хувийн саналаар хууль батлагдлаа.

“Нэмэгдсэн өртгийн албан татварын тухай хуульд нэмэлт, өөрчлөлт оруулах тухай” хуулийн төслийг баталъя. 


Зөвшөөрсөн: 
27


Татгалзсан: 

21


Бүгд:


48


56.3 хувийн саналаар хууль батлагдлаа.


Уг асуудлыг 16 цаг 05 минутад хэлэлцэж дуусав. 


Хоёр. Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Өлзийсайхан, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Лүндээжанцан танилцуулав.


Байнгын хорооны санал, дүгнэлттэй холбогдуулан УИХ-ын гишүүн Э.Бат-Үүлийн асуусан асуултад УИХ-ын гишүүн Ө.Энхтүвшин хариулж, тайлбар хийв. 


УИХ-ын гишүүдээс санал гараагүй болно. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Г.Батхүү: - 1. УИХ-ын гишүүн Ө.Энхтүвшингийн гаргасан, Төслийн 1 дүгээр зүйлийн 1 дэх заалт буюу 8 дугаар зүйлийн 5 дахь хэсгийн “мөн зүйлийн 4, 5 дахь” гэснийг “мөн зүйлийн 5, 6 дахь” гэж өөрчлөх гэсэн саналыг дэмжье. 


Зөвшөөрсөн: 
37


Татгалзсан: 

14


Бүгд:


51


72.5 хувийн саналаар дэмжигдлээ.


2. УИХ-ын гишүүн Ө.Энхтүвшингийн гаргасан, Төслийн 1 дүгээр зүйлийн 1 дэх заалт буюу 8 дугаар зүйлийн 9, 12, 14, 15 дахь хэсгийн “8 000 000” гэснийг “800 000” гэж өөрчлөх гэсэн саналыг дэмжье. 


Зөвшөөрсөн: 
36


Татгалзсан: 

13


Бүгд:


49


73.5 хувийн саналаар дэмжигдлээ.


3. УИХ-ын гишүүн Ө.Энхтүвшингийн гаргасан, Төслийн 1 дүгээр зүйлийн 1 дэх заалт буюу 8 дугаар зүйлийн 14 дэх хэсгийн “байгууллагыг” гэсний өмнө “иргэнийг 200 000 – 300 000 төгрөгөөр,” гэж нэмэх гэсэн саналыг дэмжье. 


Зөвшөөрсөн: 
30


Татгалзсан: 

17


Бүгд:


47


63.8 хувийн саналаар дэмжигдлээ.


4. УИХ-ын гишүүн Ө.Энхтүвшингийн гаргасан, Төслийн 1 дүгээр зүйлийн 1 дэх заалт буюу 8 дугаар зүйлийн 16 дахь хэсгийн “29 дүгээр зүйлийн 1 дэх хэсэгт заасныг зөрчсөн нэр дэвшигчийг 250 000 – 300 000 төгрөгөөр,” гэснийг хасах гэсэн саналыг дэмжье. 


Зөвшөөрсөн: 
33


Татгалзсан: 

15


Бүгд:


48


68.8 хувийн саналаар дэмжигдлээ.


5. УИХ-ын гишүүн Ж.Сүхбаатарын гаргасан, Төслийн 1 дүгээр зүйлийн 2 дахь заалт буюу 9 дүгээр зүйлийн 2 дахь хэсгийн “Монгол Улсын Ерөнхийлөгчийн ээлжит сонгуулийн санал хураах өдөр нь сонгуулийн жилийн тавдугаар сарын гурав дахь долоо хоногийн ням гараг байна.” гэснийг “Монгол Улсын Ерөнхийлөгчийн ээлжит сонгуулийн санал хураах өдөр нь сонгуулийн жилийн тавдугаар сарын сүүлийн хагасын аль нэг долоо хоногийн ням гараг байна” гэж өөрчлөх гэсэн саналыг дэмжье. 


Зөвшөөрсөн: 
36


Татгалзсан: 

12


Бүгд:


48


75.0 хувийн саналаар дэмжигдлээ.


6. УИХ-ын гишүүн Ө.Энхтүвшингийн гаргасан, Төслийн 1 дүгээр зүйлийн 3 дахь заалт буюу 11 дүгээр зүйлийн 3 дахь хэсгийн 6 дахь заалтын “Сонгуулийн ерөнхий хорооноос баталсан” гэснийг “Улсын Их Хурлаас баталсан” гэж өөрчлөх гэсэн саналыг дэмжье. 


Зөвшөөрсөн: 
37


Татгалзсан: 

11


Бүгд:


48


77.1 хувийн саналаар дэмжигдлээ.


7. УИХ-ын гишүүн Ж.Сүхбаатарын гаргасан, “Төслийн 1 дүгээр зүйлийн 5 дахь заалт буюу 13 дугаар зүйлийн 3 дахь хэсэгт “Хэрэв сонгуулийн нутаг дэвсгэрийн хороо энэ хуулийн 13 дугаар зүйлийн 2 дахь хэсгийн 8 дахь заалтыг зөрчиж, Сонгуулийн ерөнхий хорооны өгсөн үүргийг удаа дараа биелүүлээгүй нь Сонгуулийн ерөнхий хорооны шийдвэрээр тухайн сонгуулийн нутаг дэвсгэрийн хороо, түүний бүрэлдэхүүнийг өөрчлөн байгуулах үндэслэл болно.” гэж нэмэх гэсэн саналыг дэмжье. 


Зөвшөөрсөн: 
37


Татгалзсан: 

11


Бүгд:


48


77.1 хувийн саналаар дэмжигдлээ.


8. УИХ-ын гишүүн Ө.Энхтүвшингийн гаргасан, Төслийн 1 дүгээр зүйлийн 7 дахь заалт буюу 16 дугаар зүйлийн 2 дахь хэсгийг “Энэ зүйлийн 1 дэх хэсэгт заасан тогтоолд тухайн хорооны дарга, нарийн бичгийн дарга гарын үсэг зурах үүрэгтэй бөгөөд тэдний хэн нэг нь гарын үсэг зураагүй нь уг тогтоолыг хүчингүй, эсхүл хүчин төгөлдөр бус гэж тооцох үндэслэл болохгүй.” гэж өөрчлөн найруулах гэсэн саналыг дэмжье. 


Зөвшөөрсөн: 
31


Татгалзсан: 

17


Бүгд:


48


64.6 хувийн саналаар дэмжигдлээ.


9. УИХ-ын гишүүн Ө.Энхтүвшингийн гаргасан, Төслийн 1 дүгээр зүйлийн 10 дахь заалт буюу 26 дугаар зүйлийн 3 дахь хэсгийн “Шадар туслагчийг” гэснийг “Нам, сонгуульд хамтарсан намын сонгууль эрхэлсэн байгууллагын ажилтан, эсхүл ухуулагчийг” гэж өөрчлөх гэсэн саналыг дэмжье. 


Зөвшөөрсөн: 
38


Татгалзсан: 

10


Бүгд:


48


79.2 хувийн саналаар дэмжигдлээ.


10. УИХ-ын гишүүн Ө.Энхтүвшингийн гаргасан, Төслийн 3 дугаар зүйлийн 2 дахь заалт буюу 7 дугаар зүйлийн 1 дэх хэсгийн 1 дэх заалтаас “шадар туслагч болон” гэснийг хасах гэсэн саналыг дэмжье. 


Зөвшөөрсөн: 
33


Татгалзсан: 

13


Бүгд:


46


71.7 хувийн саналаар дэмжигдлээ.


11. УИХ-ын гишүүн Ө.Энхтүвшингийн гаргасан, Төслийн 3 дугаар зүйлийн 2 дахь заалт буюу 7 дугаар зүйлийн 7 дахь хэсгийн “энэ зүйлийн 7 дахь хэсэгт заасан” гэснийг “мөн зүйлийн 9 дэх хэсэгт заасан” гэж өөрчлөх гэсэн саналыг дэмжье. 


Зөвшөөрсөн: 
40


Татгалзсан: 

7


Бүгд:


47


85.1 хувийн саналаар дэмжигдлээ.


12. УИХ дахь Ардчилсан намын бүлгээс гаргасан, Төслийн 3 дугаар зүйлийн 2 дахь заалт буюу 7 дугаар зүйлд “Хуульд өөрөөр заагаагүй бол сонгуулийн хорооны гишүүн сонгуулийн ажил үүргээ гүйцэтгэж явах үедээ эрүүл мэнд нь хохирсон, амь насаа алдсан тохиолдолд 1 удаагийн буцалтгүй мөнгөн тусламж олгоно.” гэсэн саналыг дэмжье. 


Дээрх саналтай холбогдуулан УИХ-ын гишүүн Ө.Энхтүвшин, Ч.Сайханбилэг нар тайлбар хийв. 


Зөвшөөрсөн: 
34


Татгалзсан: 

14


Бүгд:


48


70.8 хувийн саналаар дэмжигдлээ.


13. УИХ дахь Ардчилсан намын бүлгээс гаргасан, Төслийн 3 дугаар зүйлийн 3 дахь заалт буюу 13 дугаар зүйлийн 1 дэх хэсгийн “50-иас доошгүй хоногийн өмнө” гэснийг “55-аас доошгүй хоногийн өмнө” гэж өөрчлөх гэсэн саналыг дэмжье. 


Зөвшөөрсөн: 
29


Татгалзсан: 

19


Бүгд:


48


60.4 хувийн саналаар дэмжигдлээ.


14. УИХ дахь Ардчилсан намын бүлгээс гаргасан, Төслийн 3 дугаар зүйлийн 4 дэх заалт буюу 14 дүгээр зүйлийн 1 дэх хэсгийн “45-аас доошгүй хоногийн өмнө” гэснийг “50-иас доошгүй хоногийн өмнө” гэж өөрчлөх гэсэн саналыг дэмжье. 


Зөвшөөрсөн: 
31


Татгалзсан: 

17


Бүгд:


48


64.6 хувийн саналаар дэмжигдлээ.


15. УИХ дахь Ардчилсан намын бүлгээс гаргасан, Төслийн 3 дугаар зүйлийн 5 дахь заалт буюу 15 дугаар зүйлийн 1 дэх хэсгийн “40-өөс доошгүй хоногийн өмнө” гэснийг “45-аас доошгүй хоногийн өмнө” гэж өөрчлөх гэсэн саналыг дэмжье. 


Зөвшөөрсөн: 
32


Татгалзсан: 

16


Бүгд:


48


66.7 хувийн саналаар дэмжигдлээ.


16. УИХ-ын гишүүн Ж.Сүхбаатарын гаргасан, Төслийн 4 дүгээр зүйлийн “Монгол Улсын хэмжээнд” гэснийг “орон даяар” гэж өөрчлөх гэсэн саналыг дэмжье. 


Зөвшөөрсөн: 
38


Татгалзсан: 

10


Бүгд:


48


79.2 хувийн саналаар дэмжигдлээ.


17. УИХ дахь Ардчилсан намын бүлгээс гаргасан, Төслийн 1 дэх хэсгийн 8 дахь заалт буюу 16 дугаар зүйлийн 11 дэх хэсгийг “Сонгуулийн ерөнхий хороо болон сонгуулийн нутаг дэвсгэрийн хороо хуваарилагдсан төсвийн хөрөнгийн хэмжээнд сонгуулийг бэлтгэн явуулахдаа сонгон шалгаруулалтгүйгээр хувь хүн, хуулийн этгээдтэй ажил гүйцэтгэх гэрээ байгуулан ажиллуулж болно” гэж өөрчлөх гэсэн саналыг дэмжье. 


Дээрх саналтай холбогдуулан УИХ-ын гишүүн Ө.Энхтүвшин тайлбар хийв.


Зөвшөөрсөн: 
28


Татгалзсан: 

20


Бүгд:


48


58.3 хувийн саналаар дэмжигдлээ.

Байнгын хорооноос гаргасан хуулийн төслийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн: 
33


Татгалзсан: 

14


Бүгд:


47


70.2 хувийн саналаар горимын санал дэмжигдлээ.

“Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай” хуулийн төслийг баталъя.


Зөвшөөрсөн: 
36


Татгалзсан: 

10


Бүгд:


46


78.3 хувийн саналаар хууль батлагдлаа.


Уг асуудлыг 16 цаг 35 минутад хэлэлцэж дуусав.


Гурав. Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төсөл (эцсийн хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.


Тогтоолын төслийг эцсийн хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан танилцуулгыг УИХ-ын гишүүн Су.Батболд танилцуулав. 


Байнгын хорооны танилцуулгатай холбогдуулан УИХ-ын гишүүдээс асуулт, санал гараагүй болно. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Г.Батхүү: - 1. УИХ-ын гишүүн Ц.Баярсайхан, Су.Батболд, Ж.Сүхбаатар нарын гаргасан, Төслийн хавсралтын Үндэсний статистикийн хорооны ажилтнуудын албан тушаалын ангилал, зэрэглэлийн АА-1-д “Тамгын газрын дарга” гэж нэмэх гэсэн саналыг дэмжье. 


Зөвшөөрсөн: 
37


Татгалзсан: 

9


Бүгд:


46


80.4 хувийн саналаар дэмжигдлээ.


2. УИХ-ын гишүүн Су.Батболд, Ж.Сүхбаатар нарын гаргасан, Төслийн хавсралтын Засгийн газрын Хэрэг эрхлэх газрын ажилтнуудын ангилал, зэрэглэлийн АА-1-д заасан “тэргүүн дэд дарга” гэснийг “дэд дарга” гэж өөрчлөх гэсэн саналыг дэмжье. 


Зөвшөөрсөн: 
35


Татгалзсан: 

12


Бүгд:


47


74.5 хувийн саналаар дэмжигдлээ.


3. УИХ-ын гишүүн Су.Батболд, Ж.Сүхбаатар нарын гаргасан, Төслийн хавсралтын УИХ-ын Тамгын газар, Ерөнхийлөгчийн Тамгын газар, Засгийн газрын Хэрэг эрхлэх газрын ажилтнуудын ангилал, зэрэглэлийн АА-3-т заасан “хэлтэс, албаны дарга” гэснийг АА-2 руу шилжүүлэн өөрчлөх гэсэн саналыг дэмжье. 


Зөвшөөрсөн: 
34


Татгалзсан: 

14


Бүгд:


48


70.8 хувийн саналаар дэмжигдлээ.

“Төрийн зарим байгууллагын албан тушаалын ангилал, зэрэглэлийг тогтоох тухай” У    ИХ-ын тогтоолын төслийг баталъя.

Зөвшөөрсөн:
37

Татгалзсан:

11

Бүгд:


48

77.1 хувийн саналаар тогтоол батлагдлаа.


Уг асуудлыг 16 цаг 40 минутад хэлэлцэж дуусав.


Дөрөв. Ахмад настны нийгмийн хамгааллын тухай хуульд өөрчлөлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, дэд сайд Д.Нямхүү, сайдын зөвлөх С.Чинзориг, мөн яамны Хүн амын хөгжил, нийгмийн хамгааллын бодлого, зохицуулалтын газрын орлогч дарга Ш.Отгонхундага, мэргэжилтэн М.Отгонбилэг, М.Балжмаа, Хөдөлмөр, халамж үйлчилгээний газрын ахлах мэргэжилтэн Д.Чойжилсүрэн, Сангийн яамны Төсвийн бодлого, зохицуулалтын газрын орлогч дарга Д.Нямаа, УИХ-ын Тамгын газрын зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Я.Оюунбилэг нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Оюунхорол танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


УИХ-ын гишүүн Д.Арвин санал хэлэв.


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Г.Батхүү: - УИХ-ын гишүүн Д.Оюунхоролын гаргасан, Ахмад настны нийгмийн хамгааллын тухай хуульд өөрчлөлт оруулах тухай хуулийн төслийн 3 дугаар зүйлийг “Энэ хуулийг 2009 оны 01 дүгээр сарын 01-ний өдрөөс эхлэн мөрдөх” гэж өөрчлөх гэсэн саналыг дэмжье. 


Зөвшөөрсөн:
33


Татгалзсан:

14


Бүгд:


47


70.2 хувийн саналаар дэмжигдлээ. 


Байнгын хорооноос гаргасан хуулийн төслийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн:
34


Татгалзсан:

13


Бүгд:


47


72.3 хувийн саналаар горимын санал дэмжигдлээ. 

“Ахмад настны нийгмийн хамгааллын тухай хуульд өөрчлөлт оруулах тухай” хуулийн төслийг баталъя.


Зөвшөөрсөн:
40


Татгалзсан:

7


Бүгд:


47


85.1 хувийн саналаар хууль батлагдлаа. 


Уг асуудлыг 16 цаг 50 минутад хэлэлцэж дуусав.


Тав. Мэргэжлийн боловсрол, сургалтын тухай хуулийн шинэчилсэн найруулгын төсөл, холбогдох хуулиудад нэмэлт, өөрчлөлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Боловсрол, соёл, шинжлэх ухааны сайд Ё.Отгонбаяр, мөн яамны Мэргэжлийн боловсролын газрын дарга Р.Бат-Эрдэнэ, мэргэжилтэн Ө.Ганболд, Нийгмийн хамгаалал, хөдөлмөрийн сайд Т.Ганди, мөн яамны Бодлогын хэрэгжилтийг зохицуулах газрын дарга Т.Энхтуяа, ахлах мэргэжилтэн Д.Хадхүү, Хөдөлмөр, халамж үйлчилгээний газрын дэд дарга Д.Батмөнх, Мэргэжлийн боловсрол сургалтын мэргэжил – арга зүйн төвийн захирал С.Цээпил, Үндэсний худалдаа, аж үйлдвэрийн танхимын бодлого зохицуулалт, төлөвлөлтийн газрын дарга Б.Хаш-Эрдэнэ, Мянганы сорилтын сангийн Мэргэжлийн боловсрол, сургалтын төслийн захирал Ж.Сүхбаатар, УИХ-ын Тамгын газрын зөвлөх Н.Тунгалаг, А.Туул, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Я.Оюунбилэг нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Оюунхорол танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Г.Батхүү: - 1. УИХ-ын гишүүн Ц.Даваасүрэн, А.Тлейхан нарын гаргасан, Мэргэжлийн боловсрол гэдэгт “техникийн боловсрол” гэсэн ойлголт багтаж байгаа тул хуулийн төслийн нэрийг “Мэргэжлийн боловсрол, сургалтын тухай” хууль гэж найруулан, холбогдох зүйл, заалтуудыг үүнд нийцүүлэн өөрчлөх гэсэн саналыг дэмжье. 


Зөвшөөрсөн: 
28


Татгалзсан: 

18


Бүгд:


46


60.9 хувийн саналаар дэмжигдлээ.


2. УИХ-ын гишүүн Ц.Даваасүрэнгийн гаргасан, Төслийн 3.1, 5.2 дахь заалтаас “иргэн” гэснийг тус тус хасах гэсэн саналыг дэмжье. 


Зөвшөөрсөн: 
34


Татгалзсан: 

13


Бүгд:


47


72.3 хувийн саналаар дэмжигдлээ.


3. УИХ-ын гишүүн Ц.Даваасүрэнгийн гаргасан, Төслийн зүйл, заалтаас “албан болон албан бус хэлбэрээр” гэснийг хасах гэсэн саналыг дэмжье. 


Зөвшөөрсөн: 
31


Татгалзсан: 

18


Бүгд:


49


63.3 хувийн саналаар дэмжигдлээ.


4. УИХ-ын гишүүн А.Тлейханы гаргасан, Төслөөс “Төрийн өмчийн мэргэжлийн сургалт, техникийн боловсролын сургалтын байгууллагын удирдах зөвлөлийн үүсгэн байгуулагчийн төлөөллийн 50.0 хувийг ажил олгогчдын төлөөллөөр бүрдүүлнэ.” гэсэн 6.7 дахь хэсгийг хасах гэсэн саналыг дэмжье. 


Зөвшөөрсөн: 
30


Татгалзсан: 

18


Бүгд:


48


62.5 хувийн саналаар дэмжигдлээ.


5. УИХ-ын гишүүн Ц.Даваасүрэн, А.Тлейхан нарын гаргасан, Үндэсний зөвлөлийн гишүүнийг төр, хувийн хэвшлийн аж ахуйн нэгж, байгууллагын санал болгосноор Нийгмийн бодлого, боловсрол, соёл, шинжлэх ухааны байнгын хорооноос 6 жилийн хугацаагаар томилох, Үндэсний зөвлөл ажлаа Байнгын хороонд тайлагнах, дүрмийг нь тус Байнгын хороо баталж байхаар төслийн 7 дугаар зүйлийн холбогдох хэсгийг өөрчлөх гэсэн саналыг дэмжье. 


Дээрх саналтай холбогдуулан УИХ-ын гишүүн Д.Ганхуяг, Ц.Нямдорж нарын асуусан асуултад УИХ-ын гишүүн Д.Оюунхорол, Ц.Даваасүрэн, Боловсрол, соёл, шинжлэх ухааны сайд Ё.Отгонбаяр нар хариулж, тайлбар хийв. 


Зөвшөөрсөн: 
11


Татгалзсан: 

36


Бүгд:


47


76.6 хувийн саналаар дэмжигдсэнгүй.


6. УИХ-ын гишүүн Ц.Даваасүрэн, А.Тлейхан нарын гаргасан, Мэргэжлийн болон техникийн боловсролын төрийн бодлого, Үндэсний зөвлөлийн шийдвэрийг улсын хэмжээнд хэрэгжүүлэх чиг үүрэг бүхий мэргэжлийн боловсрол, сургалтын асуудал эрхэлсэн төрийн захиргааны байгууллага боловсролын асуудал эрхэлсэн Засгийн газрын гишүүний харъяанд ажиллуулахаар төслийн 9 дүгээр зүйлд өөрчлөлт оруулах гэсэн саналыг дэмжье. 


Дээрх саналтай холбогдуулан УИХ-ын Ц.Нямдорж, Д.Оюунхорол, Р.Гончигдорж, Ц.Даваасүрэн, Д.Одбаяр, Ц.Баярсайхан нар санал хэлж, Боловсрол, соёл, шинжлэх ухааны сайд Ё.Отгонбаяр тайлбар хийв. 


Зөвшөөрсөн: 
19


Татгалзсан: 

24


Бүгд:


43


55.8 хувийн саналаар дэмжигдсэнгүй.


7. УИХ-ын гишүүн Ц.Даваасүрэнгийн гаргасан, Төслөөс мэргэжлийн ур чадварын стандартын орон тооны бус Хороо, мэргэжлийн сургалт, техникийн боловсролын судалгаа хөгжлийн төв, бүсийн арга зүйн төвүүд байгуулах, тэдгээрээс хэрэгжүүлэх чиг үүргийг заасан 10.1, 10.2-10.5 дахь хэсгийг хасах гэсэн саналыг дэмжье. 


Дээрх саналтай холбогдуулан УИХ-ын гишүүн Д.Оюунхорол, Н.Батбаяр нар санал хэлэв.


Зөвшөөрсөн: 
21


Татгалзсан: 

21


Бүгд:


42


50.0 хувийн саналаар дэмжигдсэнгүй.


Санал хураалтыг түр хойшлуулав. 


Уг асуудлыг 17 цаг 40 минутад хэлэлцэж дуусав. 


Зургаа. Улсын Их Хурлын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Очирбат танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Г.Батхүү: - Байнгын хорооноос гаргасан тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн: 
33

Татгалзсан:

9

Бүгд:


42

78.6 хувийн саналаар горимын санал дэмжигдлээ.

“УИХ-ын 2009 оны хаврын ээлжит чуулганаар хэлэлцэх асуудлын тухай” УИХ-ын тогтоолын төслийг баталъя.

Зөвшөөрсөн: 
35

Татгалзсан:

9

Бүгд:


44

79.5 хувийн саналаар тогтоол батлагдлаа.


Уг асуудлын 17 цаг 45 минутад хэлэлцэж дуусав. 


Долоо. Засгийн газрын үнэт цаас гаргах зөвшөөрөл олгох тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Сангийн яамны Хууль, эрх зүйн газрын дарга Б.Ганбат, мөн яамны Өрийн удирдлагын хэлтсийн дарга Б.Ангар, мэргэжилтэн Н.Түвшинжаргал, Б.Сүх-Очир, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.


Тогтоолын төслийн талаархи төсөл санаачлагчийн илтгэлийг Сангийн сайд С.Баярцогт танилцуулав. 


Илтгэлтэй холбогдуулан УИХ-ын гишүүдээс асуулт, санал гараагүй болно. 


Тогтоолын төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Г.Занданшатар танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Г.Батхүү: - “Засгийн газрын үнэт цаас гаргах зөвшөөрөл олгох тухай” УИХ-ын тогтоолын төслийг хэлэлцэх нь зүйтэй гэсэн Эдийн засгийн байнгын хорооноос гаргасан саналыг дэмжье. 

Зөвшөөрсөн: 
34

Татгалзсан:

10

Бүгд:


44

77.3 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Уг асуудлыг 17 цаг 50 минутад хэлэлцэж дуусав. 


Найм. Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 

 
Тогтоолын төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ө.Энхтүвшин танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Г.Батхүү: - “Монгол Улсын Ерөнхийлөгчийн сонгуулийг товлон зарлах тухай” УИХ-ын тогтоолын төслийг хэлэлцэх нь зүйтэй гэсэн Төрийн байгуулалтын байнгын хорооноос гаргасан саналыг дэмжье. 

Зөвшөөрсөн: 
34

Татгалзсан:

9

Бүгд:


43

79.1 хувийн саналаар дэмжигдлээ. 

Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 17 цаг 55 минутад хэлэлцэж дуусав.


Ес. Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Тогтоолын төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Сүхбаатар танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Г.Батхүү: - “Монгол Улсын Ерөнхийлөгчийн сонгуулийн зардлын хэмжээг батлах тухай” УИХ-ын тогтоолын төслийг хэлэлцэх нь зүйтэй гэсэн Төрийн байгуулалтын байнгын хорооноос гаргасан саналыг дэмжье. 

Зөвшөөрсөн: 
32

Татгалзсан:

11

Бүгд:


43

74.4 хувийн саналаар дэмжигдлээ. 

Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 17 цаг 57 минутад хэлэлцэж дуусав. 


Арав. Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, Оросын Холбооны Улсын Засгийн газар хоорондын 2007 оны 4-р сарын 25-ны өдрийн хэлэлцээрийг соёрхон батлах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Эдийн засгийн байнгын хорооны зөвлөх Ж.Батсайхан, референт А.Пүрэвсүрэн, Д.Цэцэгмаа нарын бүрэлдэхүүнтэй ажлын хэсэг байлцав. 


Хуулийн төслийн талаархи төсөл санаачлагчийн илтгэлийг Эрдэс баялаг, эрчим хүчний сайд Д.Зоригт танилцуулав.


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 


Хуулийн төслийн хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Ц.Шинэбаяр танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Н.Батбаярын асуусан асуултад Эрдэс баялаг, эрчим хүчний сайд Д.Зоригт хариулж, тайлбар хийв. 

Г.Батхүү: - “Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, Оросын Холбооны Улсын Засгийн газар хоорондын 2007 оны 4-р сарын 25-ны өдрийн хэлэлцээрийг соёрхон батлах тухай” хуулийн төслийг хэлэлцэх нь зүйтэй гэсэн Аюулгүй байдал, гадаад бодлогын байнгын хорооноос гаргасан саналыг дэмжье. 

Зөвшөөрсөн: 
33

Татгалзсан:

12

Бүгд:


45

73.3 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.


Чуулганы нэгдсэн хуралдаан 18 цаг 15 минутад завсарлаж, 22 цаг 25 минутаас үргэлжлэв.


Тав. Мэргэжлийн боловсрол, сургалтын тухай хуулийн шинэчилсэн найруулгын төсөл, холбогдох хуулиудад нэмэлт, өөрчлөлт оруулах тухай хуулийн төсөл (анхны хэлэлцүүлэг) (үргэлжлэл)


Хэлэлцэж буй асуудалтай холбогдуулан Боловсрол, соёл, шинжлэх ухааны сайд Ё.Отгонбаяр, мөн яамны Мэргэжлийн боловсролын газрын дарга Р.Бат-Эрдэнэ, мэргэжилтэн Ө.Ганболд, Нийгмийн хамгаалал, хөдөлмөрийн сайд Т.Ганди, мөн яамны Бодлогын хэрэгжилтийг зохицуулах газрын дарга Т.Энхтуяа, ахлах мэргэжилтэн Д.Хадхүү, Хөдөлмөр, халамж үйлчилгээний газрын дэд дарга Д.Батмөнх, Мэргэжлийн боловсрол сургалтын мэргэжил – арга зүйн төвийн захирал С.Цээпил, Үндэсний худалдаа, аж үйлдвэрийн танхимын бодлого, зохицуулалт төлөвлөлтийн газрын дарга Б.Хаш-Эрдэнэ, Мянганы сорилтын сангийн Мэргэжлийн боловсрол, сургалтын төслийн захирал Ж.Сүхбаатар, УИХ-ын Тамгын газрын зөвлөх Н.Тунгалаг, А.Туул, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Я.Оюунбилэг нарын бүрэлдэхүүнтэй ажлын хэсэг байлцав. 


Санал хураалтыг үргэлжлүүлэв. 


Д.Дэмбэрэл: - 7. УИХ-ын гишүүн Ц.Даваасүрэнгийн гаргасан, Төслөөс мэргэжлийн ур чадварын стандартын орон тооны бус Хороо, мэргэжлийн сургалт, техникийн боловсролын судалгаа хөгжлийн төв, бүсийн арга зүйн төвүүд байгуулах, тэдгээрээс хэрэгжүүлэх чиг үүргийг заасан 10.1, 10.2-10.5 дахь хэсгийг хасах гэсэн саналыг дэмжье. 


Зөвшөөрсөн:
37


Татгалзсан:

13


Бүгд:


50


74.0 хувийн саналаар дэмжигдлээ. 


8. УИХ-ын гишүүн Ц.Даваасүрэнгийн гаргасан, Төслийн 23.1-д “Сангийн санхүүгийн удирдлагыг мэргэжлийн боловсрол сургалтын асуудал эрхэлсэн төрийн захиргааны байгууллага хэрэгжүүлнэ” гэсэн өгүүлбэр нэмэх гэсэн саналыг дэмжье. 


Зөвшөөрсөн: 
43


Татгалзсан:

8


Бүгд:


51


84.3 хувийн саналаар дэмжигдлээ.


9. УИХ-ын гишүүн Ц.Даваасүрэн, А.Тлейхан нарын гаргасан, Төслөөс 24.1.4-т “хөдөлмөр эрхлэлтийг дэмжих сангийн мэргэжлийн сургалтад зарцуулах хэсэг” гэсэн заалтыг хасах гэсэн саналыг дэмжье. 


Зөвшөөрсөн: 
39


Татгалзсан:

10


Бүгд:


49


79.6 хувийн саналаар дэмжигдлээ.


10. УИХ-ын гишүүн Ц.Даваасүрэн, А.Тлейхан нарын гаргасан, Төслөөс мэргэжлийн сургалт, техникийн боловсролын байгууллага байгуулах, энэхүү байгууллагад шинэ мэргэжил нээхэд тусгай зөвшөөрлийг Хүний нөөцийн агентлаг олгож байхаар заасан 3 дугаар зүйлийг тус тус хасах гэсэн саналыг дэмжье. 


Зөвшөөрсөн: 
41


Татгалзсан:

6


Бүгд:


47


87.2 хувийн саналаар дэмжигдлээ.


11. Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье. 


Зөвшөөрсөн: 
40


Татгалзсан:

6


Бүгд:


46


87.0 хувийн саналаар дэмжигдлээ.


“Мэргэжлийн сургалт, техникийн боловсролын тухай” хуулийн төслийн талаарх найруулгын шинжтэй саналуудыг бүхэлд нь дэмжье. 


Зөвшөөрсөн:
40


Татгалзсан:

5


Бүгд:


45


88.9 хувийн саналаар дэмжигдлээ.


Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 


Уг асуудлыг 22 цаг 37 минутад хэлэлцэж дуусав. 


Арван нэг. Засгийн газрын үнэт цаас гаргах зөвшөөрөл олгох тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан Сангийн яамны Хууль, эрх зүйн газрын дарга Б.Ганбат, мөн яамны Өрийн удирдлагын хэлтсийн дарга Б.Ангар, мэргэжилтэн Н.Түвшинжаргал, Б.Сүх-Очир, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, зөвлөх Н.Мөнхзэсэм, Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг УИХ-ын гишүүн Н.Батбаяр танилцуулав. 


Д.Дэмбэрэл: - 1. УИХ-ын гишүүн Г.Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Д.Дашдорж нарын гаргасан, Төслийн “Банк, санхүүгийн зах зээлийн тогтвортой байдлыг хангаж, болзошгүй эрсдэлээс сэргийлэх” гэснийг тогтоолын төслийн 1 дэх заалт болгож “1. Дэлхий нийтийг хамарсан санхүүгийн хямралын улмаас учирч болзошгүй эрсдэлээс урьдчилан сэргийлэх, улсын төсвийн улирлын чанартай орлогын дутагдлыг санхүүжүүлэх” гэж өөрчлөн найруулах гэсэн саналыг дэмжье. 


Зөвшөөрсөн: 
46


Татгалзсан:

1


Бүгд:


47


97.9 хувийн саналаар дэмжигдлээ. 


2. УИХ-ын гишүүн Г.Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Ц.Дашдорж нарын гаргасан, Төслийн “180.0 хүртэлх тэрбум” гэснийг “300.0 хүртэлх тэрбум” гэж өөрчлөх гэсэн саналыг дэмжье. 


Зөвшөөрсөн: 
42


Татгалзсан:

4


Бүгд:


46


91.3 хувийн саналаар дэмжигдлээ. 


3. УИХ-ын гишүүн Г.Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Ц.Дашдорж нарын гаргасан, Төслийн заалтын “…нийтэд санал болгон…” гэснийг хасах гэсэн саналыг дэмжье. 


Зөвшөөрсөн: 
42


Татгалзсан:

4


Бүгд:


46


91.3 хувийн саналаар дэмжигдлээ. 


4. УИХ-ын гишүүн Г.Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Ц.Дашдорж нарын гаргасан, Төсөлд дараахь агуулга бүхий 2 дахь заалт нэмэх: “2. Үнэт цаасны арилжааны орлогын эх үүсвэрийг улсын төсвийн улирлын чанартай орлогын дутагдлыг нөхөхөөс бусад зориулалтаар зарцуулах тохиолдолд УИХ-ын Эдийн засгийн байнгын хороотой зөвшилцөн шийдвэрлэж байхыг Засгийн газар /С.Баяр/-т даалгасугай.” гэсэн саналыг дэмжье. 


Зөвшөөрсөн: 
38


Татгалзсан:

9


Бүгд:


47


80.9 хувийн саналаар дэмжигдлээ.


5. УИХ-ын гишүүн Г.Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Ц.Дашдорж нарын гаргасан, Төсөлд “Тогтоолыг батлагдсан өдрөөс эхэлж дагаж мөрдөх” гэсэн 3 дахь заалт нэмэх гэсэн саналыг дэмжье. 


Зөвшөөрсөн: 
36


Татгалзсан:

11


Бүгд:


47


76.6 хувийн саналаар дэмжигдлээ.


Байнгын хорооноос гаргасан тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн: 
43


Татгалзсан:

4


Бүгд:


47


91.5 хувийн саналаар горимын санал дэмжигдлээ.


“Засгийн газрын үнэт цаас гаргахыг зөвшөөрөх тухай” УИХ-ын тогтоолын төслийг баталъя. 


Зөвшөөрсөн: 
40


Татгалзсан:

7


Бүгд:


47


85.1 хувийн саналаар тогтоол батлагдлаа.


Уг асуудлыг 22 цаг 50 минутад хэлэлцэж дуусав. 


Арван хоёр. Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Сүхбаатар танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Дэмбэрэл: - Байнгын хорооноос гаргасан тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн:
43

Татгалзсан:

4

Бүгд:


47

91.5 хувийн саналаар горимын санал дэмжигдлээ. 

“Монгол Улсын Ерөнхийлөгчийн сонгуулийг товлон зарлах тухай” УИХ-ын тогтоолын төслийг баталъя. 

Зөвшөөрсөн:
40

Татгалзсан:

7

Бүгд:


47

85.1 хувийн саналаар тогтоол батлагдлаа. 


Уг асуудлыг 22 цаг 55 минутад хэлэлцэж дуусав.


Арван гурав. Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Очирбат танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Байнгын хорооноос гаргасан зарчмын зөрүүтэй саналын томъёоллоор санал хураав. 

Д.Дэмбэрэл: - УИХ-ын гишүүн Ж.Сүхбаатарын гаргасан, Төслийн 3 дахь заалтын “25-ны” гэдгийг “01-ний” гэж өөрчлөх гэсэн саналыг дэмжье. 

Зөвшөөрсөн:
45

Татгалзсан:

3

Бүгд:


48

93.8 хувийн саналаар дэмжигдлээ. 

Байнгын хорооноос гаргасан тогтоолын төслийг анхны хэлэлцүүлгээр нь баталъя гэсэн горимын саналыг дэмжье.

Зөвшөөрсөн:
42

Татгалзсан:

6

Бүгд:


48

87.5 хувийн саналаар горимын санал дэмжигдлээ. 

“Монгол Улсын Ерөнхийлөгчийн сонгуулийн зардлын хэмжээг батлах тухай” УИХ-ын тогтоолын төслийг баталъя. 

Зөвшөөрсөн:
43

Татгалзсан:

5

Бүгд:


48

89.6 хувийн саналаар тогтоол батлагдлаа. 


Уг асуудлыг 23 цаг 00 минутад хэлэлцэж дуусав.


Арван дөрөв. Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, Оросын Холбооны Улсын Засгийн газар хоорондын 2007 оны 4-р сарын 25-ны өдрийн хэлэлцээрийг соёрхон батлах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Эдийн засгийн байнгын хорооны зөвлөх Ж.Батсайхан, референт А.Пүрэвсүрэн, Д.Цэцэгмаа нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Р.Гончигдорж танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ц.Даваасүрэнгийн асуусан асуултад УИХ-ын гишүүн Р.Гончигдорж хариулж, тайлбар хийв. 

Д.Дэмбэрэл: - Байнгын хорооноос гаргасан хуулийн төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн:
40

Татгалзсан:

6

Бүгд:


46

87.0 хувийн саналаар горимын санал дэмжигдлээ.

“Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, Оросын Холбооны Улсын Засгийн газар хоорондын 2007 оны 4-р сарын 25-ны өдрийн хэлэлцээрийг соёрхон батлах тухай” хуулийн төслийг баталъя. 

Зөвшөөрсөн:
41

Татгалзсан:

5

Бүгд:


46

89.1 хувийн саналаар хууль батлагдлаа.


Уг асуудлыг 23 цаг 05 минутад хэлэлцэж дуусав.


Арван тав. Байнгын хорооны бүрэлдэхүүнд өөрчлөлт оруулах тухай УИХ-ын тогтоолын төсөл 


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг УИХ-ын дарга Д.Дэмбэрэл танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Дэмбэрэл: - “Байнгын хорооны бүрэлдэхүүнд өөрчлөлт оруулах тухай” УИХ-ын тогтоолын төслийг баталъя. 

Зөвшөөрсөн:
43

Татгалзсан:

4

Бүгд:


47

91.5 хувийн саналаар тогтоол батлагдлаа.

“Байнгын хорооны гишүүнээр батлах тухай” УИХ-ын тогтоолын төслийг баталъя. 

Зөвшөөрсөн:
44

Татгалзсан:

2

Бүгд:


46

95.7 хувийн саналаар тогтоол батлагдлаа.


Уг асуудлыг 23 цаг 15 минутад хэлэлцэж дуусав. 


Арван зургаа. Монгол Улсын Ерөнхий аудиторыг чөлөөлөх, томилох тухай УИХ-ын тогтоолын төсөл

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.


Монгол Улсын Ерөнхий аудиторыг чөлөөлөх, томилох тухай саналаа УИХ-ын дарга Д.Дэмбэрэл танилцуулав. 


УИХ-ын даргын саналтай холбогдуулан УИХ-ын гишүүдээс асуулт, санал гараагүй болно. 


“Монгол Улсын Ерөнхий аудиторыг чөлөөлөх тухай” УИХ-ын тогтоолын төслийн талаар Төсвийн байнгын хорооноос гаргасан санал, дүгнэлтийг УИХ-ын гишүүн Ч.Хүрэлбаатар танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Дэмбэрэл: - “Монгол Улсын Ерөнхий аудиторыг үүрэгт ажлаас нь чөлөөлөх тухай” УИХ-ын тогтоолын төслийг баталъя. 

Зөвшөөрсөн: 
41

Татгалзсан:

4

Бүгд:


45

91.1 хувийн саналаар тогтоол батлагдлаа.

“Монгол Улсын Ерөнхий аудиторыг томилох тухай” УИХ-ын тогтоолын төслийн талаарх Төсвийн байнгын хорооноос гаргасан санал, дүгнэлтийг УИХ-ын гишүүн Ч.Хүрэлбаатар танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: - “Монгол Улсын Ерөнхий аудиторыг томилох тухай” УИХ-ын тогтоолын төслийг баталъя. 

Зөвшөөрсөн: 
41

Татгалзсан:

4

Бүгд:


45

91.1 хувийн саналаар тогтоол батлагдлаа.


Уг асуудлыг 23 цаг 27 минутад хэлэлцэж дуусав. 


Арван долоо. Монгол Улсын Үндэсний Статистикийн хорооны даргыг чөлөөлөх,  томилох тухай УИХ-ын тогтоолын төсөл

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.


Монгол Улсын Үндэсний Статистикийн хорооны даргыг чөлөөлөх, томилох саналаа УИХ-ын дарга Д.Дэмбэрэл танилцуулав. 


УИХ-ын даргын саналтай холбогдуулан УИХ-ын гишүүдээс асуулт, санал гараагүй болно. 


“Монгол Улсын Үндэсний Статистикийн хорооны даргыг томилох тухай” УИХ-ын тогтоолын төслийн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Г.Батхүү танилцуулав. 


“Монгол Улсын Үндэсний Статистикийн хорооны даргыг үүрэгт ажлаас нь чөлөөлөх тухай” УИХ-ын тогтоолын төслийн талаар Эдийн засгийн байнгын хорооноос гаргасан санал, дүгнэлтийг УИХ-ын дарга Д.Дэмбэрэл танилцуулав.  

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Дэмбэрэл: - “Монгол Улсын Үндэсний Статистикийн хорооны даргыг үүрэгт ажлаас нь чөлөөлөх тухай” УИХ-ын тогтоолын төслийг баталъя. 

Зөвшөөрсөн: 
42

Татгалзсан:

3

Бүгд:


45

93.3 хувийн саналаар тогтоол батлагдлаа. 

“Монгол Улсын Үндэсний Статистикийн хорооны даргыг томилох тухай” УИХ-ын тогтоолын төслийг баталъя.

Зөвшөөрсөн: 
43

Татгалзсан:

3

Бүгд:


46

93.5 хувийн саналаар тогтоол батлагдлаа. 


Уг асуудлыг 23 цаг 37 минутад хэлэлцэж дуусав. 


Арван найм. Монгол Улсын Сонгуулийн Ерөнхий хорооны гишүүнээс чөлөөлөх, томилох тухай УИХ-ын тогтоолын төсөл 


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Ц.Шаравдорж, Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Тогтоолын төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийн УИХ-ын гишүүн Д.Очирбат танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ж.Сүхбаатар, Х.Тэмүүжин нарын асуусан асуултад УИХ-ын дарга Д.Дэмбэрэл хариулж, тайлбар хийв. 

Д.Дэмбэрэл: - “Монгол Улсын Сонгуулийн Ерөнхий хорооны гишүүнээс  чөлөөлөх тухай” УИХ-ын тогтоолын төслийг баталъя. 

Зөвшөөрсөн: 
40

Татгалзсан:

7

Бүгд:


47

85.1 хувийн саналаар тогтоол батлагдлаа.

“Монгол Улсын Сонгуулийн Ерөнхий хорооны гишүүдийг  томилох тухай” УИХ-ын тогтоолын төслийг баталъя. 

Зөвшөөрсөн: 
46

Татгалзсан:

1

Бүгд:


47

97.9 хувийн саналаар тогтоол батлагдлаа.


Чуулганы нэгдсэн хуралдаан 23 цаг 55 минутад завсарлаж, 24 цаг 18 минутаас үргэлжлэв. 


Арван ес. Монгол Улсын Сонгуулийн Ерөнхий хорооны дарга, нарийн бичгийн даргын үүрэгт ажлаас чөлөөлөх, томилох тухай УИХ-ын тогтоолын төсөл 


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Ц.Шаравдорж, Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Монгол Улсын Сонгуулийн Ерөнхий хорооны дарга, нарийн бичгийн даргын үүрэгт ажлаас чөлөөлөх, томилох саналаа УИХ-ын дарга Д.Дэмбэрэл танилцуулав. 


Тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийн УИХ-ын гишүүн Ө.Энхтүвшин танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Дэмбэрэл: - “Монгол Улсын Сонгуулийн Ерөнхий хорооны дарга, нарийн бичгийн даргын үүрэгт ажлаас чөлөөлөх, томилох тухай” УИХ-ын тогтоолын төслийг баталъя. 

Зөвшөөрсөн:
36

Татгалзсан:

13

Бүгд:


49

73.5 хувийн саналаар тогтоол батлагдлаа.

Монгол Улсын Сонгуулийн Ерөнхий хорооны даргаар Н.Лувсанжавыг томилъё гэсэн саналыг дэмжье. 

Зөвшөөрсөн:
45

Татгалзсан:

4

Бүгд:


49

91.8 хувийн саналаар дэмжигдлээ.

Монгол Улсын Сонгуулийн Ерөнхий хорооны нарийн бичгийн даргаар Ч.Содномцэрэнг томилъё гэсэн саналыг дэмжье. 

Зөвшөөрсөн:
41

Татгалзсан:

4

Бүгд:


45

91.1 хувийн саналаар дэмжигдлээ.


Бусад. Эцсийн найруулга.


УИХ-ын дарга Д.Дэмбэрэл “Засгийн газрын үнэт цаас гаргахыг зөвшөөрөх тухай, Монгол Улсын Ерөнхийлөгчийн сонгуулийг товлон зарлах тухай, Монгол Улсын Ерөнхийлөгчийн сонгуулийн зардлын хэмжээг батлах тухай, Хэлэлцээр соёрхон батлах тухай, Байнгын хорооны бүрэлдэхүүнд өөрчлөлт оруулах тухай, Байнгын хорооны гишүүнээр батлах тухай, Монгол Улсын Ерөнхий аудиторыг үүрэгт ажлаас нь чөлөөлөх тухай, Монгол Улсын Ерөнхий аудиторыг томилох тухай, Монгол Улсын Үндэсний Статистикийн хорооны даргыг үүрэгт ажлаас нь чөлөөлөх тухай, Монгол Улсын Үндэсний Статистикийн хорооны даргыг томилох тухай, Монгол Улсын Сонгуулийн Ерөнхий хорооны гишүүнээс чөлөөлөх тухай, Монгол Улсын Сонгуулийн Ерөнхий хорооны гишүүдийг томилох тухай, Монгол Улсын Сонгуулийн Ерөнхий хорооны дарга, нарийн бичгийн даргын үүрэгт ажлаас чөлөөлөх тухай, Монгол Улсын Сонгуулийн Ерөнхий хорооны дарга, нарийн бичгийн даргыг томилох тухай, Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай, Ахмад настны нийгмийн хамгааллын тухай хуульд өөрчлөлт оруулах тухай, Засгийн Газрын үнэт цаас гаргахыг зөвшөөрөх тухай, Улсын Их Хурлын 2009 оны хаврын ээлжит чуулганаар хэлэлцэх асуудлын тухай, Төрийн зарим байгууллагын албан тушаалын ангилал, зэрэглэлийг тогтоох тухай” хууль болон УИХ-ын тогтоолын эцсийн найруулгуудыг, УИХ-ын дэд дарга Г.Батхүү “Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Онцгой албан татварын хуульд нэмэлт, өөрчлөлт оруулах тухай” хуулийн эцсийн найруулгыг уншиж танилцуулав. 
Эцсийн найруулгатай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хууль болон тогтоолын эцсийн найруулгуудыг сонсов. 

· 16.35-16.40 цагт УИХ-ын гишүүн Ц.Дашдоржийн урилгаар Барилгын коллежийн багш нарын төлөөлөгчид, 17:35-17:40 цагт УИХ-ын гишүүн Д.Зоригтын урилгаар Өвөрхангай аймгийн сумдын Засаг дарга нарын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийн хавсаргав/.

УИХ-ын дэд дарга Г.Батхүү УИХ-ын гишүүн Ц.Мөнх-Оргил УИХ дахь МАХН-ын бүлэгт орсноо мэдэгдсэнийг танилцуулав. 


УИХ-ын дарга Д.Дэмбэрэл УИХ-ын намрын ээлжит чуулганыг хааж үг хэлэв. 


Танхимд төрийн дуулал эгшиглэхэд хуралдаанд оролцогсод босч хүндэтгэл үзүүлэв. 


Хуралдаан 24 цаг 50 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2009 ОНЫ НАМРЫН  ЭЭЛЖИТ

ЧУУЛГАНЫ 01 ДҮГЭЭР САРЫН 16-НЫ ӨДӨР (БААСАН ГАРАГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 15 цаг 40 минутад эхлэв.


Д.Дэмбэрэл: - Орж ирсэн гишүүд картаа хийе. П.Алтангэрэл гишүүн картаа хийгээгүй байгаа юм биш үү. Гишүүд сонсож байгаа байх. Байнгын хороодын хуралдаан бүгд дууссан байх. Тийм учраас нэгдсэн хуралдаанаар хэлэлцэх асуудалдаа орох шаардлагатай байна. 

З.Алтай, Н.Алтанхуяг, Р.Амаржаргал, Д.Арвин, Х.Бадамсүрэн, Д.Балдан-Очир, Б.Батбаяр, Д.Батбаяр, Су.Батболд, Сү.Батболд, Э.Бат-Үүл, Я.Батсуурь, Г.Батхүү, Х.Баттулга, Б.Бат-Эрдэнэ, Ц.Баярсайхан, Г.Баярсайхан, С.Баярцогт, Л.Болд, С.Бямбацогт, Л.Гансүх, Д.Ганхуяг, Л.Гүндалай, Р.Гончигдорж, Ц.Даваасүрэн, Д.Дамба-Очир.

Танхимаас: Аюулгүй байдлын байнгын хороо “А” -д хуралдаж байна

Д.Дэмбэрэл: - Аюулгүй байдал хуралдаж байгаа юм байна. Ойлголоо. Одоо орж ирэг. Г.Занданшатар, Д.Зоригт, С.Ламбаа, Д.Лүндээжанцан гишүүн яагаад ирэхгүй байна. Ц.Мөнх-Оргил, Х.Наранхүү, Ц.Нямдорж, Д.Одбаяр, Д.Оюунхорол, Ц.Сэдванчиг, Д.Хаянхярваа, Ч.Хүрэлбаатар, Ц.Цэнгэл, Б.Чойжилсүрэн, Ц.Шинэбаяр, Д.Энхбат, Н.Энхболд, Ө.Энхтүвшин. Гишүүд хуралдааны танхимд яаралтай оръё. Ирц бүрдсэн байна. 

Гишүүдийн энэ өдрийн амгаланг айлтгая. УИХ-ын 2009 оны намрын ээлжит чуулганы 01 дүгээр сарын 16-ны өдрийн нэгдсэн хуралдааны ирц 55.6 хувьтай байна. Ийм учраас өнөөдрийн нэгдсэн хуралдааныг нээснийг мэдэгдье.

Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя.

Онцгой албан татварын тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслийн анхны хэлэлцүүлэг, Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг, Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төсөл, эцсийн хэлэлцүүлэг, Ахмад настны нийгмийн хамгааллын тухай хуульд өөрчлөлт оруулах тухай хуулийн төсөл, анхны хэлэлцүүлэг, УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл, анхны хэлэлцүүлэг, Мэргэжлийн сургалт, техникийн боловсролын тухай хуулийн төсөл, анхны хэлэлцүүлэг, Засгийн газрын Үнэт цаас гаргах зөвшөөрөх гаргах тухай УИХ-ын тогтоолын төсөл, хэлэлцэх эсэх, Монгол Улсын Ерөнхийлөгчийн сонгуулийг товлох тухай УИХ-ын тогтоолын төсөл, хэлэлцэх эсэх, Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төсөл, хэлэлцэх эсэх, Бусад асуудлууд бас байна.

Ийнхүү бид өнөөдөр нэлээд олон хууль болон тогтоол, шийдвэрийн төслийг хэлэлцэх болж байна. 

Бидний өнөөдрийн ажиллагаанаас л өнөөдрийн чуулганы хуралдаан дуусах эсэх нь шийдвэрлэгдэнэ. Та бүхэн сая бас нэлээн цаг алдаж байна, зарим гишүүд орж ирэхдээ. Ингээд хэлэлцэх асуудалдаа оръё.

Нэг. Онцгой албан татварын тухай хуульд өөрчлөлт оруулах 

тухай болон Нэмэгдсэн өртгийн албан татварын тухай хуульд 

нэмэлт оруулах тухай хуулийн төслүүд 

(анхны хэлэлцүүлэг)

Онцгой албан татварын тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийе.

Төслийн талаар Төсвийн байнгын хорооны санал, дүгнэлтийг УИХ-ын гишүүн Ч.Хүрэлбаатар танилцуулна. Ч.Хүрэлбаатар даргыг индэрт урьж байна.

Нэмж асуудлууд байгаа шүү. Байнгын хороод бас хуралдах шаардлага гарах байх. Надад нэг ажил гараад байна. Г.Батхүү дарга.

Ч.Хүрэлбаатар дарга илтгэлээ тавьж байя. Нэлээн шахуу хуралдах нь байна шүү, эрхэм гишүүд ээ.

Ч.Хүрэлбаатар: - УИХ-ын дарга, эрхэм гишүүд ээ,

Засгийн газраас өргөн мэдүүлсэн Онцгой албан татварын тухай хуульд өөрчлөлт оруулах тухай болон Нэмэгдсэн өртгийн албан татварын тухай хуульд нэмэлт оруулах тухай хуулийн төслүүдийг хэлэлцэх эсэх асуудлыг УИХ-ын чуулганы 2009 оны 01 дүгээр сарын 15-ны өдрийн хуралдаанаар хэлэлцэх нь зүйтэй гэж шийдвэрлэн анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.

Дээрх хуулийн төслүүдийн анхны хэлэлцүүлгийг Төсвийн байнгын хорооны 2009 оны 01 дүгээр сарын 16-ны өдрийн хуралдаанаар хэлэлцээд дараахь санал, дүгнэлтийг УИХ-ын чуулганы нэгдсэн хуралдаанд танилцуулж байна.

Төсвийн байнгын хорооны хуралдаан дээр УИХ-ын гишүүн Д.Тэрбишдагва эх орны үйлдвэрийн автобензин, дизелийн түлшний онцгой албан татварыг одоо мөрдөж буй хэмжээгээр нь үлдээж, дээд хязгаар 50 ам.доллараар нэмэгдүүлэх гэснийг хасах, импортын автобензиний онцгой албан татварыг 100 ам.доллараар нэмэгдүүлэх гэснийг 200 мянган төгрөгөөр нэмэгдүүлэх гэж өөрчлөх, УИХ-ын гишүүн Ч.Хүрэлбаатар хуулийн төсөлд ам.доллараар тодорхойлсон татварын хэмжээг төгрөгөөр тооцож шилжүүлэх.  УИХ-ын гишүүн Н.Батбаяр хуулийн төслүүдийн мөрдөж эхлэх хугацааг 2009 оны 04 дүгээр сарын 08-ны өдрөөс эхлэн гэж хуульд заах зэрэг саналууд гаргасныг хуралдаанд оролцсон гишүүдийн олонхи нь дэмжсэн болно. УИХ-ын гишүүн Ц.Сэдванчиг хуулийн төслийг анхны хэлэлцүүлгээр нь батлах горимын санал гаргасныг Төсвийн байнгын хорооны гишүүдийн олонхи нь дэмжсэн болно. 

Хуулиудын төслийн талаар УИХ-ын гишүүдээс гаргасан зарчмын зөрүүтэй саналын томъёоллыг та бүхэнд тараасан. 

УИХ-ын эрхэм гишүүд ээ. 

Онцгой албан татварын тухай хуульд өөрчлөлт оруулах тухай болон Нэмэгдсэн өртгийн албан татварын тухай хуульд нэмэлт оруулах тухай хуулийн төслүүдийн анхны хэлэлцүүлгийн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Г.Батхүү: - Баярлалаа. Байнгын хорооны санал, дүгнэлттэй холбогдуулан асуух асуулттай гишүүд нэрсээ ирүүлэх үү. Н.Ганбямба гишүүнээр тасаллаа.

Н.Ганбямба: - Хэлэлцэх эсэхээ шийдчихсэн юм чинь Байнгын хороон дээр хугацааг нь өөрчлөөд ороод ирсэн байх юм. Энийг чинь сая Байнгын хорооны дүгнэлт дотор сонин “энэ хуулийг баталдаг нь чуулган завсарлахаасаа өмнө Засгийн газарт ийм зохицуулалтын механизм хийх боломжийг олгоод завсарлая” гэсэн л ийм гол байр суурьтай өчигдөр Онцгой албан татварын хуулийн хэлэлцэх эсэхийг дэмжсэн шүү дээ. Тэгсэн чинь сая Байнгын хороон дээр бүр хуулиа баталсан ч гэсэн юу вэ, бараг 4, 5 сар хэрэгжих хугацааг нь хойшлуулчихсан байх юм. Хамгийн гол нь өнөөдрийн бензиний үнийн энэ айхтар хэлбэлзлийг чинь Засгийн газар зохицуулах боломжийг нь олгох гээд байгаа шүү дээ. Байнгын хороо ямар бодолтойгоор, эсвэл энэ хуулиа буцаах юм уу, эсвэл заавал 4 сар гэдэг нь ямар учиртай юм бэ гэдгийг тодруулах гээд байна.

Өнөөдөр яг нарийндаа хилээр орж ирж байгаа бензин чинь нугаларч ирээд Монголын нутаг дэвсгэр дээр зарагдаж байгаа шүү дээ. Хэдхэн том, том монополь компаниудын хийж байгаа ажлыг дэмжээд ямар ч зохицуулалт байхгүй, зэрлэг зах зээлд орхиод бид завсарлах юм байна л даа. Засгийн газар чинь эрхгүй үлдчихээд. Засварлахаасаа өмнө баталж өгөөч ээ гэсэн гол байр суурь нь л энэ байсан шүү дээ. Тэгээд одоо юуг нь хойшлуулж байгаа юм бол ямар учиртайг Байнгын хороо тайлбарлаж өгөхгүй юу. Тэгэхдээ ч бас манай гишүүд эрх биш энэ хуулийн хугацаа хойшлуулж байгаа асуудлыг дэмжихгүй байх гэж найдаж байна.

Г.Батхүү: - Ч.Хүрэлбаатар дарга хариулах уу.

Ч.Хүрэлбаатар: - Энэ хуульд оруулж байгаа нэмэлт, өөрчлөлтийн хэрэгжиж эхлэх хугацааг 4 дүгээр сарын 1 гэж олонхийн санал гаргаж, УИХ-ын гишүүн Н.Батбаяр нарын гишүүд санал гаргаж, Төсвийн байнгын хорооны олонхи нь дэмжсэн. Гол шалтгаан нь юу вэ гэхээр үндсэндээ нэг үндэслэл байгаа. Энэ юу вэ гэхээр Цагаан сарын үеэр нефть бүтээгдэхүүний үнэ бага байх нь зүйтэй биз дээ гэсэн үндэслэлээр. 

Хоёрдугаарт нь, ер нь цаашдаа доошоо буулгаж, тодорхой хэмжээний үнийн хөнгөлөлтийг ард иргэдэд үзүүлэх нь зүйтэй гэсэн саналаар 4 дүгээр сарын 1-нээс хэрэгжүүлж эхэлье гэсэн энэ санал дэмжигдсэн байгаа. Чухам ямар шийд гаргахыг УИХ-ын гишүүдийн олонхийн саналаар шийдэгдэнэ гэж үзэж байгаа.

Г.Батхүү: - Баярлалаа. Ч.Хүрэлбаатар даргад. Одоо санал, дүгнэлттэй холбогдсон асуух асуулт дууслаа. Байнгын хорооноос гаргасан зарчмын зөрүүтэй саналаар санал хураая.

Байнгын хорооноос зарчмын зөрүүтэй санал дэмжигдсэн 4 санал, дэмжигдээгүй 1 санал байгаа. 

1. Төсвийн байнгын хорооны дэмжсэн саналууд:

Эх орны үйлдвэрийн автобензин, дизелийн түлшний онцгой албан татварын хэмжээний мөрдөж байгаа хуульд заасан дээд хязгаарыг 50 ам.доллараар нэмэгдүүлэх хууль заалтыг хуулийн төслөөс хасах гэсэн ийм санал байгаа. Саналыг гаргасан УИХ-ын гишүүн Д.Тэрбишдагва.

Саяын уншсан, Төсвийн байнгын хорооноос дэмжлэг авсан “эх орны үйлдвэрийн автобензин, дизелийн түлшний онцгой албан татварын хэмжээний мөрдөж байгаа хуульд заасан дээд хязгаарыг 50 ам.доллараар нэмэгдүүлэх заалтыг хуулийн төслөөс хасах саналыг дэмжье гэдгээр санал хураая.

Санал хураалтад 51 гишүүн оролцож, 33 гишүүн зөвшөөрч, 16 гишүүн татгалзаж, 67.1 хувиар хасъя гэсэн санал дэмжигдэж байна.

2. Төслийн “2 дугаар зүйлийн ам.доллараар” гэснийг төгрөгөөр гэж өөрчлөх саналаар санал хураалт явуулъя. Санал гаргасан УИХ-ын гишүүн Ч.Хүрэлбаатар.

Г.Батхүү: - Байнгын хорооны дарга хариулах уу?

Ч.Хүрэлбаатар: - Энэ дээр хариулъя. Ер нь Монгол Улсад монгол улсын төгрөг өөрөө мөнгөн нэгж. Үүнийгээ дотоодын бүх төлбөр тооцоонд хэрэглэж ашиглаж явах нь зүйтэй гэж үзэж байгаа юм. Хэрвээ доллартай холбоотой, ханштай янз бүрийн хөдөлгөөн гарна гэж үзэж байгаа бол үүнийг индексжүүлдэг тэр журамд шилжих нь зүйтэй. Тэгэхгүй бол бүх л зүйлийг ам.доллартай уядаг. Америк долларын ханш хэлбэлзэхээр тэр нь дараа нь эргээд эдийн засагтаа үнийн савлагаа болж очдог энэ байдлаас салах ёстой юм. Тэр агуулгаар нь яг энэ хуулийн тэр хэсэг дээр “төгрөгөөр” гэж оруулъя. Харин Засгийн газар дараа нь бусад онцгой албан татвар болон бусад хуулиуд дээр байгаа “америк доллар” гэсэн зүйлийг төгрөг болгож өөрчлөөд, доллар америкийн ханш хэлбэлзэж байгаа үед нь яах вэ гэхээр индексжүүлдэг ийм л зарчмаар энэ хуулийг янзалж авахгүй бол монгол төгрөг энэ дээр ханш нь унадаг, хүмүүс итгэдэггүй ийм л байдал гарах юм. 

Тийм учраас УИХ-ын хувьд ер нь Төсвийн байнгын хороо болон энэ УИХ-ын хувьд энэ монголын төгрөгийг улс, эх орныхоо мөнгөн тэмдэгтийн нэгж гэж үзэж, үүнд хүндэтгэлтэй ханддаг, төлбөр тооцоондоо бүрэн агуулгаар нь хийгддэг энэ зарчим руу шилжихийн тулд оруулж ирж байгаа юм. Яг бусад хуулиудтайгаа зөрчилдөөд байх зүйл байхгүй. Үүнийг татвар хураа, оногдуулахад л ашиглах учраас төгрөгөөр хийж байгаа тохиолдолд буруудах зүйл байхгүй. Бусад зүйлүүдийг нь харин Сангийн яам, Засгийн газар оруулж ирж, үүнийг нэг талд нь гаргаж авсан нь зүйтэй гэж үзэж байна.

Г.Батхүү: - Тодорхой хариулт өглөө. Р.Буд гишүүн дэмжиж үг хэлэх гэж байна уу? Тодруулга.

Р.Буд: - Өчигдөр би яг энэ асуудлаар асуулт тавьж, Сангийн сайдаас хариулт авсан. Уг нь Монгол Улсын нутаг дэвсгэр дээр явж байгаа бүх арилжаа, үндэсний мөнгөн тэмдэгт төгрөгөөр явах ёстой. Өчигдөр Сангийн сайд хариулахдаа, Онцгой албан татварын тухай хуульд бүгдийг доллараар хийчихсэн байгаа учраас ингэх боломжгүй юм, монгол төгрөгөөр тооцох боломжгүй гэж байсан. Өнөөдөр зарчмын зөрүүтэй санал гээд төгрөгөөр тооцохоор орж ирж байна шүү дээ. Энэ болох юм уу? Тийм учраас Сангийн сайдын үгийг сонсмоор байна. Бас хуулийн мэргэжилтнүүдээс энэ зөрчилдөхгүй юу, бусад хуультайгаа гэсэн. 

Ч.Хүрэлбаатар: - Р.Буд гишүүн ээ, үнэхээр зөрчилдөөд байх зүйл байхгүй ээ. Татвар авагдах ёстой. Энэ Их Хурлын шийдвэр, бүрэн эрхийн асуудал шүү дээ. Ер нь америк доллароо, бусад валютын  ханшийг бид өөрсдөө өмгөөлдөг, хамгаалдаг. Төгрөгөө болохоор юу ч биш юм шиг хардаг сэтгэхүйг ний нуугүй хэлэхэд толгойноосоо авч хаях ёстой байхгүй юу. Хэлбэлзэлтэй байдаг бол түрүүний индексжүүлдэгт өнөөдрөөс эхэлж УИХ ормоор байгаа юм.

Г.Батхүү: - Саналаа хураах нь зүйтэй байх. Асуудалд тодорхой хариулт өглөө шүү дээ. Тийм ээ. Санал хураалт явуулъя.

Санал хураалтад 49 гишүүн оролцож, 32 гишүүн зөвшөөрч, 17 гишүүн татгалзаж, 64.5 хувиар энэ саналыг буюу 2 дугаар саналыг төслийн 2 дугаар зүйлийн “ам.доллараар” гэснийг “төгрөгөөр” гэж өөрчлөх саналыг дэмжлээ.

З дахь санал. Төсвийн байнгын хороон дээр дэмжигдсэн санал байгаа.

Төслийн 2 дугаар зүйлд “импортын автобензин, дизелийн түлшинд ноогдуулах онцгой албан татварын дээд хязгаарыг 100 ам.доллараар нэмэгдүүлэх”. Хууль санаачлагчдын саналыг өөрчилж, “200 мянган төгрөг хүртэл” гэсэн ийм саналыг УИХ-ын гишүүн Д.Тэрбишдагва гаргасан байна. 

Санал хураалт явуулъя. Анхааралтай оролцоорой.

Санал хураалтад 49 гишүүн оролцож, 36 гишүүн зөвшөөрч, 13 гишүүн татгалзаж, 64.5 хувиар энэ санал дэмжигдлээ.

Дараагийн 4 дэх санал. Төслийн 3 дугаар зүйлд “хуулийг дагаж мөрдөх хугацааг 2009 оны 4 дүгээр сарын 1-ний өдрөөс” гэж өөрчлөх саналыг УИХ-ын гишүүн Н.Батбаяр оруулсан байна. Санал хураалт явуулъя.

Санал хураалтад 49 гишүүн оролцож, 3 гишүүн зөвшөөрч, 46 гишүүн татгалзаж, …   Танхимаас үг хэлье /микрофонгүй ярив/

Г.Батхүү: - Үг авдаг Дэг байхгүй байх аа.

Төсвийн байнгын хорооны дэмжээгүй саналаар санал хураая.

Төслийн 2 дугаар зүйлийн 3 дахь хэсгээс “Замын-Үүд боомтыг салгаж, татварын дээд хязгаарыг мөрдөж байгаа хуульд заасан дээд хязгаар дээр нь 75 ам.доллараар нэмэгдүүлэхээр өөрчлөх” гэж УИХ-ын гишүүн Ч.Хүрэлбаатар оруулсан байна. Энэ саналыг дэмжээгүй саналыг дэмжье гэдэг санал хураая.

Санал хураалтад 49 гишүүн оролцож, 29 гишүүн зөвшөөрч, 20 гишүүн татгалзаж, 64.5 хувиар энэ санал буюу “75 ам.доллараар нэмэгдүүлэх өөрчлөхийг” дэмжсэнгүй. Зарчмын зөрүүтэй саналуудаар санал хурааж дууслаа.

Байнгын хорооноос төслийг анхны хэлэлцүүлгээр батлах горимын саналыг гаргасан байгаа. Энэ горимын саналыг дэмжье гэдэг санал хураалт явуулъя.

Санал хураалтад 49 гишүүн оролцож, 32 гишүүн зөвшөөрч, 17 гишүүн татгалзаж, 64.5 хувиар төслийг анхны хэлэлцүүлгээр нь баталж болно гэсэн заалтын дагуу энэ санал дэмжигдлээ. 

Энэ төслүүдийг батлах саналд санал хураалт явуулъя. Онцгой албан татварын, энийг 65.3 хувь нь дэмжсэн санал хураалтын дүн гарсан шүү.

Ингээд горимын санал дэмжигдэж байгаа. Иймд төслүүдийг батлах санал хураалт явуулъя. Онцгой албан татварын тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлах санал хураалт явуулъя.

Санал хураалтад 48 гишүүн оролцож, 34 гишүүн буюу 70.8 хувиар энэ хууль батлагдлаа.

Дараагийн асуудал. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлах санал хураалтыг явуулъя.  Санал хураалтад анхааралтай оролцоорой, гишүүд.

Санал хураалтад 48 гишүүн оролцож, 27 гишүүн зөвшөөрч, 21 гишүүн татгалзаж, 56.3 хувиар энэ хууль батлагдлаа. 

Дараагийн хэлэлцэх асуудал руу оръё. Хугацаан дээр нь ямар саналтай байгаа юм бол?  -Танхимаас: -ердийн журмаар л явна шүү дээ.

Г.Батхүү: - Хугацааг нь зааж өгөх шаардлагатай байх л даа.

Батлагдсан өдрөөсөө гэдгээр.

Н.Батбаяр: - Наадахыг чинь хэн нэгэн хүн горимын санал оруулаад… Байнгын хорооны горимын санал унасан юм чинь ердийн журмаар л явах байхгүй юу даа.

Г.Батхүү: - Сангийн сайд ямар саналтай байна?

Н.Батбаяр: - Сангийн сайдын санал ямар хамаа байна?

Г.Батхүү: - Хэрэгжүүлэх боломжийг эд нар ярих ёстой шүү дээ. Ажлын хэсэг ямар саналтай байна? Тамгын газрынхан ямар саналтай байна?

Г.Цэрэндулам: - Засгийн газраас орж ирсэн, ердийн журмаар гэсэн байгаа.

Г.Батхүү: - За, ердийн журмаар. Дараагийн асуудалдаа оръё.


Уг асуудлыг 16 цаг 05 минутад хэлэлцэж дуусав. 

Хоёр. Монгол Улсын Ерөнхийлөгчийн сонгуулийн тухай 

хуульд нэмэлт, өөрчлөлт оруулах тухай хуулийн төсөл 

(анхны хэлэлцүүлэг)

Г.Батхүү: - Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцье. Төслийн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Д.Лүндээжанцан танилцуулна. Д.Лүндээжанцан даргыг индэрт урьж байна.

Д.Лүндээжанцан: - УИХ-ын дэд дарга, эрхэм гишүүд ээ, 

Монгол Улсын Засгийн газраас 2009 оны 01 дүгээр сарын 08-ны өдөр УИХ-д өргөн мэдүүлсэн Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Төрийн байгуулалтын байнгын хороо 2009 оны 01 дүгээр сарын 16-ны өдрийн хуралдаанаар хэлэлцлээ.

Байнгын хорооны хэлэлцүүлгийн явцад Байнгын хороо болон УИХ-ын гишүүн Ж.Сүхбаатар, УИХ дахь Ардчилсан намаас ирүүлсэн саналуудыг хэлэлцэж, санал хураалт явууллаа.

УИХ-ын гишүүн Д.Лүндээжанцан, Э.Бат-Үүл, Ж.Сүхбаатар, Ч.Сайханбилэг нар Сонгуулийн хорооны бүрэлдэхүүнд төрийн албан хаагчдыг түлхүү оролцуулах нь зүйтэй гэсэн саналуудыг гаргасан. Уг төслийг анхны хэлэлцүүлгээр батлах горимын саналыг Байнгын хорооны хуралдаанд оролцсон гишүүд санал нэгтэй дэмжлээ.

Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийг Байнгын хорооны хуралдаанд оролцсон гишүүд санал нэгтэй дэмжиж, анхны хэлэлцүүлэгт бэлтгэсэн санал, дүгнэлтийг УИХ-ын нэгдсэн хуралдаанд оруулж байна. 

УИХ-ын эрхэм гишүүд ээ,

Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийг хэлэлцэх баталж өгөхийг Та бүхнээс хүсэж байна. 

Анхаарал тавьсанд баярлалаа.

Г.Батхүү: - Д.Лүндээжанцан даргад баярлалаа. Байнгын хорооны санал, дүгнэлттэй холбогдуулан асуулт асуух гишүүдийг нэрсээ ирүүлэхийг хүсэж байна. Э.Бат-Үүл гишүүнээр тасаллаа.

Э.Бат-Үүл: - Сая Байнгын хорооны санал, дүгнэлтэд уншсан л даа. Гэхдээ санал, дүгнэлтийг арай буруу унших шиг болсон. Тэр нь юу вэ гэхээр миний гаргасан зарчмын санал бол Сонгуулийн хороодыг байгуулахдаа төрийн албанаас бүрдүүлье, төрийн жинхэнэ албан хаагчдыг сонгуулийн ажлыг зохион байгуулах, ийм байдлаар сонгуулийн хороодыг байгуулъя гэсэн юм.

Ер нь өнөөдрийг хүртэл бид Сонгуулийн хороодыг байгуулахдаа улс төрийн намуудыг оруулаад угаасаа сонирхлын зөрчилтэй намуудаар нь  сонгууль зохион байгуулах гэж оролдоод байсан байхгүй юу. Энэ бол сонгуулийг будлиантай болгож байгаа яах аргагүй учир шалтгаан байгаа юм. Сонгуульд өөрөө өрсөлдөж байгаа намуудаар нь сонгуулийг зохион байгуулаад байсан. Тэгээд ер нь энийг больё, төрийн албаас бүрэн бүрдүүлье. Төрийн албаас бүрдүүлэхээр жишээлбэл, манай нам талд бол төрийн алба нь нөгөө талд байгаа юм чинь сонгуулийг булхайцана, луйвардана гэсэн ийм болгоомжлол бидэнд өнөөдөр байсан л даа, илэн далангүй хэлэхэд байсаар ирсэн. Бид нар ямар алдаа хийж байсан бэ гэхээр төрийн албанаас бүрдүүлчихээд тэр сонгуулийн ажлыг зохион байгуулж байгаа төрийн жинхэнэ албан хаагч ямар нэгэн санаатай, хууль зөрчсөн, луйврын үйл ажиллагаа явуулах юм бол төрийн албанаас нь тэр хүнийг чөлөөлдөг, хариуцлага тооцдог ийм тогтолцоо руу л орчих ёстой байсан юм билээ. Тэгэх юм бол нөгөө төрийн албан хаагч чинь яалаа гэж өөрийнхөө карьерээр барьцаалаад сонгуулийг зальхай, луйвар хийж явах вэ дээ. Тэр бол ойлгомжтой.

Хоёрдугаарт, өнөөдөр гэхэд та нар хараарай. Ерөнхийлөгчийн сонгуулийн зардал 7.4 тэрбум нэмэгдээд ороод ирчихсэн. Одоо сонгуулийн зардал өсөөд л байгаа. Одоо бид энийг дийлэхээ байсан. Төрийн алба болоод орчихвол тийм зардал ерөөсөө гарахгүй байхгүй юу. Тэр чинь төрийн албаны үүрэг байхгүй юу.

Гуравдугаарт, ямар асуудал байна вэ гэхээр одоо байж байгаа, бид нарын баталж байгаа юун дээр ч ороод ирсэн байгаа. Сонгуулийн хороодод улс төрийн албан тушаалтнуудыг оролцуулж болохгүй гээд заачихсан байгаа, угаасаа. Улс төрийн албан тушаалтан орохгүй. Тэгээд орохгүй байдлуудыг тоочихоор ерөөсөө бид ажилгүй улсуудыг, өөрөөр хэлбэл, хариуцлага багатай улсуудаар төр байгуулах ажлыг хариуцуулах гэж байгаа байхгүй юу. Ийм юм руу ороод байсан юм. Тэгээд би Төрийн байгуулалтын байнгын хороон дээр төрийн албанаас Сонгуулийн хороодоо бүрдүүлье, Сонгуулийн хууль завхруулж байгаа, луйвар хийж байгаа тэр төрийн албан хаагчийг төрийн албатай нь ярина гэдэг ийм зарчим руу энэ удаа Ерөнхийлөгчийн сонгууль дээр зоригтой явчихъя. Яагаад гэхээр одоо бололцоо байгаа юм. Ерөнхийлөгч дээр нэр дэвшигчид гэсэн цөөхөн ашиг сонирхлын хүмүүс л байгаа юм.

Одоо Их Хурал дээр явна гэхээр хараарай. Намууд зөвшөөрөхгүй. Намынхаа улсыг сонгууль зохион байгуулах ажилд оруулна гээд цааргалаад суучихна гээд пээдийгээд санал гаргасан юм. Хэдүүлээ энэ дээр зоригтойхон шиг оруулчихъя. Төрийн албанаас хороодоо байгуулъя, төрийн албан хаагчдаар байгуулъя гээд явчихъя. Дараа нь Төрийн албаны хуулин дээр энэ үүрэгт ажлаа хариуцлагагүй биелүүлсэн бол хариуцлага тооцно гэдгийг л заачих ёстой байхгүй юу. Ингэж л оруулсан юм, Лүндээ даргаа. Сая бол “түлхүү” гээд хэлчихсэн. Уг нь  энэ бололцоотой бол энэ удаа бид оруулчихмаар байгаа юм. Ерөнхийлөгчийн сонгууль дээр. Тэгэх юм бол үйл явдал эргэлт, буцалтгүй болчих байхгүй юу. Ахиад цаашаа төрийн албаар л явдаг болчихно.

Г.Батхүү: - Байнгын хороон дарга Ө.Энхтүвшин хариулъя.

Ө.Энхтүвшин: - Сая Э.Бат-Үүл гишүүн тийм санал тавьсан юм. Бат-Үүл гишүүний саналыг байнгын хорооны хуралдаанд оролцсон гишүүдийн нэлээд гишүүн дэмжсэн. Ер нь цаашдаа ингэж явъя. Намын төлөөлөл гэдгийг больё, тойргийн хороонд ч, хэсгийн хороонд ч больё. Тэгэхдээ яг өнөөдөр Ерөнхийлөгчийн сонгуулийн тухай хуульд нэмэлт, өөрчлөлт оруулах асуудлыг анхны хэлэлцүүлэг хийгээд, энийгээ анхны хэлэлцүүлгээр баталъя гэдэг асуудлыг ярьж байгаа үедээ яг энэ том асуудлыг хуулин дотор тусгаад оруулаад явахад бэрхшээлтэй байна. Хууль санаачлагч ч бас өөрөө тэгж үзэж байгаа. Энэ юмыг бүгдийг тэр хуулийнхаа бүх зүйл, заалтуудад байгаа бусад хэсгүүдтэй уялдуулж харъя. Тийм учраас бэрхшээлтэй байна гэж үзсэн.

Харин УИХ-ынхаа сонгуулийн, орон нутгийнхаа сонгуулийн хуульдаа яг энэ чиглэлээр хэдүүлээ дараа нь өөрчлөлт оруулах чиглэлээр ажиллая гэж ингэж тогтсон байгаа. Энэ удаад бол Ерөнхийлөгчийн сонгуулийн тухайд бол хууль санаачлагчдаас оруулж ирсэн төр төслөөр нь явъя. Ер нь зүйтэй гэдэг дээр байнгын хороо үндсэндээ санал нэгдсэн байгаа. Тэрийг энэ дээр тэмдэглэх ёстой. Их олон асуудлууд зэрэг, зэрэг орж ирээд тэр хэсэг нь тэмдэглэгдэж чадсангүй. Ийм учиртай юм.

Г.Батхүү: - Байнгын хорооны санал, дүгнэлттэй холбоотой асуулт асууж дууслаа. Байнгын хорооноос гаргасан зарчмын зөрүүтэй саналаар санал хураалтаа явуулъя.

Зарчмын зөрүүтэй олон санал байгаа. Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын 1 дүгээрт Төрийн байгуулалтын байнгын хороогоор дэмжигдсэн саналууд дээр санал хураалт явуулъя.

1. Төслийн 1 дүгээр зүйлийн 1 дэх заалт буюу 8 дугаар зүйлийн 5 дахь хэсгийн “мөн зүйлийн 4, 5 дахь” гэснийг мөн зүйлийн “5, 6 дахь” гэж өөрчлөх  гэсэн ийм саналыг УИХ-ын гишүүн Ө.Энхтүвшин гаргасан байна. Байнгын хороогоор дэмжигдсэн саналыг дэмжье гэсэн санал хураалтыг явуулъя.

Санал хураалтад 51 гишүүн оролцож, 37 гишүүн зөвшөөрч, 14 гишүүн татгалзаж, 72.5 хувиар энэ санал дэмжигдлээ.

2. Төслийн 1 дүгээр зүйлийн 1 дэх заалт буюу 8 дугаар зүйлийн 9, 12, 14, 15 дугаар хэсгийн “8 сая” гэснийг “800 мянган” гэж өөрчлөх гэсэн УИХ-ын гишүүн Ө.Энхтүвшингийн гаргасан, Төрийн байгуулалтын байнгын хороогоор дэмжигдсэн саналыг дэмжье гэдгээр санал хураалт явуулъя.

Санал хураалтад 49 гишүүн оролцож, 36 гишүүн зөвшөөрч, 13 гишүүн татгалзаж, 73.5 хувиар энэ санал дэмжигдлээ.

3. Төслийн 1 дүгээр зүйлийн 1 дэх заалт буюу 8 дугаар зүйлийн 14 дэх хэсгийн “байгууллагын” гэсний өмнө “иргэнийг 200 мянгаас 300 мянган төгрөгөөр” нэмэх гэсэн УИХ-ын гишүүн Ө.Энхтүвшингийн гаргасан саналыг Төрийн байгуулалтын байнгын хороо дэмжсэн байна. Энэ саналыг дэмжье гэсэн санал хураалт явуулъя.

Санал хураалтад 47 гишүүн оролцож, 30 гишүүн зөвшөөрч, 17 гишүүн татгалзаж, 63.8 хувиар энэ санал дэмжигдлээ.

4. Төслийн 1 дүгээр зүйлийн 1 дэх заалт буюу 8 дугаар зүйлийн 16 дахь хэсгийн 29 дүгээр зүйлийн 1 дэх хэсэгт заасныг зөрчсөн нэр дэвшигчийг “250 мянгаас 300 мянган төгрөгөөр” гэснийг хасах гэсэн саналыг УИХ-ын гишүүн Ө.Энхтүвшин гаргасан байна. Энэ саналыг дэмжье гэдгээр санал хураалт явуулъя.

Санал хураалтад 48 гишүүн оролцож, 33 гишүүн зөвшөөрч, 15 гишүүн татгалзаж, 68.8 хувиар энэ санал дэмжигдлээ.

5. Төслийн 1 дүгээр зүйлийн 2 дахь заалт буюу 9 дүгээр зүйлийн 2 дахь хэсгийн “Монгол Улсын Ерөнхийлөгчийн ээлжит сонгуулийн санал хураах өдөр нь сонгуулийн жилийн 5 дугаар сарын 3 дахь 7 хоногийн Ням гариг байна” гэснийг “Монгол Улсын Ерөнхийлөгчийн ээлжит сонгуулийн санал хураах өдөр нь сонгуулийн жилийн 5 дугаар сарын сүүлийн хагасын аль нэг 7 хоногийн Ням гариг байна” гэж өөрчлөх саналыг УИХ-ын гишүүн Ж.Сүхбаатар оруулсан саналыг дэмжье гэсэн санал хураалт явуулъя. /Байнгын хороо дэмжсэн саналууд явж байгаа, бүгд/

Санал хураалтад 48 гишүүн оролцож, 36 гишүүн зөвшөөрч, 12 гишүүн татгалзаж, 75 хувиар энэ санал дэмжигдлээ.

6. Төслийн 1 дүгээр зүйлийн 3 дахь заалт буюу 11 дүгээр зүйлийн 3 дахь хэсгийн 6 дахь заалтыг “Сонгуулийн ерөнхий хорооноос баталсан” гэснийг “УИХ-аас баталсан” гэж өөрчлөх саналыг УИХ-ын гишүүн Ө.Энхтүвшин, УИХ дахь Ардчилсан намын бүлэг гаргасан. Энэ саналыг Төрийн байгуулалтын байнгын хороо дэмжсэн. Дэмжье гэдгээр санал хураалт явуулъя.

Санал хураалтад 48 гишүүн оролцож, 38 гишүүн зөвшөөрч, 11 гишүүн татгалзаж, 77.1 хувиар энэ санал дэмжигдлээ.

7. Төслийн 1 дүгээр зүйлийн 7 дахь заалт буюу 16 дугаар зүйлийн 2 дахь хэсгийг “энэ зүйлийн 1 дэх хэсэгт заасан тогтоолд тухайн хорооны дарга, нарийн бичгийн дарга нар гарын үсэг зураг үүрэгтэй буюу тэдний хэн нэг нь гарын үсэг зураагүй нь уг тогтоолыг хүчингүй, эсвэл хүчин төгөлдөр бус гэж тооцох үндэслэл болохгүй гэж өөрчлөн найруулах саналыг УИХ-ын гишүүн Ө.Энхтүвшин гаргаж, Байнгын хороо дэмжсэн байна. Энэ саналыг дэмжье гэдгээр санал хураалт явуулъя.

Санал хураалтад 48 гишүүн оролцож, 31 гишүүн зөвшөөрч, 17 гишүүн татгалзаж, 64.6 хувиар энэ санал дэмжигдлээ.

8. Төслийн 1 дүгээр зүйлийн 5 дахь заалт буюу 13 дугаар зүйлийн 3 дахь хэсэгт “Хэрэв сонгуулийн нутаг дэвсгэрийн хороо энэ хуулийн 13 дугаар зүйлийн 2 дахь хэсгийн 8 дахь заалтыг зөрчиж, Сонгуулийн хорооны өгсөн үүргийг удаа дараа биелүүлээгүй нь Сонгуулийн ерөнхий хорооны шийдвэрээр тухайн сонгуулийн нутаг дэвсгэрийн хороо, түүний бүрэлдэхүүнийг өөрчлөн байгуулах үндэслэл болно” гэж нэмэх гэсэн саналыг УИХ-ын гишүүн Ж.Сүхбаатар гаргаж, Төрийн байгуулалтын байнгын хороо дэмжсэн байгаа. Энэ саналыг дэмжье гэдгээр санал хураалт явуулъя.

Санал хураалтад 48 гишүүн  оролцож, 37 гишүүн зөвшөөрч, 11 гишүүн татгалзаж, 77.1 хувиар энэ санал дэмжигдлээ.

9. Төслийн 1 дүгээр зүйлийн 10 дахь заалт буюу 26 дугаар зүйлийн 3 дахь хэсгийн “шадар туслагчийг” гэснийг “нам, сонгуульд хамтарсан намын сонгууль эрхэлсэн байгууллагын ажилтан, эсвэл ухуулагчийг” гэж өөрчлөх саналыг УИХ-ын гишүүн Ө.Энхтүвшин, Ардчилсан намын бүлэг гаргаж, байнгын хороогоор дэмжлэг авсан байна. Энэ саналыг дэмжье гэсэн санал хураалт явуулъя.

Санал хураалтад 48 гишүүн оролцож, 38 гишүүн зөвшөөрч, 10 гишүүн татгалзаж, 79.2 хувиар энэ санал дэмжигдлээ.

10. Төслийн 3 дугаар зүйлийн 2 дахь заалт буюу 7 дугаар зүйлийн 1 дэх хэсгийн 1 дэх заалтаас “шадар туслагч” болон гэснийг “хасах” гэсэн саналыг УИХ-ын гишүүн Ө.Энхтүвшин, УИХ дахь Ардчилсан намын бүлэг оруулсан байна. Энэ саналыг Байнгын хороо дэмжсэн байгаа. Энэ саналыг дэмжье гэсэн санал хураалт явуулъя.

Санал хураалтад 46 гишүүн оролцож, 33 гишүүн дэмжиж, 17 гишүүн татгалзаж, 71.7 хувиар энэ санал дэмжигдлээ.

11. Төслийн 3 дугаар зүйлийн 2 дахь заалт буюу 7 дугаар зүйлийн 7 дахь хэсгийн “энэ зүйлийн 7 дахь хэсэгт заасан” гэснийг “мөн зүйлийн 9 дэх хэсэгт заасан” гэж өөрчлөх саналыг УИХ-ын гишүүн Ө.Энхтүвшин гаргаж Байнгын хороо дэмжсэн байна. Энэ саналыг дэмжье гэдгээр санал хураалт явуулъя.

Санал хураалтад 47 гишүүн оролцож, 40 гишүүн зөвшөөрч, 7 гишүүн татгалзаж, 85.1 хувиар энэ санал дэмжигдлээ.

12. Төслийн 3 дугаар зүйлийн 2 дахь заалт буюу 7 дугаар зүйлд “хуульд өөрөөр заагаагүй бол Сонгуулийн хорооны гишүүн сонгуулийн ажил үүргээ гүйцэтгэж явах үедээ эрүүл мэнд нь хохирсон, амь насаа алдсан тохиолдолд нэг удаагийн буцалтгүй мөнгөн тусламж олгоно” гэсэн саналыг Ардчилсан намын бүлгээс оруулж Байнгын хороо дэмжсэн байна. Энэ саналыг дэмжье гэдгээр санал хураалт явуулъя.


Танхимаас: буруу оруулчихсан байна.


Г.Батхүү: - Томъёолол нь буруу юм уу? Байнгын хорооны дарга, Ө.Энхтүвшин дарга аа? Хүчингүй болгосон. Ө.Энхтүвшин даргын тайлбарыг сонсъё.


Ө.Энхтүвшин: - “Нэг удаа” гээд ороод ирчихсэн байна л даа. Дараа нь явцдаа та бүхэнтэй Өлзийсайхан зөвлөх энэ тэр оруулаад, найруулгыг нь боловсронгуй болгоё гэсэн шүү дээ. “Гэмтэж, бэртсэн, амь насаа алдсан тохиолдолд” гээд байсныг найруулгыг нь боловсронгуй болгоё гэсэн. “Нэг удаа” гээд ороод ирсэн байна. Энэ дээр би тохирсон болов уу гэж бодож байгаа шүү дээ.


Ч.Сайханбилэг: - Энэ дээр хоёр юмыг ялгаж салгаж ойлгооч гэж байна. Нэгдүгээрт, Сонгуулийн тухай хороонд ажилласан хугацаанд олгох мөнгөн урамшуулал гэдэг нь байж байгаа шүү дээ. Тэрний араас нэмэгдээд сонгуулийнхаа ажил, үүргийг гүйцэтгэж явж байгаад, ийм, ийм юм болсон тохиолдолд мөнгөн тусламж олгоно” гэсэн ийм зүйлээр ойлгож. Сүүлийн хэсгийн найруулахдаа л.


Г.Батхүү: - “нэг удаа” гэснийг хасъя гэсэн үг юмуу? 


Ч.Сайханбилэг: - Найруулгыг нь, энэ санааг нь аваад, “мөнгөн тусламж” олгоно гэдэг санааг дэмжээд, дараа нь гарахад нь бид найруулчихъя. Яг одоо үүгээрээ явбал утгагүй юм яваад байгаа юм.


Г.Батхүү: - Байнгын хорооны даргаа, тэгж явах уу?


Ө.Энхтүвшин: - Анх санал хурааснаараа л ойлгоод явъя.


Ч.Сайханбилэг: - Санаа, зарчмыг нь дэмжээд дараа нь найруулъя.


Г.Батхүү: - Санал хураалт дахиж явуулъя.

12. Төслийн 3 дугаар зүйлийн 2 дахь заалт буюу 7 дугаар зүйлийн “хуульд өөрөөр заагаагүй бол сонгуулийн хорооны гишүүн сонгуулийн ажил, үүргээ гүйцэтгэж явах үедээ эрүүл мэнд нь хохирсон, амь насаа алдсан тохиолдолд буцалтгүй тусламж олгоно” гэсэн ийм томъёоллоор болж байна уу? Ч.Сайханбилэг даргаа? найруулгыг нь анхаарч, Байнгын хороотой хамтарч ажиллана гэдгээр санал хураалт явуулж байна. Байнгын хорооны дэмжсэн саналыг дэмжье гэсэн санал хураалт.

Санал хураалтад 48 гишүүн оролцож, 34 гишүүн оролцож, 14 гишүүн татгалзаж, 70.8 хувиар энэ санал дэмжигдлээ.

13. Төслийн 3 дугаар зүйлийн 3 дахь заалт буюу 13 дугаар зүйлийн 1 дэх хэсгийн “50-иас доошгүй хоногийн өмнө “ гэснийг “55-аас доошгүй өмнө” гэж өөрчлөх гэсэн саналыг УИХ дахь Ардчилсан намын бүлэг гаргаж, Байнгын хороогоор  дэмжигдсэн байна. Энэ саналыг дэмжье гэсэн санал хураалт явуулъя.

Санал хураалтад 48 гишүүн оролцож, 29 гишүүн зөвшөөрч, 19 гишүүн татгалзаж, 60.4 хувиар энэ санал дэмжигдлээ.

14. Төслийн 3 дугаар зүйлийн 4 дэх заалт буюу 14 дүгээр зүйлийн 1 дэх хэсгийн “45-аас доошгүй хоногийн өмнө” гэснийг “50-иас доошгүй хоногийн өмнө” гэж өөрчлөх гэсэн саналыг УИХ дахь Ардчилсан намын бүлэг гаргаж, Байнгын хороогоор дэмжигдсэн байна.  Энэ саналыг дэмжье гэдэг санал хураалт явуулъя.

Санал хураалтад 48 гишүүн оролцож, 31 гишүүн зөвшөөрч, 17 гишүүн татгалзаж, 64.6 хувиар энэ санал дэмжигдлээ.

15. Төслийн 3 дугаар зүйлийн 5 дахь заалт буюу 15 дугаар зүйлийн 1 дэх хэсгийн “40-өөс доошгүй хоногийн өмнө” гэснийг “45-аас доошгүй хоногийн өмнө” болгон өөрчлөх гэсэн саналыг УИХ дахь Ардчилсан намын бүлэг гаргаж, Байнгын хороо дэмжсэн байна. Энэ дэмжсэн саналыг дэмжье гэдгээр санал хураалт явуулъя.

Санал хураалтад 48 гишүүн оролцож, 32 гишүүн зөвшөөрч, 16 гишүүн татгалзаж, 66.7 хувиар энэ санал дэмжигдлээ.

16. Төслийн 4 дүгээр зүйлийн “улсын хэмжээнд” гэснийг “орон даяар” гэж өөрчлөх саналыг УИХ-ын гишүүн Ж.Сүхбаатар гаргаж, Байнгын хороо дэмжсэн байна. Байнгын хорооны дэмжсэн саналыг дэмжье гэдгээр санал хураалт явуулъя.

Санал хураалтад 48 гишүүн оролцож, 38 гишүүн зөвшөөрч, 10 гишүүн татгалзаж, 79.2 хувиар энэ санал дэмжигдлээ.

17. Төслийн 1 дэх хэсгийн 8 дахь заалт буюу 16 дугаар зүйлийн 11 дэх хэсгийг “Сонгуулийн ерөнхий хороо болон сонгуулийн нутаг дэвсгэрийн хороо хуваарилагдсан төсвийн хөрөнгийн хэмжээнд сонгуулийн бэлтгэл ажил явуулахдаа сонгон шалгаруулалтгүйгээр хувь хүн, хуулийн этгээдтэй ажил гүйцэтгэх гэрээ байгуулан ажиллуулж болно” гэж өөрчлөх саналыг УИХ дахь Ардчилсан намын бүлэг оруулаад энэ саналыг Байнгын хороо дэмжсэн байна.

Байнгын хорооны дэмжсэн гэсэн санал орж ирсэн байна. Байнгын хороо маргаантай асуудал дээр хариулт өг дөө.

Ө.Энхтүвшин: - Ингэсэн юм. Байнгын хороон дээр УИХ дахь Ардчилсан намын бүлгээс нийтдээ 20 санал оруулж ирснээс 20 дахь нь байгаа юм. “Сонгуулийн зардал сонгууль зарлахтай хамт батлагддаг тул сонгуулийн баримт бичиг хэвлүүлэх зэрэг ажилд сонгон шалгаруулалт явуулах цаг хугацааны боломжгүй байдаг тул тендер зарлахгүйгээр ажлаа зохион байгуулах эрх олгох, сонгон шалгаруулалт явуулах шаардлагатай бол сонгон шалгаруулалт явуулахад хангалттай хугацааны өмнө сонгуулийн зардлыг баталж өгөхөөр эрх зүйн зохицуулалт бий болгох” гэдэг нь Байнгын хороон дээр олонхи болсон юм. Олонхиороо дэмжсэн юм. Энэ нь ийм эрх зүйн зохицуулалт хийнэ гээд олонхи болж байгаа юм чинь ямар зохицуулалт хийх юм бэ гэхээр энийг сая ярилцаад, Сонгуулийн ерөнхий хорооноос бас үүнтэй холбоотой  саналыг тавьсан юм. Тэр санал нь юу вэ гэхээр энийг зохицуулах нь Сонгуулийн ерөнхий хороо болон сонгуулийн нутаг дэвсгэрийн хороо хуваарилагдсан төсвийн хэмжээнд сонгуулийг бэлтгэн явуулахдаа сонгон шалгаруулалтгүйгээр хувь хүн, хуулийн этгээдтэй ажил гүйцэтгэх гэрээ байгуулан ажиллуулж болно” гэж өөрчлөх ийм механизм байгаа юм. Тийм учраас Сонгуулийн ерөнхий хорооноос оруулж ирсэн санал нь ч, сая олонхи болсон энэ хоёр агуулгаараа нийцэх юм гэж бодоод оруулж ирж байгаа юм.

Г.Батхүү: - Баярлалаа. Ө.Энхтүвшин даргад. Байнгын хорооны дэмжсэн саналыг дэмжье гэсэн санал хураалт явуулъя.

Санал хураалтад 48 гишүүн оролцож, 28 гишүүн дэмжиж, 20 гишүүн татгалзаж, 58.3 хувиар энэ санал дэмжигдэж байна. 

Байнгын хорооноос гаргасан саналын зөрүүтэй саналуудаар санал хурааж дууслаа.

Байнгын хорооноос төслийг анхны хэлэлцүүлгээр нь батлах горимын саналыг гаргасан байгаа. Энэ горимын саналыг дэмжье гэдгээр санал хураалтыг явуулъя.

Санал хураалтад 47 гишүүн оролцож, 33 гишүүн зөвшөөрч, 14 гишүүн татгалзаж, 70.2 хувиар энэ  санал дэмжигдэж байгаа учраас Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя.

Санал хураалтад 46 гишүүн оролцож, 36 гишүүн зөвшөөрч, 10 гишүүн татгалзаж, 78.3 хувиар энэ санал дэмжигдэж, хууль батлагдлаа.

Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцэж баталлаа. 


Уг асуудлыг 16 цаг 35 минутад хэлэлцэж дуусав.

Гурав. Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төсөл 

(эцсийн хэлэлцүүлэг)

Г.Батхүү: - Дараагийн асуудал. Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төслийн эцсийн хэлэлцүүлгийг эхлүүлье. Уг хуулийн төслийн талаар Төрийн байгуулалтын байнгын хорооны танилцуулгыг УИХ-ын гишүүн Су.Батболд танилцуулна. Су.Батболд гишүүнийг индэрт урьж байна.

Су.Батболд: - УИХ-ын дарга, эрхэм гишүүд ээ, 

УИХ-ын 2009 оны 01 дүгээр сарын 15-ны өдрийн нэгдсэн хуралдаанаар төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төслийн анхны хэлэлцүүлгийг хийж, төслийн зарим зүйл, заалтыг гүйцээн боловсруулах шаардлагатай гэж үзэн эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Тус байнгын хороо 2009 оны 01 дүгээр сарын 16-ны өдрийн хуралдаанаараа дээрх тогтоолын төслийг эцсийн хэлэлцүүлэгт бэлтгэснээ Та бүхэнд танилцуулж байна.

УИХ-ын чуулганы нэгдсэн хуралдаанаар төслийн анхны хэлэлцүүлгийг хийх явцад Эдийн засгийн байнгын хорооноос тогтоолын төсөлтэй холбогдуулан тодорхой саналуудыг гаргаж байсан бөгөөд эдгээр саналуудыг эцэслэн, эцсийн хэлэлцүүлгээр дахин нягтлан үзэж, төслийг гүйцээн боловсруулах чиглэл авсны дагуу Байнгын хороо УИХ-ын чуулганы хуралдааны Дэгийн тухай хуулийн 23.2-ын 1, 23.2-ын 3 дахь заалтыг үндэслэн дараахь саналыг нэгдсэн хуралдаанд оруулж байна.

УИХ-ын гишүүн Ц.Баярсайханы саналаар төслийн хавсралтын “Үндэсний Статистикийн хорооны ажилтнуудын албан тушаалын ангилал, зэрэглэлийн АА-1-д Тамгын газар” гэж нэмэх саналыг Байнгын хорооны хуралдаанд оролцсон гишүүд 100 хувь дэмжлээ. Мөн төслийн хавсралтын “Засгийн газрын Хэрэг эрхлэх газрын ажилтнуудын албан тушаалын ангилал, зэрэглэлийн АА-1-ийн тэргүүн дэд дарга” гэснийг “дэд дарга” гэж өөрчлөх. УИХ-ын Тамгын газар, Ерөнхийлөгчийн Тамгын газар, Засгийн газрын Хэрэг эрхлэх газрын ажилтнуудын албан тушаалын ангилал, зэрэглэлийн АА-3-т заасан хэлтэс, даргыг АА-2 руу шилжүүлэх гэсэн саналуудыг Байнгын хорооны хуралдаанд оролцсон гишүүд санал нэгтэй дэмжсэн болно. 

Дээрх саналуудтай холбогдуулан Төрийн албаны зөвлөлийн саналыг сонсож, тэдний саналыг харгалзан үзсэн болно.

Нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй саналуудыг төсөлд нэмж тусгасан тогтоолын төслийн эцсийн хувилбарыг зарчмын зөрүүтэй саналын томъёололын хамт Та бүхэнд тараасан болно.

УИХ-ын гишүүдэд ойлгомжтой байлгах үүднээс төслийн эцсийн хувилбарт Байнгын хорооны хуралдаанаар эцсийн хэлэлцүүлэг хийх үед дэмжигдсэн саналуудыг тод хараар тэмдэглэн тусгасан болно.

УИХ-ын эрхэм гишүүд ээ, 

Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төслийг эцсийн хэлэлцүүлэгт бэлтгэсэн талаарх Төрийн байгуулалтын Байнгын хорооны танилцуулга, зарчмын зөрүүтэй саналуудыг хэлэлцэн шийдвэрлэж тогтоолыг баталж өгөхийг Та бүхнээс хүсье. 

Анхаарал тавьсанд баярлалаа. (15:35-16:35 Б.Батгэрэл)

Г.Батхүү: - Су.Батболд гишүүнд баярлалаа.


Өнөөдөр манай Улсын Их Хурлын үйл ажиллагаатай танилцахаар Барилгын коллежийн багш нар Улсын Их Хурлын гишүүн Ц.Дашдоржийн урилгаар ирсэн байна. Барилгын коллежийн  55 жилийн ой болж байгааг тохиолдуулан болон удахгүй болох Монголын багш нарын баярын өдрийг тохиолдуулан та бүхэнд эрүүл энх, аз жаргал, хамгийн сайн сайхныг хүсье. /Алга ташив/


Ингээд Байнгын хорооны танилцуулгатай холбогдуулан асуух асуулттай гишүүд нэрээ ирүүлнэ үү. Асуух асуулт алга байна.


Дэгийн тухай хуулийн дагуу санал хураалгахаар Байнгын хорооноос саналын томъёолол оруулж ирсэн. Энэ саналаар санал хураалтаа явуулъя.


Төрийн байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төслийн талаарх Төрийн байгуулалтын байнгын хорооноос гаргасан зарчмын зөрүүтэй саналаар санал хураалт явуулъя.


Байнгын хорооноос дэмжсэн саналууд байгаа.


1. Төслийн хавсралтын Үндэсний статистикийн хорооны ажилтнуудын албан тушаалын ангилал, зэрэглэлийн АА-1-д Тамгын газрын дарга гэж нэмэх гэсэн саналыг Улсын Их Хурлын гишүүн Ц.Баярсайхан, Су.Батболд, Ж.Сүхбаатар нар гаргасан байна. Байнгын хорооны саналыг дэмжье гэдгээр санал хураалт явуулъя.


Санал хураалтад 46 гишүүн оролцож, 37 гишүүн зөвшөөрч,  9 гишүүн татгалзаж, 80.4 хувиар энэ санал дэмжигдлээ.


2. Төслийн хавсралтын Засгийн газрын Хэрэг эрхлэх газрын ажилтнуудын ангилал, зэрэглэлийн АА-1-д заасан тэргүүн дэд дарга гэснийг дэд дарга гэж өөрчлөх саналыг Улсын Их Хурлын гишүүн Су.Батболд, Ж.Сүхбаатар нар оруулж, Байнгын хороо дэмжсэн байна. Байнгын хорооны дэмжсэн саналыг дэмжье.

Санал хураалтад 47 гишүүн оролцож, 35 гишүүн зөвшөөрч,  12 гишүүн татгалзаж, 74.5 хувиар энэ санал дэмжигдлээ.

3. Төслийн хавсралтын УИХ-ын Тамгын газар, Ерөнхийлөгчийн Тамгын газар, Засгийн газрын Хэрэг эрхлэх газрын ажилтнуудын ангилал, зэрэглэлийн АА-3-т заасан хэлтэс, албаны дарга гэснийг АА-2 руу шилжүүлэн өөрчлөх гэсэн саналыг Улсын Их Хурлын гишүүн Су.Батболд, Ж.Сүхбаатар нар оруулсан байна. Байнгын хорооны дэмжсэн саналыг дэмжье.

Санал хураалтад 48 гишүүн оролцож, 34 гишүүн зөвшөөрч,  14 гишүүн татгалзаж, 70.8 хувиар энэ санал дэмжигдлээ.

Байнгын хорооны гаргасан саналаар санал хураалт явуулж дууслаа. Одоо төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төслийг баталъя гэсэн санал хураалт явуулъя.

Санал хураалтад 48 гишүүн оролцож, 37 гишүүн зөвшөөрч,  11 гишүүн татгалзаж, 77.1 хувиар төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төслийг баталлаа.


Уг асуудлыг 16 цаг 40 минутад хэлэлцэж дуусав.

Дөрөв. Ахмад настны нийгмийн хамгааллын тухай 

хуульд өөрчлөлт оруулах тухай хуулийн төсөл 

(анхны хэлэлцүүлэг)


Г.Батхүү: - Ингээд дараагийн хэлэлцэх асуудалдаа оръё. Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг хэлэлцье. 


Төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Оюунхорол танилцуулна. Д.Оюунхорол гишүүнийг индэрт урьж байна.


Д.Оюунхорол: - Улсын Их Хурлын дарга, эрхэм гишүүд ээ,


Ахмад настны нийгмийн хамгааллын тухай хуульд өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын чуулганы  2009 оны 1 дүгээр сарын 15-ны өдрийн нэгдсэн хуралдаанаар хэлэлцэн шийдвэрлэсэн.


Төслийн анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Тус Байнгын хорооны 2009 оны 1 дүгээр сарын 16-ны өдрийн хуралдаанаар төслийн хэлэлцүүлгийг хийж, дараахь санал дүгнэлтийг Улсын Их Хурлын нэгдсэн хуралдаанд оруулж байна.


Байнгын хорооны хуралдаан дээр хуулийн төсөлтэй холбогдуулж Улсын Их Хурлын гишүүдээс гаргасан зарчмын зөрүүтэй саналын томъёоллоор санал хураалгасан бөгөөд Улсын Их Хурлын гишүүн Д.Оюунхорол уг хуулийн төслийн З дахь зүйлийг энэ хуулийг  2009 оны 1 дүгээр сарын 1-ний өдрөөс эхлэн мөрдөх гэж өөрчлөх санал дэмжигдсэн болно.


Байнгын хорооны хуралдаанд оролцсон гишүүд Монгол Улсын Их Хурлын чуулганы хуралдааны дэгийн тухай хуулийн 16.3-т заасны дагуу төслийг анхны хэлэлцүүлгээр нь батлах горимын саналыг дэмжсэн бөгөөд төслийг нэгдсэн хуралдаанаар хэлэлцүүлэхийг санал нэгтэй дэмжив.


Хуулийн төслийн талаар гаргасан зарчмын зөрүүтэй саналын томъёоллыг та бүхэнд тараасан болно.


Улсын Их Хурлын эрхэм гишүүд ээ,


Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгэсэн асуудлаар гаргасан Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн хуулийн төслийг баталж өгөхийг хүсье.


Г.Батхүү: - Д.Оюунхорол гишүүнд баярлалаа. Байнгын хорооны санал дүгнэлттэй холбогдуулан асуух асуулттай гишүүд нэрсээ ирүүлнэ үү. Алга байна.


Одоо Байнгын хорооноос гарсан зарчмын зөрүүтэй саналаар санал хураалт явуулъя.


Нийгмийн бодлого, боловсрол, соёл, шинжлэх ухааны байнгын хорооноос Ахмад настны нийгмийн хамгааллын тухай хуульд өөрчлөлт оруулах тухай хуулийн төслийн талаар гаргасан зарчмын зөрүүтэй саналын томъёоллыг уншиж танилцуулъя. Байнгын хороогоор дэмжигдсэн нэг санал байгаа.


Ахмад настны нийгмийн хамгааллын тухай хуульд өөрчлөлт оруулах тухай хуулийн төслийн  3 дугаар зүйлийг: Энэ хуулийг 2009 оны 1 дүгээр сарын 1-ний өдрөөс эхлэн мөрдөх гэж өөрчлөх саналыг Улсын Их Хурлын гишүүн Д.Оюунхорол оруулж, Нийгмийн бодлого, боловсрол, соёл, шинжлэх ухааны байнгын хороо дэмжсэн байна. Байнгын хорооны дэмжсэн саналыг дэмжье.

Санал хураалтад 49 гишүүн оролцож, 33 гишүүн зөвшөөрч,  14 гишүүн татгалзаж, 70.2 хувиар Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг дэмжиж байна.

Анхны хэлэлцүүлгээр баталъя гэсэн горимын санал хураалт явуулъя. 

Санал хураалтад 49 гишүүн оролцож, 34 гишүүн зөвшөөрч,  13 гишүүн татгалзаж, 72.3 хувиар анхны хэлэлцүүлгээр нь баталъя гэсэн горимын саналыг дэмжлээ.

Одоо Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 47 гишүүн оролцож, 40 гишүүн зөвшөөрч,  7 гишүүн татгалзаж, 85.1 хувиар Ахмад настны нийгмийн хамгааллын тухай хуульд өөрчлөлт оруулах тухай хууль батлагдлаа.

Протоколд тэгж хэлж тэмдэглүүлэх горим бий юу? Д.Арвин гишүүнд микрофон өгье.

С.Баярцогт сайд аа, Сангийн сайдад протоколд тэмдэглүүлж үг хэлье гэж байна.

Д.Арвин: - Нийт 1816 хүн энэ тэтгэмжийг авах ёстой юм. Тэгээд үүнийг анхнаасаа бид зөв гольдролоороо явуулахгүй бол цаашдаа бид нар Ахмад дайчдын орон сууцны асуудал шийднэ. Тэгээд цаашдаа ахмад дайчиддаа хүндэтгэл үзүүлэх ажлууд шат дараалаад явах учраас 1999 оноос хойш бүртгэгдсэн 1816 хүнийг бүртгэсэн гээд байгаа. Гэтэл энэ дундаас зарим нь ажихад дайнд үнэхээрийн оролцоогүй ийм хүмүүс ажиглагдаж байгаа юм. Тэгээд бид нар Засгийн газар энэ ажлыг хэрэгжүүлэхдээ Батлан хамгаалах яам, архиваас яг лавлагааг нь авч дахин олгох журамд нь ийм зүйлийг дахин хянаж үзээрэй гэж хэлмээр байна.

Ер нь дайнд оролцсон хүмүүсийн үнэмлэхийг дуртай хүн троллейбус, автобусанд үйлчилгээнд аваад явж байгаа гэдгийг  би үүнийг мэддэгийн хувьд хэлье. 

Ийм учраас энэ дээр Засгийн газар хяналт тавьж, лавлагаа авч байж, энэ мөнгийг олгоорой, энэ цааш цаашдын арга хэмжээнд хэрэгтэй. Тэгээд нэр хүндийн асуудал учраас, үүнийг би сануулъя гэж бодож байна. Протоколд тэмдэглүүлье.

Г.Батхүү: -  Баярлалаа. Дараагийн асуудалдаа оръё.

Улсын Их Хурлын  2009 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцье.

Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Д.Очирбат танилцуулна. Д.Очирбат гишүүнийг индэрт урьж байна. Илтгэл тавьсны дараагаар горимын санал хэлье. Илтгэл тавихаас өмнө горимын санал гэж байхгүй. За тэгвэл сонсъё.


Д.Одбаяр: - Энэ Хаврын чуулганаар хэлэлцэх асуудлын тухай УИХ-ын  тогтоолын төслийг сая тарааж өгч байна. Энэ дотор ямар зүйл байна вэ гэхээр 6 дугаар зүйлийн 6 дугаар хэсэг юм даа. Мэргэжлийн сургалт, техникийн боловсролын тухай хуулийн төсөл шинэчилсэн найруулга батлагдсан тохиолдолд хасах гэсэн юм ороод ирж байгаа юм. Дөнгөж сая ширээн дээр. Тэгэхээр энэ хуулийг бид нар одоо үүний дараа хэлэлцэнэ. Тэгэхээр УИХ-аар гишүүдийн санал хураалтаар баталж байгаа тогтоолын төслөөс ийм болзолтой  заалт батлагдаж байсан ийм жишиг байхгүй. Дэгэд ч энэ болохгүй. Тэгэхээр би Их Хурлын дэд даргаас юу хүсэх гэж байна вэ гэхээр дараагийн асуудал болох Мэргэжлийн боловсрол, сургалтын тухай хуулийн шинэчилсэн найруулгын төслийг хэлэлцээд, тэгээд араас нь үүнийгээ оруулахгүй юу гэсэн ийм саналтай байна.


Энэ чинь редакцийн асуудал бас биш. Редакци биш шүү.


Г.Батхүү: - Зарчмын асуудал байх л даа, тийм ээ.


Д.Одбаяр: - Сая орж ирж байгаа асуудал.


Г.Батхүү: - Холбогдох Байнгын хороод нь юу гэж бодож байна вэ?  


Д.Очирбат гишүүн уучлаарай. Хэлэлцэх асуудлынхаа дарааллыг өөрчлөөд 7 дугаар асуудлыг хойшлуулж, дараа нь хэлэлцэхээр өнөөдрийн чуулганы хуралдаанаар хэлэлцэх 8 дахь асуудалдаа оръё.


Уг асуудлыг 16 цаг 50 минутад хэлэлцэж дуусав.

Тав. Мэргэжлийн боловсрол, сургалтын тухай

хуулийн шинэчилсэн найруулгын төсөл, холбогдох хуулиудад
нэмэлт, өөрчлөлт оруулах тухай хуулийн төсөл
(анхны хэлэлцүүлэг)


Г.Батхүү: - Мэргэжлийн сургалт, техникийн боловсролын тухай хуулийн төслийг хэлэлцэж эхэлье.


Төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Ц.Даваасүрэн танилцуулна. Ц.Даваасүрэн гишүүнийг индэрт урьж байна.


Д.Оюунхорол: - Улсын Их Хурлын дарга, эрхэм гишүүд ээ,


Мэргэжлийн боловсрол, сургалтын тухай хуулийн шинэчилсэн найруулгын төсөл холбогдох хуулиудад нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурал 2008 оны 4 дүгээр сарын 18-ны өдрийн хуралдаанаараа шийдвэрлэж, анхны хэлэлцүүлэгт бэлтгэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Тус Байнгын хороо 2009 оны 1 дүгээр сарын 16-ны өдрийн хуралдаанаараа уг төслийн анхны хэлэлцүүлгийг хэлэлцэж, дараахь санал дүгнэлтийг Улсын Их Хурлын чуулганы нэгдсэн хуралдаанд оруулж байна.


Байнгын хорооны хуралдаан дээр хуулийн төсөлтэй холбогдуулж төслийг анхны хэлэлцүүлэгт бэлтгэсэн ажлын хэсгээс болон Улсын Их Хурлын гишүүдээс гаргасан зарчмын зөрүүтэй саналуудыг хураалгалаа.


Тухайлбал, Мэргэжлийн боловсрол, сургалтын үндэсний зөвлөлийн эрх, үүргийг нарийвчлан тодорхойлох, мэргэжлийн ур чадварын стандартын хороо, Мэргэжлийн сургалт, техникийн боловсролын судалгаа, арга зүйн төв байгуулахаар тусгасныг өөрчилж, Мэргэжлийн боловсрол, сургалтын асуудал эрхэлсэн төрийн захиргааны байгууллагад нэгтгэх, мэргэжлийн боловсрол, сургалтын байгууллага байгуулахад тусгай зөвшөөрлийг холбогдох яамнаас олгохоор өөрчлөх, хөдөлмөр эрхлэлтийг дэмжих тухай хуулийн төслийг буцаах зэрэг саналууд дэмжигдсэн болно.


Байнгын хорооны хуралдаанд оролцсон гишүүд энэхүү хуулийн төслийг Монгол Улсын Их Хурлын чуулганы хуралдааны дэгийн тухай хуулийн 16.3-т заасны дагуу анхны хэлэлцүүлгээр нь батлах горимын саналыг дэмжсэн бөгөөд хуулийн төслийг чуулганы нэгдсэн хуралдаанаар хэлэлцэхийг санал нэгтэй дэмжив.


Зарчмын зөрүүтэй саналын томъёололыг та бүхэнд тараасан болно.


Улсын Их Хурлын дарга, эрхэм гишүүд ээ

Мэргэжлийн сургалт, техникийн боловсролын тухай хуулийг шинэчилсэн найруулгын төсөл, холбогдох хуулиудад нэмэлт өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн, хуулийн төслийг баталж өгөхийг хүсье.


Анхаарал тавьсанд баярлалаа.


Г.Батхүү: - Д.Оюунхорол гишүүнд баярлалаа.


Байнгын хорооны санал, дүгнэлттэй холбогдуулан асуух асуулттай гишүүд нэрсээ ирүүлнэ үү. Асуух асуулттай гишүүд алга байна.


Байнгын хорооноос гаргасан зарчмын зөрүүтэй саналаар санал хураая. Санал тус бүрээр санал хураалт явуулна. Д.Ганхуяг гишүүн.


Д.Ганхуяг: - Ганцхан асуулт асуух гэсэн юм.


Г.Батхүү: - Би зарчмын горимын асуудал байна гэж ойлгож үг өгч байна шүү дээ.


Д.Ганхуяг: - Зарчмын зөрүүтэй саналын  5 билүү дээ, үндэсний зөвлөл бий шүү дээ. Түүний  50.0 хувийг ажил олгогчоос гээд, хувийн хэвшлийн аж ахуйн нэгж байгууллагын санал болгосноор гээд явж байгаа юм. Тэгэхээр хувийн хэвшлийн аж ахуйн нэгж чинь  30 гаруй мянга байгаа.  Үүнийг тухайн салбарын төрийн бус байгууллага ч гэдэг юм уу? тийм байдлаар оруулж болоогүй юм уу? үүнийг яаж шийдэх юм бэ гээд байгаа юм.


Г.Батхүү: - Яг асуудлаа батлах дээр яривал яасан юм бэ? хэд дэх асуудал дээр байгаа юм бэ? 


Д.Ганхуяг: - 5 дээр байгаа юм


Г.Батхүү: - Тэгвэл  5 дахь асуудлаа хэлэлцэхээр асуултад хариулъя.


Ингээд Нийгмийн бодлого, боловсрол, соёл, шинжлэх ухааны байнгын хорооноос дэмжсэн саналуудаар санал хураалт явуулъя.


1. Мэргэжлийн боловсрол гэдэгт техникийн боловсрол гэсэн ойлголт багтаж байгаа тул хуулийн төслийн нэрийг Мэргэжлийн боловсрол, сургалтын тухай хууль гэж найруулан холбогдох зүйл заалтуудыг түүнд нийцүүлэн өөрчлөх гэдэг саналыг Улсын Их Хурлын гишүүн Ц.Даваасүрэн, А.Тлейхан нар гаргасан байна. Энэ саналыг Байнгын хороо дэмжсэн. Байнгын хорооны дэмжсэн саналыг дэмжье.


Санал хураалтад 46 гишүүн оролцож,  28 гишүүн зөвшөөрч, 18 гишүүн татгалзаж,  60.9 хувиар энэ санал дэмжигдлээ.


2. Төслийн 3.1,  5.2 дахь заалтаас иргэн гэснийг тус тус хасах гэсэн саналыг Улсын Их Хурлын гишүүн Даваасүрэн гаргаж, Нийгмийн бодлого, боловсрол, соёл, шинжлэх ухааны байнгын хороо дэмжсэн. Байнгын хорооны дэмжсэн саналыг дэмжье.


Санал хураалтад 47 гишүүн оролцож,  34 гишүүн зөвшөөрч, 13 гишүүн татгалзаж,  72.3 хувиар энэ санал дэмжигдлээ.


3. Төслийн зүйл заалтаас албан болон албан бус хэлбэрээр гэснийг хасах гэсэн саналыг  Улсын Их Хурлын гишүүн Даваасүрэн гаргасан байна. Энэ саналыг Байнгын хороо дэмжсэн. Байнгын хорооны дэмжсэн саналыг дэмжье.


Санал хураалтад 49 гишүүн оролцож,  31 гишүүн зөвшөөрч, 18 гишүүн татгалзаж,  63.3 хувиар энэ санал дэмжигдлээ

4. Төслөөс төрийн өмчийн мэргэжлийн сургалт, техникийн боловсролын сургалтын байгууллагын удирдах зөвлөлийн үүсгэн байгуулагчийн төлөөллийн  50 хувийг ажил олгогчдоос төлөөллөөр бүрдүүлнэ гэсэн  6.7 дахь хэсгийг хасах гэсэн саналыг Улсын Их Хурлын гишүүн Тлейхан гаргасан байна. Байнгын хорооны дэмжсэн саналыг дэмжье.


Санал хураалтад 48 гишүүн оролцож,  30 гишүүн зөвшөөрч, 18 гишүүн татгалзаж,  62.5 хувиар энэ санал дэмжигдлээ

5. Үндэсний зөвлөлийн гишүүдийг төр, хувийн хэвшлийн аж ахуйн нэгж, байгууллагын санал болгосноор  Нийгмийн бодлого, боловсрол, соёл, шинжлэх ухааны байнгын хорооноос 6 жилийн хугацаагаар томилох. Үндэсний зөвлөл ажлаа Байнгын хороонд тайлагнах. Дүрмийг нь тус Байнгын хороогоор баталж байхаар төслийн 7 дугаар зүйлийн холбогдох хэсгийг нь өөрчлөх гэсэн саналыг Улсын Их Хурлын гишүүн Ц.Даваасүрэн, А.Тлейхан нар гаргасан байна. Энэ саналыг Байнгын хороо дэмжсэн байна.

Энэ саналтай холбоотой Байнгын хорооноос Д.Ганхуяг гишүүн түрүүн асуултаа асуусан. Д.Ганхуяг, Ц.Нямдорж гишүүн, Су.Батболд.

Д.Ганхуяг: - Байнгын хорооноос асуух гэсэн юм. 5, 4-тэй хоёулантай нь холбоотой болоод байна. Нэгдүгээрт, 5-тай холбоотой асууя. Үндэсний зөвлөлийн гишүүнийг сонгохдоо төр, хувийн хэвшлийн аж ахуйн нэгж, байгууллагын санал болгосноор гээд. Тэгэхээр хувийн хэвшлийн аж ахуйн  нэгж бол маш олон төрлийн, маш олон салбарын 35-36 мянган аж ахуйн нэгж байгаа. Үүнийг ямар сонгон шалгаруулалтаар нэгдүгээрт сонгох юм бэ гэдэг асуулт.

Уг нь салбарын төрийн бус байгууллага, эсхүл ажил олгогчдын төлөөлөл, Худалдаа аж үйлдвэрийн тэнхим гээд иймэрхүү байдалтай шийдсэн ийм зүйл байдаг гэж нэгдүгээр асуулт нь.

Хоёрдугаарт, 4-ийн төрийн өмчийн мэргэжлийн сургалт, техникийн боловсролын сургалтын байгууллагын үүсгэн байгуулагчдын төлөөллийн 50 хувийг  ажил олгогч эздийн төлөөллөөр бүрдүүлнэ гээд. Энэ хасаж байгаа юм байна. Гэхдээ хойноо энэ утгатай, энэ тоотой заалт орж байгаа юу? Хамгийн гол нь мэргэжлийн боловсролын сургалт, техникийн сургалт хийж болно. Гэхдээ амьдралаас тухайн салбарынх нь, тухайн зах зээлийнх нь эрэлт хэрэгцээнд нийцүүлсэн мэргэжилтэй боловсон хүчин бэлтгэхийн тулд тэр салбарынх нь төрийн бус байгууллага, тэр салбарынх нь аж ахуйн нэгжүүдтэй хамтарч ажилладаг л даа. Үүнийг бас хасаж байна уу гэсэн ийм хоёр асуултыг асууя. Үүнийг хасчихвал амьдралд хэрэгждэггүй хууль гэдэгтэй адилхан, амьдрал дээр жинхэнэ техник технологийн ажилтан, мэргэжилтэй боловсон хүчин бэлтгэж байна гээд нэг сургууль бэлтгээд улсын төсвийн мөнгөөр, татвар төлөгчдийн мөнгөөр тэгээд суугаад байна гэж. 

Хөгжлийн түвшнээсээ хамаараад хөгжилтэй орон тусмаа 100.0 хувь бараг хувийн хэвшил нь хариуцаад явж байгаа. Хөгжиж байгаа дунд зэргийн орнууд бол  төр болон хувийн хэвшлийн хамтарсан байдалтай байгаад байгаа. Тэгээд анх энэ хуулийн төслийг өмнөх Улсын Их Хурлаар хэлэлцэж байх үед Мянганы сорилын сангийн хүмүүс байсан. Тэгээд энэ байр суурийг бас дэмжиж байсан. Буцаад арай өөр  юм руу яваад байгаа юм уу л гэж асуух гээд байна.

Г.Батхүү: - Байнгын хорооны дарга хариулах уу? 

Д.Оюунхорол: - Би ерөнхийдөө нэг зүйлийг тодруулж хэлье, ажлын хэсгээс Ц.Даваасүрэн гишүүн нэмж хариулах байх.

Энэ хууль нь Мэргэжлийн боловсролын сургалтын асуудлаар шийдвэр гаргах түвшинд хувийн хэвшилд ажил олгогчдын оролцоог хуульчлан өгч байгаа эрх зүйн зохицуулалт. Ер нь энэ хуулийн гол хэсгүүд нь энд байгаа.

Хоёрдугаарт, оролцоог яаж хангах юм бэ гээд манай Д.Ганхуяг гишүүний хэлж байгаа үнэн. Өнөөдөр манай ажил олгогчид, хувийн хэвшлийн аж ахуйн нэгжүүдийн нэг ярьж байгаа юм бол бид тодорхой хэмжээний хөрөнгө оруулалтуудыг хийгээд, үйлдвэрлэл, технологио шинэчилж байна. Ажил олгож байгаа ажил олгогчдод мэргэжлийн ажилтан олдохгүй байна гэдгийг ярьж байгаа. Тийм учраас өнөөдөр төр тэр хувийн хэвшлийн аж ахуйн нэгжүүдэд мэргэжлийн ажилтан бэлтгэх талаас нь төрийн дэмжлэг үзүүлэх нь төрийн үүрэг байгаасай гэж энэ хуулийн мөн чанарыг нь оролцоог нь яаж хангах өгөх вэ гэхээр үндсэн механизм, төр хувийн хэвшлийн тэнцүү төлөөллийг үндэсний зөвлөл байгуулж, мэргэжлийн сургалт боловсролын хөдөлмөрийн зах зээлтэй холбосон бодлого, шийдвэр гаргаж байхаар болж байгаагаараа онцлогтой. Тэгээд таны саяны хэлдгээр мэргэжлийн хувийн хэвшлийг төлөөлсөн ямар байгууллага орох вэ гэхээр энэ бол худалдаа аж үйлдвэрийн танхим, ажил олгогч, эздийн холбоо гээд байгууллагууд энд өөрөөр хэлбэл төлөөллөө оруулж ирэх эрхтэйгээр энэ хуулийн төсөл боловсруулсан байгаа. Тэгэхдээ манай Ц.Даваасүрэн гишүүн ажлын хэсэг нэмж тодруулга өгнө.

Г.Батхүү: - Өнөөдөр ажлын хэсгийн бүрэлдэхүүнд Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Боловсрол, соёл, шинжлэх ухааны Мэргэжлийн боловсролын газрын дарга Б.Бат-Эрдэнэ, Нийгмийн хамгаалал, хөдөлмөрийн яамны Бодлогын хэрэгжилтийг зохицуулах  газрын дарга Т.Энхтуяа нар оролцож байна. 

Ажлын хэсгээс Байнгын хорооны даргын хариулсан хариулт дээр нэмэлт тодруулах, хариулах зүйл байна уу? Д.Ганхуяг гишүүн тодруулъя.

Д.Ганхуяг: - Сая Байнгын хорооны даргын энэ хуулийн гол үзэл баримтлалын чанартай тайлбарыг сонслоо. Яг энэ хуулийн заалтад чинь  Үндэсний зөвлөлийн гишүүнийг төр, хувийн хэвшлийн аж ахуйн нэгж байгууллагын санал болгосноор гээд байна л даа. Тэгэхээр мэргэжлийн холбоод ч юм уу, эсхүл ажил олгогчдын нэгдсэн  холбоо, тэнхим ч гэдэг юм уу, эсхүл Барилгачдын холбоо ч гэдэг юм уу? яг түүгээр нь зааж өгөхгүй бол  хуульд заагаагүй тохиолдолд энэ чинь бөөн будлиан болно гэж ойлгоод байна. Үзэл баримтлалыг бид дэмжиж байна, ойлгож байна. 

Зарчмын зөрүүтэй саналын  5 дугаар заалтан дээр, аж ахуйн нэгж гээд байна. Оюунхорол дарга ойлгосон уу? 

Аж ахуйн нэгж гээд байгаа юм. Тэгэхээр  ажил олгогч эздийн холбоо, тэнхим ч гэдэг юм уу? салбар, мэргэжлийн холбоод гэж оруулахгүй бол болохгүй болоод байна.

Г.Батхүү: - Ц.Даваасүрэн гишүүн ажлын хэсгээс хариулъя.

Ц.Даваасүрэн: - 5 дахь заалтын хувьд бид нар Мянганы сорилын сангийн гэрээнд 50:50 хувийн төлөөлөлтэй байна гэсний дагуу төр, бусад хувийн хэвшил болон төрийн бус  байгууллагуудын оролцоо нь 50.0 хувь байхаар ингэж томъёолж оруулсан байгаа. 

Энэ бол тэр тусламжийн гэрээний нэг нөхцөл байсан юм билээ. Ингэхдээ энэ бусад төлөөлөл гэдэгт таны хэлж байгаа ажил олгогч эздийн холбоо гол нь энд оролцох улсуудаа тэр үндэсний зөвлөлд орох хүмүүсээ гаргаж ирнэ гэж байгаа. Худалдаа аж үйлдвэрийн танхим ч бас оролцох ёстой байх. Ер нь гол орж явах нь ажил олгогч эздийн холбоо байгаа. 

6 жилийн хугацаатайгаар Нийгмийн бодлого, боловсрол, соёл, шинжлэх ухааны байнгын хороо томилно гэдгийг бид нар Нийгмийн даатгалын сангийн тухай зохицуулж байгаа хуулийн яг тэр заалтаар нь аваад явсан юм. Яг Нийгмийн даатгалын сангийн үндэсний зөвлөл яг ийм байгаа. 6 жилийн хугацаатай Их Хурлаас томилогдож байгаа. Мөн дүрмийг нь Байнгын хороо баталж байгаа. Түүнийг нь бид нар Нийгмийн даатгалын сангийн тухай хуулиас аваад тавьсан юм. Яг л тэр хууль дээр байгаа тэр хэлбэрээр нь энд тусгасан байгаа. 

4 дэх саналын хувьд бол 50.0 хувийн төлөөллийг яагаад төрийн өмчийн мэргэжлийн сургалт
Г.Батхүү: - 4 дээр санал хураалт явчихсан шүү дээ.

Ц.Даваасүрэн: - Тайлбар асуугаад байгаа юм байна шүү дээ.

Г.Батхүү: - Санал хураалт явсан. Одоо 5 дахь саналын тухай л ярьж байна.  Тэгэхээр хувийн хэвшлийн аж ахуйн нэгж гэдгээ хэн санал болгох юм бэ? яаж төлөөллийг нь гаргаж ирэх юм бэ гэдэг асуултыг л Д.Ганхуяг гишүүн асуугаад байна. Ё.Отгонбаяр сайд.

Ё.Отгонбаяр: - Д.Ганхуяг гишүүний асууж байгаа асуултад энэ хуулийн заалтан дээр үндэсний зөвлөлийн дүрмийг Нийгмийн бодлого, боловсрол, соёл, шинжлэх ухааны байнгын хороо батална гээд заасан байгаа юм. Тийм болохоор энэ дүрмийг батлах үед холбогдох байгууллагуудыг процедураар нь оруулаад өгч болохоор байгаа юм.

Г.Батхүү: - Их олон хариулт явж байна. Байнгын хорооны дарга Оюунхорол

Д.Оюунхорол: - Д.Ганхуяг гишүүний ярьж байгаа асуудлыг сая Ё.Отгонбаяр сайдын хэлдгээр манай Байнгын хороон дээр энэ Үндэсний зөвлөлийн гишүүнийг төр, хувийн хэвшил, аж ахуйн нэгж, байгууллагын санал болгосноор гэдэг нь одоо бас нэг түншлэлийг байгуулна гээд саяны Ц.Даваасүрэн гишүүний хэлдгээр ажил олгогч эздийн холбоо, Худалдаа аж үйлдвэрийн танхим гэсэн энэ хоёр байгууллага ер нь санал болгож оруулдаг уламжлалтай. 

Өнөөдөр Монгол Улсын ер нь бүх хувийн хэвшлийн аж ахуйн нэгжүүдийг төлөөлж, төртэй харьцаж байгаа хоёр байгууллага нь албан ёсоор энэ хоёр байгаа юм билээ. Тэгээд энэ хоёр бол энэ санал оруулж ирэх төлөөллийг ирүүлэх нь тэр дараагийн журмаараа дүрмийнхээ дагуу дараа нь зохицуулагдаад л явна. Цаад байгууллага өөрөө хувийн хэвшлийн аж ахуйн нэгжүүдийг төлөөлж байгаа байгууллага учраас хуулиараа ингэж зохицуулагдана гэж орж ирж байгаа. Бид нар үүнийг нь бусад хууль, холбогдох дүрэм, журамтай зохицуулаад ингэж найруулж, томъёолж оруулж ирж байгаа.

Ер нь бол Ганхуяг гишүүн ээ, манай хувийн хэвшлийн аж ахуйн нэгжүүд бол өнөөдөр төрөөс хүсэж байгаа ганц том хүсэлт нь бид бол өнөөдөр техник, тоног төхөөрөмжөө шинэчилж байна, ажлын байр бий болгож байна, төр бидэнд ажил хийх, мэргэжлийн боловсролтой хүн бэлтгэхэд нь тусалж өгөөч ээ гэж байгаа энэ тогтолцоог л бүхэлд нь бий болгох гэж энэ хуулийн гол амин сүнс оршиж байгаа юм. Тийм учраас үүнийг хасах нь зохимжгүй ээ, тийм учраас үүнийг аваад явах нь зүйтэй. Та бүхнийг дэмжиж өгөөч ээ гэсэн санал тавьж байна.

Г.Батхүү: - Баярлалаа. Су.Батболд гишүүн асуултаа асууя.

Су.Батболд: -  5 дугаар заалтыг бүхэлд нь ингэж өөрчилж байгаа нь болохгүй байна. Нэгдүгээрт бид нар Олон нийтийн радио телевиз дээр бас ингээд  төрийн бус байгууллагууд дундаас хүн сонгоно гээд яваад эхэлсэн. Одоо ямар холион бантан хэн яаж ажиллаж байгаа билээ. Тэгэхээр тодорхойгүй нэг ийм төр, хувийн хэвшлийн аж ахуйн нэгж байгууллагын санал болгосноор Байнгын хороо сонгоно гэхээр нэгдүгээрт энэ авцалдаагүй, хэрэгжүүлэхэд их хүндрэлтэй заалт болно.

Хоёрдугаарт, бид нар энэ Их Хурал хүн томилдог юмнаасаа болъё гээд байгаа шүү дээ. Тэгсэн чинь одоо бүр лавшраад Их Хурал нь биш, Байнгын хороод нь хүн томилдог юм руу яваад байна. Байнгын хороо гэдэг бол байгууллага биш шүү дээ. Их Хурлын үйл ажиллагаа явуулдаг бүтцийн нэг хэлбэр. Гэтэл Байнгын хороо ороод хүн томилоход нь оролцоод явна гэдэг бол бид нар буруу юмаа улам лавшруулаад яваад байна. Тэгэхээр үүнийг Байнгын хороо томилдог байж болохгүй ээ. Байнгын хорооны дарга гэдэг хүн чинь нэг жилийн хугацаатайгаар ирээд, ээлжлээд буцаад явдаг тийм л хүн шүү дээ. Тэгэхээр ийм байдлаар оролцож болохгүй.

Байнгын хороо тайлагнасан ажлыг нь авч хэлэлцээд, тэгээд бүх юманд нь Байнгын хороо оролцоод. Энэ чинь нийгмийн даатгалын сангаас арай өөр юмаа. Тийм учраас би энэ заалтыг бүхэлд нь дэмжиж баталж болохгүй ээ. Энэ нь бид нарын барьж байгаа зарчмыг зөрчсөн байна. Тийм учраас үүнийг дэмжиж баталж болохгүй гэсэн саналтай байна.

Г.Батхүү: - Одоо санал хураалтаа явуулъя. Ц.Нямдорж гишүүний нэр алга байна. Ц.Нямдорж гишүүнээр асуух асуултын нэр дуусаж байна.

Ц.Нямдорж: - Байнгын хороо энэ саналаа татаад авчихгүй юм уу л гэж би асуух гээд байна л даа. Нийгмийн даатгалын үндэсний зөвлөл гэж нэг ийм хачин юм гаргаж ирээд, одоо үүгээр дамжсан дураар авирлалт бүр хэрээс хэтэрсэн байгаа шүү дээ. Нийгмийн даатгалын сангийн хөрөнгийг арвижуулахын оронд үрэн таран хийдэг газар болж хувирсан. Орон тоо 260-аар нэмсэн тохиолдол нэг жилд гарсан. Баахан орон сууцны мөнгө гэж даатгалын дэмжлэг гэж ажиллагсдаа өгч  үрэн таран хийсэн. Ийм юмнуудын муу жишиг түрүүчийн Их Хурлын үед тогтсон юм. Үүнийг дахиад давтах гэж байна. Ийм байж болохгүй ээ. Хоёр үндэслэл байна.

Нэгдүгээрт, энэ Их Хурлын Байнгын хороо хэм хэмжээ тогтоодог газар бишээ. Дүрмийг нь батална гэсэн юм оруулж ирсэн байна. Бүтцийн байгууллагын хувьд Их Хуралд санал оруулж, асуудал шийдвэрлүүлдэг болохоос биш, тэндээ бие даагаад дүрэм батлаад явдаг газар энэ биш. 

Хоёрдугаарт, Байнгын хороо томилгооны газар бишээ. Ийм юм хийж суусны оронд Нийгмийн бодлогын байнгын хороо Д.Оюунхорол дарга тэр Нийгмийн даатгалын үндэсний зөвлөл гэдэг юмаа нэн даруй устгах санал оруулж ирж, ёсоор болгуулах хэрэгтэй.  Ажилд нь хяналт тавьдаг шаардлага байдаг юм бол тэр яам, тамгын газраараа явдаг юм байгаа биз. Тэгээд зардал гэж баахан юм авна. Ийм ийм учир шалтгаан байгаа учраас гишүүд минь Ц.Даваасүрэн, А.Тлейхан гишүүн хоёроос хичээнгүйлэн хүсэж байна. Энэ юмаа татаад аваач ээ. Ийм бололцоо байна уу гэж би Байнгын хорооны зүгээс асуумаар байна.

Г.Батхүү: - Байнгын хорооны байр суурь, Д.Оюунхорол гишүүн
Д.Оюунхорол: - Ер нь бол зарчмын хувьд Ц.Нямдорж дарга аа, бид нар бас нэг юмыг ойлгомоор байгаа юм. Нийгмийн даатгалын үндэсний зөвлөл гэдэг байгууллагыг байгуулах тэр хуулийн тухай асуудал нь ер нь бол өөрөөр хэлбэл татвар төлөгчид  өөрсдийнхөө төлсөн татварын нэг төгрөг болгоныг хянах тогтолцоо бий болгох гэж Нийгмийн даатгалын үндэсний зөвлөлийг байгуулсан. Одоо таны хэлдгээр үнэхээр замбараагүй юм бол байгаа. Түүнийг манай Улсын Их Хурал баталдаг байгууллагынхаа хувьд тэр дүрмээр нь зохицуулаад энэ Улсын Их Хурал дээр тайланг нь хэлэлцүүлэх байхаа гэж би ойлгож байна. 

Үүнийг хэнийг оруулж бантагнуулах вэ гээд санаа зовоод байна. Тэгэхээр манай энэ саналыг гаргасан Ц.Даваасүрэн гишүүн өөрөө тайлбарлаад асуултад хариулна.

Г.Батхүү: - Тодорхой асуулт асуугаад байна шүү дээ, саналаа татах уу? татахгүй юу л гэж асууж байна.

Д.Оюунхорол: - Татахгүй ээ, манайх татахгүй.

Г.Батхүү: - Санал хураалтаа явуулъя.

Нийгмийн бодлого, боловсрол, соёл, шинжлэх ухааны байнгын хорооноос дэмжсэн  5 дугаар санал. Байнгын хорооны дэмжсэн саналыг дэмжье.


Санал хураалтад 47 гишүүн оролцож,  11 гишүүн зөвшөөрч, 36 гишүүн татгалзаж,  Байнгын хороон дээр дэмжигдсэн санал дэмжлэг авсангүй.

6. Мэргэжлийн болон техникийн боловсролын төрийн бодлого, үндэсний зөвлөлийн шийдвэрийг улсын хэмжээнд хэрэгжүүлэх чиг үүрэг бүхий мэргэжлийн боловсрол, сургалтын асуудал эрхэлсэн төрийн захиргааны байгууллага, боловсролын асуудал эрхэлсэн Засгийн газрын гишүүний харьяанд ажиллуулахаар төслийн  9 дүгээр зүйлд өөрчлөлт оруулах саналыг Улсын Их Хурлын гишүүн Ц.Даваасүрэн, А.Тлейхан нар оруулж, Байнгын хороо дэмжсэн байна.

Ц.Нямдорж: - Энэ хууль болгоноор л нэг байгууллага байгуулдаг болох нь л дээ. Дөнгөж сая бид нар чинь баахан орон тоо, төсөв хэмнэнэ, эдийн засаг, үхлээ хатлаа гэж ярьж байгаад 60 хэд байсныг 30 хэд болгоод гавьяа байгуулчихлаа гээд сайрхаад байгаа биз дээ. Тэгээд тэр төсөв баталсныхаа маргааш нь дахиж төрийн захиргааны байгууллага гэдэг юм байгуулаад ингээд Боловсролын сайдын дэргэд нэг агентлаг бий болгох нь л дээ. Энэ чинь болж байна уу л гэж асуух гээд байна.

Ер нь энэ Мэргэжлийн сургалт, үйлдвэрлэлийн асуудлыг Боловсролын яамнаас салгаж,  Хөдөлмөрийн яаманд өгөх хэрэгтэй. Ингэж байж хөдөлмөртэй нь сургалтыг нь холбохгүй бол Боловсролын яамыг нь хэдэн зуун мянган суралцагчдын дунд хөвөөд ерөөсөө  юу ч үгүй л байгаа шүү дээ. Ийм юмаа яриагүй нь л харамсалтай байна. Энэ төрийн захиргааны байгууллага байгуулж хэрэггүй. Боловсролын яам нь юмаа хийгээд явна биз дээ. Одоо хэрэв үүнийг байгуулах юм бол дараа нь дээд боловсролын асуудал хариуцсан Төрийн захиргааны байгууллага, дунд сургуулийн асуудал хариуцсан төрийн захиргааны байгууллага гээд З юм бий болох нь л дээ. Ингэж болохгүй шүү дээ. Та нар жаахан төсөв, энэ хуулийнхаа ерөнхий рамыг бодооч дээ. Амбиц байж болно л доо, тэгэхдээ энэ арай дэндэж байна.

Г.Батхүү: - Ц.Нямдорж гишүүн ээ, асуулт гэж ойлголоо тийм үү. Байнгын хорооноос асуултаа асуучихлаа, саналаа татаж авах уу? үгүй юу? 

Д.Оюунхорол: - Би Ц.Нямдорж сайдыг Монгол Улсын Засгийн газрын гишүүнийх нь хувьд танаас асуулт асууж байна. Танай Засгийн газар энэ хуулийг яаралтай батлуулах шаардлагатай байна гэж асуудлаа оруулж ирсэн. Таныг би Засгийн газрын гишүүнийхээ хувьд Засгийн газрын хуралдаан дээрээ суудаг гэж ойлгож байна. Энэ Засгийн газрынхаа саналыг дэмжиж та энэ асуудалд оролцох юм уу? эсхүл үүнийгээ ингэж үймүүлж, хутгаад энэ хуулиа унагах юм бол тэр Мянганы сорилын сангаас өгөх  285 мянган доллараа  та унагаж байна гэдэг хариуцлагаа өөрөө хүлээгээд тэгээд энэ хуулиа та татаад ав.

Тэгвэл энэ асуудлыг хэлэлцэж байгаа бол тэр Ерөнхий сайдаа  дууд, Засгийн газар ийм байр суурин дээр асуудалд хандах. . ./микрофонгүй болов/

Асуудал хэлэлцэж байхад Ерөнхий сайдыгаа оруулж ир. Монгол Улсын Засгийн газар энэ  285 сая ам долларын тусламж цуцлагдах гээд байна, чуулган завсарлахаас өмнө энэ асуудлыг хэлэлцэх ёстой гэж оруулж ирж байгаа. Танай Засгийн газар хэвлэл мэдээллийн хэрэгслээр танай сайд нар өнөөдөр энэ асуудлыг Улсын Их Хурал зогсоочих гээд байна гэдэг асуудлыг танай сайд нар ярьж байгаа. Унагая гэдэг саналыг танай сайд нар ярьдаг юм байна. Тэгэхээр энэ Засгийн газарт нэгдсэн бодлого хэдэн сайдад нь байж чаддаггүй юм бол ийм асуудлыг Улсын Их Хурал дахин битгий ярьж бай.

Г.Батхүү: - Ё.Отгонбаяр сайд.

Ё.Отгонбаяр: - Их Хурлын эрхэм гишүүдэд хэлэхэд, анхны хэлэлцэх эсэх дээр явж байсан төсөл дээрээсээ Хүний нөөцийн агентлаг гэдэг маань Мэргэжлийн боловсролын агентлаг болоод л ороод ирж байгаа шүү дээ. Засгийн газрын санал бол түүгээрээ явж байсан. Хүний нөөцийн гэдэг нэрийг нь солихдоо энэ хүний нөөцийн асуудал дээр зөвхөн мэргэжлийн боловсрол биш, энэ чинь төрийн захиргааны албан хаагчид гээд олон хүмүүсийн нөөц ороод байгаа учраас ойлголт нь давхардаад байна гээд мэргэжлийн боловсролын агентлаг болгоод хувиргасан шүү дээ. Одоо хэрвээ өнөөдөр энэ хуулиа буцаачих юм бол ганцхан мэргэжлийн боловсролын салбарт авч байгаа санхүүжилт зогсохгүй шүү гэдгийг бас гишүүд анхааралдаа аваарай. Төмөр замын төсөл, эрүүл мэндийн төсөл зогсоно, 3 сарын 5-наар зогсоно.

Г.Батхүү дарга аа нэг асуулт асууж болох уу? түрүүчийн санал хураалттай холбоотой.

Г.Батхүү: - Түрүүчийн гэдэг нь
Ё.Отгонбаяр: - Түрүүн Удирдах зөвлөлийн асуудлаар санал хураагаад Байнгын хорооны санал уначихсан шүү дээ. Тэгэхээр зэрэг төслийн түрүүчийн найруулган дээр байсан зөвлөлийн бүрэлдэхүүнд гэдэг төлөөллийг Засгийн газар оруулж ирнэ гэсэн санал нь босоогоороо үлдлээ гэж ойлгож болох уу? 

Г.Батхүү: - Тийм, тийм. Сая Ц.Нямдорж гишүүний асуултад Д.Оюунхорол дарга хариулаад саналаа татаж авахгүй гэж байна гэж ойлголоо тийм үү? Байнгын хороо. Ц.Нямдорж дарга тодруулаад дараа нь Р.Гончигдорж дарга.

Ц.Нямдорж: - Наадах чинь, нэгдүгээрт тайлбар хэлмээр. Бас бухимдахын тулд үндэслэлтэй бухимдах хэрэгтэй л дээ. Энэ санал чинь дэмжигдэхгүй байна гэдэг чинь Засгийн газраас оруулаад ирж байгаа санал нь хэвээрээ үлдэж байна гэсэн үг, нэгд.

Хоёрдугаарт, энэ хуулийн төсөл чинь энэ Засгийн газраас оруулж ирсэн төсөл бишээ. Түрүүчийн Засгийн газрын үед оруулж ирээд Их Хурал хэлэлцүүлэг хийгээд өөр дээрээ хүлээгээд авчихсан төсөл. Тэгэхээр энэ оруулж ирсэн юмаа уншдаг, уншдаггүйн тухай асуудал байхгүй. Наадах чинь 5 сард сонгууль явагдахын өмнө яригдаж байсан төсөл шүү. Ө.Энхтүвшин сайд байхад. Юмаа жаахан ялгаж ойлгож байгаарай. 

Г.Батхүү: - Тайлбар сонслоо Байнгын хорооноос, асуултад хариулт авлаа. Санал хураагаад явах нь зүйтэй байх гэж бодож байна, дэгийнхээ дагуу.

Ё.Отгонбаяр: - Мянганы сорилын сангийн гэрээгээрээ зурагдаад Засгийн газар хүлээгээд Улсын Их Хурал соёрхон баталчихсан үүрэг шүү дээ.

Г.Батхүү: - Р.Гончигдорж дарга асуулт

Р.Гончигдорж: - Баярлалаа. Би нэг зүйл дээр л гайхаж байна. Байнгын хороо бол хэлэлцэж байгаад эхний хэлэлцүүлгээр нь батлахаар тийм горимын саналтай орж ирсэн, анхны хэлэлцүүлгээр. Гэтэл энэ орж ирээд байгаа заалтууд оруулах юм бол анхны хэлэлцүүлгээр батлах ерөөсөө боломж байхгүй. Сүүлд нь яах гэж байгаа юм бэ? найруулгын засвар хийх маягаар үүнийгээ тойруу замаар оруулж ирэх гээд байгаа юм уу? жишээлбэл, 6 дугаар санал чинь, Засгийн газрын гишүүнд харьяалуулан ажиллахаар 9 дүгээр зүйлд өөрчлөлт оруулах гэж байгаа юм. Ямар өөрчлөлт оруулах гэж байгаа юм бэ? үг, үсгүүд нь яаж өөрчлөгдөх гэж байгаа юм бэ? Та нар цээжээр хэлэхдээ хүний нөөцийн агентлаг гэдгийг ингэж өөрчилж байгаа юмаа гээд цээжээр хэлж байна шүү дээ. Гэтэл тэр хуулийн заалтууд, тэнд орсон бүх юмнууд чинь яаж яаж өөрчлөгддөг нь тодорхойгүй байна шүү дээ. Тийм учраас энэ бол ерөнхий чиглэлээ л батлуулж авч байна шүү дээ. Энэ чиглэл баталсан, тэгээд эхний хэлэлцүүлгээр батална гэж юу байдаг юм бэ? тийм юм байхгүй шүү дээ.  Эхний хэлэлцүүлгээр батлах гэж байгаа зүйл чинь бүх юм яв цав хийгдчихсэн. 9 дүгээр зүйлд өөрчлөлт оруулах гэж, яаж өөрчлөлт оруулах гэж байгаа юм бэ? байхгүй шүү дээ, тэр чинь.  Ийм тодорхойгүй зүйлүүд энд их гарч байна. 

Тэгээд Байнгын хороо хариуцлагатай хэлэлцсэн байх гэж бодож байна. Ер нь бол Мэргэжлийн сургалт, үйлдвэрлэлийн төвүүд тэдгээрийн үйл ажиллагаа бол өнөөдөр  их хөрөнгө оруулалтууд хийгээд их хөрөнгө оруулалт нь дампуураад байгаа зүйл нь Нямдорж сайдын хэлснээр  олон дээд сургуулиуд шиг хүн бэлтгэдэг л болсон болохоос биш, хүнийг ажилтай болгоод, техниктэй болгоод, хэрэгсэлтэй болгоод тэр өрхийн, тэр жижиг, дунд үйлдвэрлэлийг бий болгож чадахгүй байгаа юм. Бас л дахиад психолистик сургууль руугаа ороод энэ нь хэт Боловсролын яаман дээр психолистик байдлаар асуудал ярьж байгаа хүмүүсийн гарт энэ зангидаж байгаа учраас байгаа шүү дээ. Энэ үүднээс нь тухайлбал түрүүн Тлейхан гишүүн нэг чухал зүйлийг хасуулсан. 50.0 хувь нь ажил олгогчдоос бүрдэнэ гэж. 

Хөдөө орон нутагт аймагт ийм сургууль байгуулахад тэр сургуульд хичнээн ажилтан ямар мэргэжлээр ямар үйлдвэр дээр очиж ажиллах гэж байгаа тэр хэрэгцээгээ мэдэж байж сургалт явуулахын тулд ажил олгогч, захиалагчдын  50.0 хувь нь тэр удирдах зөвлөлд байж байх ёстой. Тэр амин сүнсийг хасчихлаа шүү дээ. Энэ юу вэ? ерөөсөө Техник мэргэжлийн сургалт үйлдвэрлэлийн төв гэдэг бол сургалт, үйлдвэрлэл, эцсийн бүлэгтээ жижиг инкубатор, тэндээс  жижиг хөдөлмөрийн хэрэгслээ эзэмшсэн, ажиллаж чадна гэдгээ нотолсон ажлын байр нь бэлэн байж байдаг ийм эцсийн бүтээгдэхүүн. Хүн гэдэг эцсийн бүтээгдэхүүн биш, жижиг үйлдвэрлэл гэдэг эцсийн бүтээгдэхүүнийг гаргадаг ийм л систем байх ёстой. Энэ өнөөдөр төлөвшөөгүй. Энэ төлөвшөөгүй, төлөвшүүлээгүй байсан улсууд нь өнөөдөр ийм байдал руу оруулахыг бүр эргээд гаргаж ирээд байна шүү дээ. Би Ц.Нямдорж сайдын хэлээд байгаатай санал нэгтэй байна. Бүхэл бүтэндээ нэг яамнаас нөгөө яам руу шилжүүлэх тухай асуудал биш, үүнийг яамдын эрх мэдэл хоорондоо булаацалдах, ялангуяа одоо тэр Мянганы хөгжлийн сорилын мөнгө орж ирэх энэ үнэр бол үнэхээр яамдуудын хооронд аймаар булаацалдааныг бий болгож байгаа юм. Биш ээ, тийм асуудлаар бид нар энэ асуудлыг ярьж болохгүй. 

Тийм учраас үүнийг хоёр яам аль нэг яамныхаа харьяаны тухай асуудлаар нь биш, эцсийн бүтээгдэхүүн бол яг жинхэнэ үйлдвэрлэгч, үйлдвэрлэл гэсэн эцсийн бүтээгдэхүүн байх, оролт нь үнэхээр өнөөдөр мэргэжлийн боловсрол олгох гэж байгаа тэр залуучууд байх л ийм л байдлаар хийх ёстой.  Энэ үзэл рүүгээ явуулах хэрэгтэй. Яг ингээд явах юм бол эхний хэлэлцүүлгээр баталж чадахгүй, Мянганы хөгжлийн сорилынхон үүнийг ямар ч байсан Улсын Их Хурал хэлэлцлээ, эхний хэлэлцүүлгийг явчихлаа гэдэг нь тэдний өмнө амлаж байгаа биелэлт мөн.

Тухайн улсын  хууль тогтоох эрх мэдлийг хязгаарлах тийм соёл тэд нарт байдаггүй юмаа. Тийм соёл тэд нарт байхгүй. Тэд энэ явцыг харин яаж нухацтай хэлэлцэж байна вэ? яаж энэ асуудал нь явж байна вэ? эхний хэлэлцүүлэг дээр ямар асуудал яаж гарч ирэв, яг тэдний эцсийн бүтээгдэхүүн болгох гэж байгаа зорилго руу чиглэж чадаж байна гэдэг нь тэдэнд гэрэл гэгээ шүү. Тэгээд дараагаар Их Хурал ерөөсөө юуг шалгах ёстой вэ? өнөөдөр Сургалт үйлдвэрлэлийн төвүүдийн сургалт, тэнд эцсийн бүтээгдэхүүн болж гараад хичнээн хүн нь ажилтай . . ./минут дуусав/

Г.Батхүү: - Дэгийн дагуу нэрээ улсууд асуултаа асуусан, Байнгын хороо, ажлын хэсэг хариулсан. Одоо санал хураалт явах нь зүйтэй байх гэж бодож байна.

Ц.Даваасүрэн гишүүнийг сонсоод, хоёр хүн горимын санал гаргасныг нь сонсъё.

Ц.Даваасүрэн: - Энэ хүний нөөцийн агентлагийн асуудлаар уг нь бид нар Засгийн газарт хуулийн төсөл өргөн барьсан байгаа, нэрийг нь өөрчлөөд. Нэр өөрчлөөд хаврын чуулганаар хэлэлцье гэсэн тийм төлөвлөгөөтэй явсан юм. Гэтэл хоёр, гурван хоногийн өмнөөс Засгийн газар ямар асуудал тавьсан бэ гэхээр Мянганы хөгжлийн сангийн асуудлаар Америкийн элчин сайд бид нартай уулзлаа, З сайдтай уулзлаа. Тэгээд энэ Засгийн газар хүлээсэн үүргээ биелүүлж хууль гаргахгүй юм бол З сарын 1-нээс эхлээд энэ санхүүжилт бүрэн зогсож байгаа юм байна гэдэг асуудал тавьсан юм.

Бид болохоор наад хуулийн чинь асуудал бас  хүлээгдэх тийм нөхцөл байдал үүсээд байгаа, бид нар Засгийн газарт  хүргүүлсэн байгаа, санал авна. Сарын хугацаанд хүлээх ёстой гэсэн ийм асуудал ярьсан чинь уржигдар Байнгын хорооны хурал дээр С.Ламбаа сайд манай Эрүүл мэндийн яамны Мянганы сангаас авах төслийн санхүүжилтийн асуудал зогсож байгаа юм байна, З сарын 1-нээс. Их Хурал энэ асуудлыг шийдвэрлэж өгөөгүй. Хэрвээ энэ санхүүжилтийн асуудал зогсох юм бол Их Хурлын буруутай үйл ажиллагаанаас болсон. Засгийн газар бол хуулийн төслөө өргөн барьсан гэдэг ийм асуудал яригдсан учраас бид нар  Их Хурлын даргын зөвлөл дээр яриад яаралтай энэ асуудлыг шийдэж өгье гээд тэгээд анхны хэлэлцүүлгээр оруулж ирье гээд ингээд ажиллаад байж байгаа нь энэ л дээ. 

Тэгээд Засгийн газар энэ талаараа зарчмын зөрүүтэй саналтай байсан юм бол одоо тэгээд цаашаа хэлэлцэхэд энэ хүндрэлтэй болчихлоо л доо.

Г.Батхүү: -  Д.Одбаяр гишүүн, дараа нь Ц.Баярсайхан гишүүн. 

Д.Одбаяр: - Одоо ийм болчихлоо шүү дээ. Одоо саяны саналуудаас  нэг санал уначихлаа. Тэгэхдээ босож байгаа санал нь ч гэсэн, энэ хуулийн ажлын хэсгээс боловсруулсан тэр төсөлтэй их зөрөлдөнө. Би Их Хурлын гишүүдийг, Ажлын хэсгийг Засгийн газар ч аль аль нь энэ хуулиа гаргахын төлөө байгаа гэдэг тийм ойлголттой сууж байгаа. 

Гэхдээ хуулийн анхны төсөл нь нэлээн ажиллагаа шаардсан ийм төсөл ороод ирсэн юм. Ажлын хэсэг  нэлээн ажилласан. Тэр Мянганы сорилын сантай холбогдоод, мөн гадаадын хамтран ажиллаж байгаа түнш нөхдийн боломжийн талын цаг хугацааны хязгаар юманд нь уягдаад явж байгаа ийм асуудал. Одоо ямархуу юм болж байна вэ гэхээр, одоо цаашаагаа санал хураах ямар ч боломжгүй болж байгаа юм. 

Одоо уг нь ажлын хэсэг нь дахиж хуралдах уу? Байнгын хороо хуралдахад бас хүндрэлтэй болсон. Тэгэхээр үүнийгээ  татаж аваад, төсвийн тодотгол хийх юм уу? ээлжит бус чуулганы сураг дуулдаад байгаа шүү дээ. Тэр нь бол тэр тавьж байгаа цаг хязгаарын, ярилцаад байгаа цаг хязгаар  дотор яваад байгаа. Өөрөөр хэлбэл З сарын хэдэн билээ ийм юм яваад байгаа шүү дээ. Тэгэхээр үүндээ бэлтгэж ийм алхмаа хийхгүй бол цаашаа санал хураах ямар ч боломжгүй болчихлоо, гол зүйл нь уначихсан. Босож байгаа санал маань бас ар талд нь найруулгын шинжтэй их том юм орж ирэх гэж байгаа юм. Тэр дотор бас саяны бид нарын 16-ын хэд гэдэгтэй адилхан юм бас энэ дотор дахиад явж байна шүү дээ. Тэгэхээр наадах чинь болохгүй болж байгаа юм. 

Найруулгынх нь юмыг хар даа.

Г.Батхүү: - Д.Одбаяр гишүүний гаргасан саналаар санал хураах ёстой юу?  Баярсайхан гишүүний зарчмын зөрүүтэй саналыг сонсъё.

Ц.Баярсайхан: - Энэ хууль батлагдахгүй байлаа гэхэд өнөөдөр Мэргэжлийн боловсрол чинь хуультайгаа л явж байгаа шүү дээ.  Хоёр яамны хооронд байгууллага байгаа. Тэр байгууллагын санхүүжилтийн тодорхой хэсгийг Нийгмийн хамгаалал, хөдөлмөрийн яам санхүүжүүлээд явж байгаа.  Энэ хууль өргөн баригдаад ажлын хэсэг байгуулагдаж ажилласан Нийгмийн бодлогын байнгын хороон дээр. Би тэр ажлын хэсэгт ажиллаж байсан юм. Ерөөсөө энэ дээр Ц.Нямдорж гишүүний хэлж байгаагаар яг л нэг асуудлыг хагалах ёстой юм. Д.Одбаяр яам хоорондын ийм байгууллагууд хэрэггүй ээ, зөвлөж хэрэггүй болоод байгаа юм. Үнэхээр л хүмүүсээ мэргэшүүлье, мэргэжилтэй ажилчид бэлтгэе гэж байгаа бол энэ мэргэжлийн боловсролын асуудал, тэр сургалтын асуудал бол Хөдөлмөрийн яаманд л байх ёстой. Ийм юм шийдэхгүй, тэгээд хуучин ТМС-ийн юмаар боловсролд байдаг гэдгээр яваад байхаар наадах чинь  болохгүй байна шүү дээ. 

Өнөөдөр 10 төгссөн хүүхдийн бараг  98.0 хувь нь дээд сургуульд ордог, мэргэжилтэй ажилчид бидэнд хэрэгтэй байгаа шүү дээ. Гараа хөдөлгөж, хөлсөө дуслуулж ажилладаг тийм мэргэжлийн ажилчин анги чинь бидэнд байхгүй болсон шүү дээ. Тэр хүмүүсээ л үүгээр бэлтгэх ёстой. Сургаж, мэргэшүүлж. Боловсролын салбар цаашаа зөндөө л юм нь байгаа шүү дээ. Үүнийг хагалахгүйгээр энэ хууль гарахгүй. 

Г.Батхүү: - Д.Оюунхорол Байнгын хорооны дарга үг хэлээд, горимынхоо дагуу л явья.

Д.Оюунхорол: - Ер нь ажлын хэсэг  12 сарын 5-наас хойш энэ хуулийн төсөл дээр ажиллаад 7 удаа хуралдаж, Байнгын хорооны ажлын хэсэгт  Засгийн газрын төлөөлөл бүгдээрээ оролцоод, хамтран ярилцаад ер нь хамгийн сүүлийн хувилбараар тохироод орж ирсэн гэж би ойлгож байгаа юм. Энд өнөөдөр ямар нэгэн яамны дарга, эсхүл ямар нэгэн яамны сайд эрх мэдэлтэй болох гээд, эсхүл агентлаг авах гээд маргалдаж, зөрчилдсөн асуудал өнөөдөр би байхгүй болоод орж ирсэн гэж ойлгож байгаа.

Нөгөө талд нь энэ хууль хэрвээ Засгийн газрын гишүүн Ц.Нямдорж сайдын хэлж байгаагаар хуулийнх нь хувьд засварлах шаардлагатай, үнэхээр шаардлага хангаагүй, ямар нэгэн асуудал байна гэж үзэж байгаа бол Засгийн газрын гишүүн Ц.Нямдорж энд Т.Ганди, Ё.Отгонбаяр сайд гурав байж байна. Тийм учраас энэ саналаа татаж аваад, та бүхэн сайхан найруулаад, боловсруулаад дахиад Улсын Их Хуралдаа өргөн бариад оруулаад ирэх эрх нь танай Засгийн газарт байгаа. Тийм учраас би энэ асуудалд ийм зарчмаар та нарыг хандаад энэ асуудлаа цааш нь аваад яваа гэж хэлмээр байна.

Г.Батхүү: - 6 дугаар асуудлыг түрүүн уншиж танилцуулсан. Мэргэжлийн болон техникийн боловсролын төрийн бодлого үндэсний зөвлөлийн шийдвэрийг улсын хэмжээнд хэрэгжүүлэх чиг үүрэг бүхий мэргэжлийн боловсрол, сургалтын асуудал эрхэлсэн төрийн захиргааны байгууллага боловсролын асуудал эрхэлсэн Засгийн газрын гишүүний харьяанд байгуулахаар төслийн 9 дүгээр зүйлд өөрчлөлт оруулах гэж УИХ-ын гишүүн Ц.Даваасүрэн, А.Тлейхан нарын гаргаж, Нийгмийн бодлого, боловсрол, соёл, шинжлэх ухааны байнгын хорооноос дэмжсэн саналыг дэмжье гэдэг саналаар санал хураалт явуулъя.


Санал хураалтад 43 гишүүн оролцож,  19 гишүүн зөвшөөрч, 24 гишүүн татгалзаж, 44.2 хувиар Байнгын хороон дээр дэмжлэг авсан санал дэмжигдсэнгүй ээ. Ингээд төслөөрөө.


Ингээд 7 дугаар санал дээр санал хураалт явуулъя.


Төслийн мэргэжлийн ур чадварын стандартын орон тооны бус хороо мэргэжлийн сургалт, техникийн боловсролын судалгаа хөгжлийн төв, бүсийн арга зүйн төвүүд байгуулах. Тэдгээрээс чиглүүлэх чиг үүрэгт заасан  10.1,  10.2-оос 10.5 дахь хэсгийг хасах гэсэн саналыг УИХ-ын гишүүн Ц.Даваасүрэн оруулж ирсэн байна. Энэ саналтай холбоотой санал байна уу?  Санал алга байна. 


Санал хураалтаа явуулъя. Байнгын хорооны дэмжсэн саналыг дэмжье.

(16:35-17:35 Д.Цэндсүрэн)
Санал хураалтад 42 гишүүн оролцож, 21 гишүүн дэмжиж, 21 гишүүн татгалзаж, энэ байнгын хороон дээр дэмжигдсэн асуудал дэмжигдсэнгүй.

Санал хураачихсан асуудлаар үг хэлэх гээд байгаа юмуу? За Д.Оюунхорол.

Д.Оюунхорол: - Энэ манай байнгын хороо энэ асуудлыг хэлэлцүүлэх гээд Засгийн газар энийгээ өөрөө татаж авъя гээд Д.Отгонбаяр сайд үг хэлье. Ер нь татаж авъя гэж байна. Бид нар ч гэсэн татаж авахад нь санал нэг байна. Одоо энэ чинь зарчим нь өөрөө ямар ч гол агуулга нь алдагдаад явчихлаа шүү дээ.

Г.Батхүү: - Ё.Отгонбаяр сайд үг хэлэх үү?

Ё.Отгонбаяр: - Ерөнхийдөө саяны санал хураалтаар хуулийн утга агуулга нь эрс өөрчлөгдчихөж байгаа учраас энэ удаадаа татаж аваад, тэгээд тэр ээлжит бусаар нь буцаж оруулж ирвэл яадаг юм бэ, саналаа нэгтгээд.

Г.Батхүү: - Н.Батбаяр гишүүн
Н.Батбаяр: - Татаж авна гэдэг бол Засгийн газрын хурлаар орж байж татаж авдаг юм. Тэгэхдээ зөвхөн Байнгын хороо өнөөдрийн хэлэлцүүлгээс түр хойшлуулъя гэж аваад, яах вэ гэдэг гарцаа бодсон дээр байхгүй юу даа. Өнөөдөр та нар хоорондоо тэнгэр газар шиг хоёр саналтай орж ирээд бужигнуулаад хаячихлаа шүү дээ. Тийм учраас энэ удаагийн хэлэлцүүлгийн түр хойшлуулъя гээд Байнгын хороо гаргачих. 

Д.Оюунхорол: - Манай байнгын хороо завсарлага авъя.

Н.Батбаяр: - Заавал өнөөдөр хурал завсарлах албагүй шүү дээ, дараагийн 3 дахь өдөр хуралдаж болно шүү дээ.

Ё.Отгонбаяр: - Г.Батхүү даргаа түр хойшлуулна гэдгээр нь явж болохгүй юмуу? Татах бол нээрээ Засгийн газар хуралдаж байж шийдвэр гарна шүү дээ.

Д.Отгонбаяр: - Манай байнгын хороо түр хойшлуулж, завсарлага авъя. Миний саналаар.

Г.Батхүү: - Байнгын хороо саналаа татдаг тийм дэг байхгүй шүү дээ.

Д.Оюунхорол: - Хуульчид хэлээд өгөөч, энэ асуудалд яаж хандах ёстой юм бэ? Манайх завсарлага авъя гэж байна шүү дээ. Дэгийн тухай хуулиар юу гэж байдаг юм бэ? 

Г.Батхүү: - Энэ дээр тодруулга өг дөө, хуулийн зөвлөх.

Д.Насанжаргал: - Үнэхээр энэ хуулийн төсөл цаашаа явахад их төвөгтэй болчихлоо л доо, үнэхээр зарчимд нь нөлөөлж байгаа. Тэгэхээр Байнгын хороо завсарлага авч болно. Энэ асуудлаар, нээлттэй, тэр нь.

Г.Батхүү: - Тэгвэл завсарлага авна гэдэг асуудлаар дэг болж байна, тийм ээ? Байнгын хороо завсарлага авч хойшлуулна гэсэн үг үү?

Д.Оюунхорол: - Манайх завсарлага аваад, тэгээд татаж авъя. Хойшлуулъя. Хугацаагүйгээр хойшлуулж байна.

Г.Батхүү: - Мэргэжлийн сургалт, техникийн боловсролын тухай хуулийн төсөл болон түүнтэй холбогдуулан бусад хуульд нэмэлт, өөрчлөлт оруулах тухай хуулийн төслийг Байнгын хорооны саналаар хойшлуулъя гэдэг саналаар санал хураалт явуулчихъя.

Өвөрхангай аймгийн сумын Засаг дарга нар өнөөдөр УИХ-ын чуулганы ажиллагаанд оролцож байна. Өвөрхангай аймгийн Засаг дарга нарт 2009 ондоо их зүйлийг хийж, бүтээж, сум орон нутгаа хөгжүүлэхийн төлөө нутгийнхаа ард иргэдийн сайн сайхан амьдралын төлөө их хөдөлмөрлөөрэй гэж УИХ-ын нийт гишүүдийнхээ өмнөөс хүсэн ерөөе. /УИХ-ын гишүүд алга ташив/

Дараагийн асуудалдаа оръё. Тэгэхээр одоо 7-р хэлэлцэх асуудлаа яах вэ? гишүүд ээ. 7-р асуудлыг түрүүнд бид нар саяны хууль хэлэлцэж байгаатай холбоотой уг нь хойшлуулчихсан шүү дээ. Тэгэхээр Байнгын хорооны дарга үг хэлье гээд байна, энэ асуудалтай холбоотой. 

Д.Оюунхорол: - Г.Батхүү даргаа, хуульчид сая санал хэллээ шүү дээ. Ингээд Байнгын хороо хэлэлцүүлэхгүй хойш нь татъя, тэгж байгаад дахиж ярилцъя гэж байна шүү дээ. Тийм учраас энүүгээр нь шийдвэрлээд, өөрөөр хэлбэл, сая ажлын хэсэгт орж байсан Засгийн газрын гишүүд өөрсдөө бид энэ асуудлыг оролцуулах боломжгүй гээд гараад явчихлаа шүү дээ. Тэгэхээр одоо энийг хойшлуулахаас өөр арга байхгүй шүү дээ. Т.Ганди, Ё.Отгонбаяр сайд хоёр чинь гараад явчихлаа шүү дээ.

Г.Батхүү: - Д.Оюунхорол даргаа, та наад асуудлаа 8-р асуудлаар сая ингээд гараад явлаа шүү дээ, бид нар хойшлуулаад. Би 7-р асуудлыг 8-р асуудалтай холбоотой учраас хойшлуулсан. Одоо 7-гоо ярих уу гэж асуугаад байна шүү дээ.


Уг асуудлыг 17 цаг 40 минутад хэлэлцэж дуусав. 

Зургаа. Улсын Их Хурлын 2009 оны хаврын ээлжит чуулганаар 

хэлэлцэх асуудлын тухай УИХ-ын тогтоолын төсөл 

(анхны хэлэлцүүлэг)

Г.Батхүү: - За тэгвэл УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцье. Төслийн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Д.Очирбат танилцуулна. Д.Очирбат гишүүнийг индэрт урьж байна.

Д.Очирбат: - УИХ-ын дарга, эрхэм гишүүд ээ,

УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийн  хэлэлцэх эсэх асуудлыг УИХ-ын чуулганы нэгдсэн  хуралдаанаар 2009 оны 1 сарын 15-ны өдөр хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороо шилжүүлсэн юм. 

Төрийн байгуулалтын байнгын хороо 2009 оны 1 сарын 16-ны өдрийн хуралдаанаараа энэхүү тогтоолын төслийн анхны хэлэлцүүлэгт бэлтгэх асуудлыг хэлэлцээд УИХ-ын нэгдсэн хуралдаанд дараахь санал, дүгнэлтийг оруулж байна. 

1. Байнгын хорооны хуралдаанд оролцсон гишүүд санал нэгтэйгээр уг тогтоолын төслийн анхны хэлэлцүүлгийг хийхээр нэгдсэн хуралдаанд оролцуулах нь зүйтэй гэж шийдвэрлэлээ.

2. УИХ-ын 2009 оны хаврын ээлжит чуулганаар хэлэлцэх асуудлын жагсаалтад УИХ-ын гишүүн Сүхбаатарын өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийг нэмж тусгахаар дэмжлээ.

3. УИХ-ын чуулганы хуралдааны дэгийн тухай хуулийн 16.3-т заасан журмын дагуу УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын анхны хэлэлцүүлгээр батлах горимын санал 100 хувийн дэмжлэг авсан болно. 

УИХ-ын эрхэм гишүүд ээ,

УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын баталж өгөхийг та бүхнээс хүсье.

Г.Батхүү: - Баярлалаа, Д.Очирбат гишүүнд. Ингээд Байнгын хорооны санал дүгнэлттэй холбогдуулан асуух асуулттай гишүүд байвал нэрээ ирүүлнэ үү.  Алга байна.

Байнгын хорооноос гаргасан зарчмын зөрүүтэй санал байхгүй. Байнгын хорооноос төслийг анхны хэлэлцүүлгээр нь батлах горимын санал гаргасан байгаа. Энэ горимын саналыг дэмжье гэдгээр санал хураалт явуулъя. 

Санал хураалтад 42 гишүүн оролцож, 33 гишүүн дэмжиж, 9 гишүүн татгалзаж, 78.6 хувиар УИХ-ын 2009 оны хаврын ээлжит чуулганаар хэлэлцэх асуудлын тухай санал хураалт явлаа. Ингээд горимын саналын дагуу анхны хэлэлцүүлгээр нь баталъя гэдэг дээр санал хураалт явуулъя.

Анхны хэлэлцүүлгээр баталъя гэдэг санал хураалт явж байна.

Санал хураалтад 44 гишүүн оролцож, 35 гишүүн зөвшөөрч, 9 гишүүн татгалзаж, 79.5 хувиар анхны хэлэлцүүлгээр нь баталъя гэдэг горимын саналыг дэмжиж байна. 

Одоо хэлэлцэж байгаа асуудал буюу УИХ-ын 2009 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийг баталлаа.


Уг асуудлын 17 цаг 45 минутад хэлэлцэж дуусав. 

Долоо. Засгийн газрын үнэт цаас гаргах зөвшөөрөл 

олгох тухай УИХ-ын тогтоолын төсөл 

(хэлэлцэх эсэх)

Г.Батхүү: - Дараагийн асуудал. Засгийн газрын үнэт цаасыг гаргах зөвшөөрөл олгох тухай УИХ-ын тогтоолын төслийг хэлэлцье. Хууль санаачлагчийн илтгэлийг Сангийн сайд С.Баярцогт танилцуулна. С.Баярцогт сайдыг индэрт урьж байна.

С.Баярцогт: - УИХ-ын дарга, эрхэм гишүүд ээ, 

Монгол Улсын эдийн засгийн өнөөгийн байдал, цаашдын хандлага нь дэлхий нийтийг хамарсан санхүүгийн хямралын улмаас учирч болзошгүй эрсдэлээс урьдчилан сэргийлэх, улсын төсвийн улирлын чанартай орлогын дутагдлыг нөхөх зайлшгүй шаардлагыг бий болгож байгаа бөгөөд Засгийн газар дээр дурьдсан нөхцөл байдал шаардлагад үндэслэн дэлхий нийтийг хамарсан санхүүгийн хямралын улмаас учирч болзошгүй эрсдэлээс урьдчилан сэргийлэх, улсын төсвийн улирлын чанартай орлогын дутагдлыг санхүүжүүлэх зорилтуудын үүднээс 180 хүртэлх тэрбум төгрөгийн үнэт цаасыг арилжаалах эрхийг Засгийн газраас хүсэж байгаа юм.

Энэхүү ажлуудыг Засгийн газрын үнэт цаасны арилжааг тогтмолжуулж, хөрвөх чадварыг нь сайжруулах, улмаар 2 дахь зах зээл дээр үйл ажиллагааг нь идэвхжүүлэх үйл явдал болж байгаа юм. Ингээд УИХ-ын эрхэм гишүүд та бүхнээс 2009 оны төсвийн жилд Засгийн газраас 180 хүртэлх тэрбум төгрөгийн үнэт цаас гаргаж арилжаалах асуудлыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Г.Батхүү: - С.Баярцогт сайдад баярлалаа. Хууль санаачлагчийн илтгэлтэй холбогдуулан асуух асуулттай гишүүд нэрсээ ирүүлье. Асуух асуулт алга байна. 

Төслийн талаарх Эдийн засгийн байнгын хорооны санал, дүгнэлтийг УИХ-ын гишүүн Г.Занданшатар танилцуулна. Г.Занданшатар гишүүнийг индэрт урьж байна.

Г.Занданшатар: - УИХ-ын дэд дарга, эрхэм гишүүд ээ,

Монгол Улсын Засгийн газраас “Засгийн газрын үнэт цаас гаргахыг зөвшөөрөх тухай” УИХ-ын тогтоолын төслийг 2008 оны 12-р сарын 11-ний өдөр УИХ-д өргөн мэдүүлсэн билээ. 

Уг тогтоолын төслийн хэлэлцэх эсэх асуудлыг Эдийн засгийн байнгын хороо 2009 оны 1-р сарын 16-ны өдрийн хуралдаанаараа хэлэлцээд дараахь санал, дүгнэлтийг та бүхэнд танилцуулж байна. 

Дэлхий нийтийг хамарсан санхүүгийн хямралын улмаас учирч болзошгүй эрсдэлээс урьдчилан сэргийлэх, хамгаалах зорилгоор Монгол Улсын Засгийн газраас банкин дахь хадгаламжид баталгаа гаргах тухай хуулийн төслийг санаачлан боловсруулж, УИХ-аар батлуулсантай холбогдуулан банк, санхүүгийн тогтвортой байдлыг хангаж болзошгүй эрсдэлээс сэргийлэх зорилгоор 2009 оны төсвийн жилд 180.0 хүртэл тэрбум төгрөгийн үнэт цаасыг нийтэд санал болгох замаар гарган арилжаалах зайлшгүй шаардлага байгааг тогтоолын төсөлд тусгажээ.

Уг төслийг хэлэлцэх явцад Байнгын хорооны хуралдаанд оролцсон УИХ-ын гишүүн Д.Тэрбишдагва, С.Бямбацогт, Н.Батбаяр, Г.Занданшатар, Д.Дамба-Очир, Ц.Баярсайхан нар Засгийн газраас оруулж байгаа төслийн танилцуулга, хуралдаан бүрт байнга солигдож байгаад цаашдаа анхаарах, тогтоолын төслийн зорилго, хугацаа, хүүг хэнд арилжаалах, үнэт цаас арилжаалснаас олох орлогыг юунд зарцуулахаа тодорхой болгох, Засгийн газрын үнэт цаасны хүүг 9.48 хувь байхаар тооцоолж байгаа нь өндөр байгаа тухай саналуудыг хэлсэн байна. Иргэд арилжааны банкуудаас хадгаламжаа татаж, үнэт цаас худалдаж авах эрсдэл байгааг анхаарч, хэлэлцүүлгийн явцад хүүг бууруулах тооцоо хийх, үнэт цаасыг нийтэд нээлттэй арилжаалахыг өөрчлөх, байнгын хорооноос ажлын хэсэг гарч холбогдох тооцоо, судалгааг нарийвчилж үзэх, Монголбанк, Сангийн яамтай санал нэгтгэж, Байнгын хорооны анхны хэлэлцүүлэгт тодорхой саналаа оруулах, үнэт цаасыг дотоодын зах зээлд бус гадаад зах зээлд арилжаалах саналыг гаргаж байлаа.

Эдийн засгийн байнгын хорооны хуралдаанд оролцсон гишүүд Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг чуулганы нэгдсэн хуралдаанд оролцуулж, хэлэлцүүлэхийг санал нэгтэй дэмжсэн болно.

УИХ-ын эрхэм гишүүд ээ,

Засгийн газрын үнэт цаас гаргахыг зөвшөөрөх тухай УИХ-ын тогтоолын төслийн талаар Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа.

Г.Батхүү: - Г.Занданшатар гишүүнд баярлалаа. Тогтоолын төслийн ажлын хэсэг Ганбат-Сангийн яамны хууль эрх зүйн газрын дарга, Ангар-Сангийн яамны өрийн удирдлагын хэлтсийн дарга, Түвшинжаргал-Сангийн яамны мэргэжилтэн гэсэн ийм улсууд чуулганы хуралдаанд оролцож байна.

Ингээд Эдийн засгийн байнгын хорооны санал, дүгнэлттэй холбогдуулж асуух асуулттай гишүүд байна уу? алга байна.

Төслийг хэлэлцэх эсэх асуудлаар үг хэлэх гишүүдийн нэрсээ өгнө үү. Байхгүй байна.

Одоо тогтоолын төслийг хэлэлцэх эсэх асуудлаар санал хураалт явуулъя. Байнгын хорооны саналаар Үнэт цаас гаргах зөвшөөрөл олгох тухай УИХ-ын тогтоолын төслийг хэлэлцье гэсэн саналын томъёололоор санал хураалтаа явуулъя. 

Санал хураалтад 44 гишүүн оролцож, 34 гишүүн зөвшөөрч, 10 гишүүн татгалзаж, 77.3 хувиар Засгийн газрын үнэт цаасыг гаргах зөвшөөрөл олгох тухай УИХ-ын тогтоолын төслийг хэлэлцье гэсэн санал дэмжигдлээ. 

Ингээд Эдийн засгийн байнгын хороонд төслийг анхны хэлэлцүүлэгт бэлтгүүлэхээр шилжүүлье.


Уг асуудлыг 17 цаг 50 минутад хэлэлцэж дуусав. 

Найм. Монгол Улсын Ерөнхийлөгчийн сонгуулийг товлон 

зарлах тухай УИХ-ын тогтоолын төсөл 

(хэлэлцэх эсэх)

Г.Батхүү: - Дараагийн хэлэлцэх асуудал. Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийг хэлэлцье. Төслийн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Энхтүвшин танилцуулна. Энхтүвшин гишүүнийг индэрт урьж байна.

Ө.Энхтүвшин: - УИХ-ын дэд дарга, эрхэм гишүүд ээ,

Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийн хэлэлцэх эсэх асуудлыг Төрийн байгуулалтын байнгын хороо 2009 оны 1-р сарын 16-ны өдрийн хуралдаанаараа хэлэлцэн дараахь санал, дүгнэлтийг оруулж байна.

Монгол Улсын Үндсэн хуулийн хуулийн 25-р зүйлийн 1 дэх хэсгийн 3, Монгол Улсын Ерөнхийлөгчийн тухай хуулийн 4-р зүйлийн 1 дэх хэсэг, Монгол Улсын Ерөнхийлөгчийн сонгуулийн тухай хуулийн 9-р зүйлд сонгуулийн санал хураах өдрөөс 60-аас доошгүй хоногийн өмнө УИХ товлон зарлана гэж заасныг үндэслэн Монгол Улсын Ерөнхийлөгчийн сонгуулийг 2009 оны 5-р сарын 24-ний өдрийн Ням гаригт явуулах нь зүйтэй гэж үзлээ.

Байнгын хорооны хуралдаанд оролцсон гишүүд санал нэгтэйгээр Монгол Улсын Ерөнхийлөгчийн сонгуулийн товыг зарлах тухай тогтоолын төслийг хэлэлцэхийг дэмжиж энэ тухай санал,дүгнэлтийг УИХ-ын нэгдсэн хуралдаанд оруулж хэлэлцүүлэх нь зүйтэй гэж үзсэн юм
УИХ-ын эрхэм гишүүд ээ,

Монгол Улсын Ерөнхийлөгчийн сонгуулийг товыг зарлах тухай УИХ-ын тогтоолын төслийг хэлэлцсэн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсэж байна.

Г.Батхүү: - Байнгын хорооны санал, дүгнэлттэй холбогдуулж асуух асуулт гишүүн байна уу? алга байна. 

Төслийн хэлэлцэх эсэх асуудлаар үг хэлэх гишүүдийн нэрсийг авъя. Алга байна.

Одоо тогтоолын төслийг хэлэлцэх эсэх асуудлаар санал хураая. Байнгын хорооны саналаар Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийг хэлэлцье гэдэг саналын томъёололоор санал хураалт явуулъя.

Санал хураалтад 43 гишүүн оролцож, 34 гишүүн зөвшөөрч, 9 гишүүн татгалзаж 79.1 хувиар хэлэлцье гэсэн санал дэмжигдэж байна.

Ингээд уг төслийг хэлэлцэх нь зүйтэй гэж үзлээ. Төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.


Уг асуудлыг 17 цаг 55 минутад хэлэлцэж дуусав.

Ес. Монгол Улсын Ерөнхийлөгчийн сонгуулийн зардлын 

хэмжээг батлах тухай УИХ-ын тогтоолын төсөл 

(хэлэлцэх эсэх)

Г.Батхүү: - Дараагийн асуудал. Монгол Улсын Ерөнхийлөгчийн сонгуулийн зардлын хэмжээг батлах УИХ-ын тогтоолын төслийг хэлэлцье. 

Тогтоолын төслийн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Ж.Сүхбаатар танилцуулна. Сүхбаатар гишүүнийг индэрт урьж байна.

Ж.Сүхбаатар: - УИХ-ын дэд дарга, эрхэм гишүүд ээ,

Монгол Улсын Ерөнхийлөгчийн сонгуулийн хуулийн 7-р зүйлийн 1-ийн 3-ыг үндэслэн Ерөнхийлөгчийн сонгуулийн зардлыг батлахтай холбогдсон УИХ-ын тогтоолын төслийн хэлэлцэх эсэх асуудлыг Төрийн байгуулалтын байнгын хороо 2009 оны 1-р сарын 16-ны өдрийн хуралдаанаараа хэлэлцэн дараахь санал, дүгнэлтийг УИХ-ын нэгдсэн хуралдаанд оруулж байна.

1. Ерөнхийлөгчийн сонгуулийг зохион байгуулж явуулахад зарцуулахад зардлын хэмжээг Монгол Улсын 2009 оны төсвийн тухай хуульд тусгасан хэмжээгээр байлгахаар тогтов.

2. Монгол Улсын Ерөнхийлөгчийн сонгуулийг зохион байгуулах явцад зардлыг нэмэгдүүлэх шаардлага гарвал тухайн үед тооцоог хийж шийдвэрлүүлэх нь зүйтэй гэж үзлээ.

УИХ-ын эрхэм гишүүд ээ, Монгол Улсын Ерөнхийлөгчийн зардлын хэмжээг батлах тухай УИХ-ын тогтоолын төсөлтэй холбогдуулан Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.

Г.Батхүү: - Байнгын хорооны санал, дүгнэлттэй холбогдуулж асуух асуулт гишүүн байна уу? алга байна. 

Төслийн хэлэлцэх эсэх асуудлаар үг хэлэх гишүүдийн нэрсийг авъя. Алга байна.

Одоо тогтоолын төслийг хэлэлцэх эсэх асуудлаар санал хураая. Байнгын хорооны саналаар Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төслийг хэлэлцье гэдэг саналын томъёололоор санал хураалт явуулъя.

Санал хураалтад 43 гишүүн оролцож, 32 гишүүн зөвшөөрч, 11 гишүүн татгалзаж 74.4 хувиар хэлэлцье гэсэн санал дэмжигдэж байна.

Ингээд уг төслийг хэлэлцэх нь зүйтэй гэж үзлээ. Төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Уг асуудлыг 17 цаг 57 минутад хэлэлцэж дуусав. 

Бусад. Эцсийн найруулга. 

Г.Батхүү: - Энэ хуулийн эцсийн найруулга танилцуулъя. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн эцсийн найруулга. 

1-р зүйл. Нэмэгдсэн өртгийн албан татварын тухай хуулийн 11-р зүйлийн 11.3, 11.4 дэх хэсгийн импортлосон болон үйлдвэрлэсэн гэсний дараа борлуулсан гэж нэмсүгэй гэж. Өөр санал байна уу? за сонслоо.

Дараагийнх нь Онцгой албан татварын  хуульд нэмэлт, өөрчлөлт оруулах тухай. 1-р зүйл. Онцгой албан татварын тухай хуулийн 6-р зүйлийн 6.2 дахь хэсгийн 1, 2, 3 дахь заалтыг дор дурдсанаар өөрчилсүгэй гээд. Энэ хууль дээр санал байна уу? за эцсийн найруулгыг сонслоо.

УИХ дахь МАХН-ын бүлэгт УИХ-ын гишүүн Ц.Мөнх-Оргил нэгдэн орсноо мэдэгдсэн байна. Энийг бас хуралдаанд танилцуулъя.


Уг асуудлыг 17 цаг 57 минутад хэлэлцэж дуусав. 

Арав. Монгол, Оросын “Монголросцветмет” хязгаарлагдмал хариуцлагатай компанийн үйл ажиллагааны тухай Монгол Улсын Засгийн газар, Оросын Холбооны Улсын Засгийн газар хоорондын 

2007 оны 4-р сарын 25-ны өдрийн хэлэлцээрийг соёрхон 

батлах тухай хуулийн төсөл 

(хэлэлцэх эсэх)

Г.Батхүү: - Ингээд Монголросцветметийн асуудал тарсан уу? Монголросцветмет ХХК-ийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4-р сарын 25-ны өдрийн хэлэлцээрийг соёрхон батлах тухай хуулийн төслийн хэлэлцэх эсэх асуудлаар хэлэлцье гэсэн санал байгаа юм байна. Энэ асуудлыг хэлэлцэх нь зүйтэй юу? Материал тарсан уу?

Бүлгийн дарга нар, Ч.Сайханбилэг даргаа, энэ асуудлыг хэлэлцэнэ гэж тохирсон юмуу? За ажлын хэсэг материалаа түргэн тараачих.

Хэлэлцэх эсэх асуудлаар Монголросцветмет ХХК-ийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4-р сарын 25-ны өдрийн хэлэлцээрийг соёрхон батлах тухай хуулийн төслийг хэлэлцсэн Аюулгүй байдал, гадаад бодлогын байнгын хорооны санал дүгнэлтийг УИХ-ын гишүүн Ч.Сайхансамбуу танилцуулна.

Төсөл санаачлагчийн илтгэл бэлэн үү? Сайд нь танилцуулна биз дээ. Байнгын хороогоор орсон байгаа шүү дээ. Одоо төсөл санаачлагчийн илтгэлийг Д.Зоригт сайд тавина. Д.Зоригт сайдыг индэрт урьж байна. 

Д.Зоригт: - Монгол Улсын Ерөнхий сайдын 2006 оны 3-р сарын 7-ны өдрийн 24-р захирамжаар Монгол Оросын хамтарсан Монголросцветмет нэгдлийн эрх зүйн байдлын талаар Оросын талтай хэлэлцээр хийх үүрэг бүхий ажлын хэсгийг байгуулсан. 

Монгол Улсын Ерөнхий сайдын 2007 оны 4-р сарын 18-ны өдрийн 418-р захирамжаар Монгол Оросын Монголросцветмет ХХК-ийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын хэлэлцээрт Монгол Улсын Засгийн газрыг төлөөлж гарын үсэг зурах эрхийг Сангийн дэд сайд Ганзоригт олгосон байна.

Хэлэлцээрийг байгуулахын өмнө 2006 оны 12-р сарын 1-нд Төсвийн байнгын хороо, Эдийн засгийн байнгын хороо, Аюулгүй байдал, гадаад бодлогын байнгын хороогоор оруулан зөвшилцсөн байна.

Төсвийн байнгын хороо хэлэлцээрийн төслийг дэмжсэн, харин Эдийн засгийн байнгын хороо дараахь саналыг гаргаж хэлэлцээрийг Оросын талтай тохирохтой анхаарах шаардлагатай гэжээ. Үүнд:

1-рт, Хэлэлцээрийн төслийн 9-р зүйлд компанийн ерөнхий захирлыг илүү хувьцаа эзэмшигч талын санал болгосноор томилох
2-рт, хэлэлцээрийн 12-р зүйлд жишиж болохуйц үнийн болон арилжааны адил нөхцөлт компанийн өөрийн бүтээгдэхүүнээ ОХУ-ын нутаг дэвсгэр дээр борлуулна гэснийг хасах, Ашигт малтмалын тухай хуулийн хөрөнгө оруулагчтай гэрээ байгуулах гэсэн 30-р зүйлд зааснаар зохицуулах боломжтой тул төслийн 14-р зүйлийг бүхэлд нь хасах, мөн зүйлд орлогын болон нэмэгдсэн өртгийн албан татвар, ашигт малтмалын нөөц ашигласны төлбөрийг төлөхөөр тусгасан мөртлөө төслийн 15-р зүйлд энэхүү хэлэлцээрт тогтоосон хэмжээний татварыг төлсний дараа гэсэн ус, газар, үл хөдлөх эд хөрөнгийн гэх зэрэг татвараас чөлөөлөгдөж байгаа тул 15-р зүйлийн 2 дахь өгүүлбэрийн эхний буюу энэхүү хэлэлцээрээр гэснийг Монгол Улсын хуулиар гэж өөрчлөх, 15-р зүйлийн сүүлчийн өгүүлбэрт тусгагдсанаар дээр дурьдсан татварууд ногдол ашигт нөлөөлөхгүй байхаар байна. Энд ямар нэгэн татвар хасалтгүй гэсэн үгүүдийг хасах.

Аюулгүй байдал, гадаад бодлогын байнгын хорооноос дараахь саналыг гаргаж байна. 14-р зүйлийн төсөл, бусад татвар хураамж  төлбөрүүд Монгол Улсын хуулийн дагуу төлөгдөнө гэсэн заалт нэмэх, хэлэлцээр, ямар хэлэлцээр хэдэн хувь хийгдсэн, хэдийд хүчин төгөлдөр болох маргаан гарсан тохиолдолд хэрхэн шийдвэрлэгдэхийг тусгах, хэлэлцээрийн төслийг ОХУ-ын талтай тохиролцохдоо Байнгын хороодын гаргасан саналуудыг Оросын талд тавьж, үндсэнд нь зөвшилцөн боломжит найруулгаар хэлэлцээд тусгасан болно.

Үүнд: 1. Компанийн ерөнхий захирлыг илүү хувьцаа эзэмших талын санал болгосноор томилох асуудлыг компанийн дүрмийн 12.4-т оруулж баталгаажуулсан болно. 

2. Хэлэлцээрийн 12-р зүйлд компанийн бүтээгдэхүүнийг компанийг илүү үр ашигтай ажиллах нөхцөл бүрдүүлэх шаардлагад үндэслэн санхүүгийн үйл ажиллагаа явуулах зах зээлийн зарчмын дагуу борлуулна. Үнийн болон худалдааны жишиж болохуйц бусад нөхцөлд компани нь бүтээгдэхүүнээ ОХУ-ын нутаг дэвсгэрт борлуулна гэсэн томъёололоор тусгасан. Энэ нь дэлхийн зах зээлийн үнийн түвшинд тулгуурлан аль илүү үнийн санал өгсөн худалдан авагчийн зах зээлд бүтээгдэхүүнээ борлуулах зарчим бөгөөд дэлхийн худалдааны байгууллагын гадаад худалдааны ижил тэнцүү нөхцөл үзүүлэх зарчимд бүрэн нийцэж байгаа болно.

Компани нь бүтээгдэхүүнээ ОХУ, АНУ, Украин, Тайланд зэрэг орнуудад борлуулж байгаа бөгөөд ОХУ-ын зах зээлийн өнөөгийн үнэ, олон улсын зах зээлийн үнээс 5-10 хувиар өндөр байгаа болно. 

3. Хэлэлцээрийн 14-р зүйлд: компани нь Монгол Улсын хууль тогтоомжийн дагуу тогтоосон журам болон хувиар орлогын албан татвар, нэмэгдсэн өртгийн албан татвар, ашигт малтмалын нөөц ашигласны төлбөр төлөх тухай заалт бөгөөд энэ нь Ашигт малтмалын тухай 2007 оны хуулийн 29, 30-р зүйлтэй бүрэн нийцэж байгаа гэж үзэж байна.

4. Хэлэлцээрийн 15-р зүйлийн 2 дахь хэсэгт энэхүү хэлэлцээрээр гэснийг Монгол Улсын хуулиар гэж өөрчлөх гэсэн саналын тухайд хэлэлцээрийн 4-р зүйлд компани нь энэхүү хэлэлцээр Монгол улсын хууль тогтоомжийн дагуу үйл ажиллагаа явуулна гэж заасан болно. Энэ заалтын дагуу ус, газар, үл хөдлөх хөрөнгийн, үнийн өсөлтийн гэх зэрэг хуулиар тогтоосон бүхий л татварыг Монголросцветмет ХХК-д төлж байгаа болно.

5. 15-р зүйлийн сүүлчийн өгүүлбэрт Оросын талын ноогдол ашгийг компанийн цэвэр ашгийг хуваарилах тухай шийдвэр гарсан өдрийн Монголбанкны ханшаар чөлөөт валютаар хөрвүүлэх бөгөөд ямар нэгэн татвар суутгалгүйгээр Оросын талын төсөвт шилжүүлнэ гэж хэлэлцээрт тусгагдсан. Оросын талд ноогдох ашгаас татвар суутгал авахгүй байх тухай заалт нь Эрдэнэтийн  хэлэлцээртэй ижил агуулгаар тусгагдсан байгаа болно. 

6. Бусад татвар, хураамж, төлбөрүүд Монгол улсын хуулийн дагуу төлөгдөнө гэсэн заалт нэмэх саналын тухайд хэлэлцээрийн 4-р зүйлд компани нь энэхүү хэлэлцээр Монгол Улсын хууль тогтоомжийн дагуу үйл ажиллагаа явуулна гэж тусгагдсан байгаа болно. Хэлэлцээр ямар хэл дээр хэдэн хувь хийгдсэн, хэдийд хүчин төгөлдөр болох, маргаан гарсан тохиолдолд хэрхэн шийдвэрлэх тухайд байгуулсан хэлэлцээрийн 19, 20, 22-р зүйлд тусгагдсан болно. 

Ийнхүү Байнгын хороодоос гаргасан саналуудыг хэлэлцээрт тусгалаа олсон гэж үзэж байна.

Монгол Оросын Монголросцветмет ХХК-ийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын хэлэлцээрт 2007 оны 4-р сарын 25-ны өдөр Москва хотноо гарын үсэг зурсан бөгөөд одоо хэлэлцээрийг соёрхон батлуулахаар Засгийн газраас УИХ-д танилцуулж байгаа болно.

Г.Батхүү: - Д.Зоригт сайдад баярлалаа. Төсөл санаачлагчийн илтгэлтэй холбогдуулан асуух асуулттай гишүүд байна уу? алга байна. 

Төслийн талаарх Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Шинэбаяр танилцуулна.

Ц.Шинэбаяр: - УИХ-ын дэд дарга, эрхэм гишүүд ээ,

Монгол Улсын Засгийн газраас 2007 оны 11-р сарын 21-ний өдрийн УИХ-д өргөн мэдүүлсэн Монгол Оросын Монголросцветмет ХХК-ийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4-р сарын 25-ны өдрийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2009 оны 1-р сарын 16-ны өдрийн хуралдаанаараа хэлэлцээд дараахь санал, дүгнэлтийг УИХ-ын чуулганы нэгдсэн хуралдаанд оруулж байна. 

Дээрх хэлэлцээрийн төслийг УИХ-ын Аюулгүй байдал, гадаад бодлогын, Төсвийн болон Эдийн засгийн байнгын хорооны 2006 оны 12-р сарын 1-ний өдрийн хуралдаанаар тус тус урьдчилан хэлэлцээд хуралдаанд оролцсон гишүүдийн олонхийн саналаар д эмжиж уг хэлэлцээрт гарын үсэг зурахыг Засгийн газарт зөвшөөрсөн. Тэгэхдээ энэхүү хэлэлцээрт гарын үсэг зурахын өмнө уг асуудлаар Эдийн засгийн байнгын хорооны санал дүгнэлтэд дурьдсан болон тус асуудлаар Эдийн засгийн байнгын хорооны гишүүдээс гаргасан саналуудыг хэлэлцээрт тусгах чиглэлээр ОХУ-ын талтай эцэслэн тохирохдоо анхаарч ажиллахыг Засгийн газарт даалгасан юм. Засгийн газраас Байнгын хорооноос гаргасан саналыг  хэлэлцээрт тусгасан эсэх, ОХУ-ын талтай эцэслэн тохирохдоо хэрхэн ажилласан дүнг танилцуулалгүй хэлэлцээрт гарын үсэг зурсан байна. 

Хэлэлцээр соёрхон батлах тухай хуулийн төслийг Аюулгүй байдал, гадаад бодлогын байнгын хороо 2008 оны 11-р сарын 5-ны өдөр хэлэлцээд Монголын талын ажлын хэсгийн бүрэлдэхүүнийг яаралтай шинэчлэн ажиллуулах, шаардлагатай нэмэлт материал, танилцуулга зэргийг ирүүлж, хуулийн төслийг Байнгын хорооны болон УИХ-ын нэгдсэн чуулганы хуралдаанаар хэлэлцүүлэх нөхцөл бүрэлдүүлэхийг Засгийн газарт даалгасан байна.

Аюулгүй байдал, гадаад бодлогын байнгын хорооны 2009 оны 1-р сарын 16-ны өдрийн хуралдаанаар хуулийн төслийн хэлэлцэх эсэх асуудлыг хэлэлцэж дэмжсэн бөгөөд, Эрдэс баялаг, эрчим хүчний яамнаас ирүүлсэн танилцуулга, тооцоо судалгааг албан ёсоор баталгаажуулан ирүүлэхийг даалгасан болно.

Хуулийн төслийг УИХ-ын чуулганы нэгдсэн хуралдаанд хэлэлцүүлэх нь зүйтэй гэж Байнгын хорооны гишүүд үзлээ. 

Байнгын хорооны хуралдаанд оролцсон гишүүдийн хуулийн төслийг анхны хэлэлцүүлэгт бэлтгэх үед дахин нухацтай хэлэлцэх шаардлагатай гэсэн санал гаргаж, Эрдэс, баялаг, эрчим хүчний яамнаас ирүүлсэн танилцуулга, тооцоо судалгааг та бүхэнд тараасан болно.

УИХ-ын эрхэм гишүүд ээ,

Монгол Оросын Монголросцветмет ХХК-ийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4-р сарын 25-ны өдрийн хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсан явдалд баярлалаа.

Г.Батхүү: - Баярлалаа. Байнгын хорооны санал, дүгнэлттэй холбогдуулж асуух асуулттай гишүүд байна уу? Н.Батбаяр гишүүнээр тасаллаа.

Н.Батбаяр: - Би илтгэгчээс асууя гэж бодсон юм. Үүнтэй чинь холбогдоод 150.0 орчим тэрбум яригдаад байдаг шүү дээ. Одоо энийг батлахаар нөгөө асуудлууд хаагдана гэж ойлгож болох уу?

Д.Зоригт: - Болно

Н.Батбаяр: - Баярлалаа.

Г.Батхүү: - Ингээд Байнгын хорооны дүгнэлттэй холбоотой асуух асуулт дууслаа. Төслийг хэлэлцэх эсэх асуудлаар үг хэлэх гишүүд байна уу? алга байна. Одоо тогтоолын төслийг хэлэлцэх эсэх асуудлаар санал хураалт явуулъя. Засгийн газрын үнэт цаас гаргах тухай УИХ-ын тогтоолын төслийг хэлэлцье гэсэн саналын томъёололоор санал хураалт хураая.

45 гишүүн санал хураалтад оролцож, 33 гишүүн зөвшөөрч, 12 гишүүн татгалзаж, 73.3 хувиар уг санал дэмжигдэж байна. 

Ингээд анхны хэлэлцүүлэгт бэлтгэхээр Аюулгүй байдал, гадаад бодлогын байнгын хороонд шилжүүлье.

Өнөөдөр Эдийн засгийн байнгын хороо эндээсээ шууд “А” зааланд орно, Төрийн байгуулалт, Аюулгүй байдал, гадаад бодлогын байнгын хороонуудын хуралдах зарыг одоо зарлана. 7 цаг 30 минутаас доор хоол бэлдсэн байгаа. Эргэж чуулган хуралдана. Чуулган түр завсарлая.

Чуулганы нэгдсэн хуралдаан 18 цаг 15 минутад завсарлаж, 22 цаг 25 минутаас үргэлжлэв. 

Тав. Мэргэжлийн боловсрол, сургалтын тухай хуулийн 

шинэчилсэн найруулгын төсөл, холбогдох хуулиудад нэмэлт, 

өөрчлөлт оруулах тухай хуулийн төсөл 

(анхны хэлэлцүүлэг) (үргэлжлэл)

Д.Дэмбэрэл: - Гишүүд чуулганы хуралдаанаа үргэлжлүүлье. Гишүүд чуулганы хуралдааны танхимд орж ирье. Санал хураалт явж байгаад зогссон, тийм ээ?  Өрөөндөө байгаа гишүүдэд хэл хүргээрэй. Байнгын хороодын хурал дууссан. 

Хуралдаанаа үргэлжлэн явуулъя. Мэргэжлийн сургалт, техникийн боловсролын тухай хуулийн төслийн талаар санал хурааж байгаад зогссон байгаа. Энэ саналыг үргэлжлүүлэн хураана. Тэрний зэрэгцээгээр бид нар нэмж асуудлуудыг өнөөдөр хэлэлцэхээр тохирсон. Засгийн газрын үнэт цаас гаргах, зөвшөөрөл олгох тухай УИХ-ын тогтоолын төслийн анхны хэлэлцүүлгийг бас явуулна. Монгол Улсын Ерөнхийлөгчийн сонгуулийг товлон зарлах тухай УИХ-ын тогтоолын төслийн анхны хэлэлцүүлгийг хийнэ, Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төслийн анхны хэлэлцүүлгийг бас хийнэ, Монгол Оросын Монросцветмет ХХК-ийн үйл ажиллагааны тухай Монгол Улсын Засгийн газар, ОХУ-ын Засгийн газар хоорондын хэлэлцээрийг соёрхон батлах тухай хуулийн төслийн анхны хэлэлцүүлгийг хийнэ. 

Бусад асуудлын хүрээнд бид нар томилгооны асуудлуудыг ярихаар өнөө оройны хуралдааны хэлэлцэх асуудалд нэмэлт, өөрчлөлт оруулсан байгааг гишүүдэд мэдэгдье.

Одоо хэлэлцэж байсан асуудлынхаа санал хураалтыг үргэлжлүүлэн явуулъя.

Түрүүнд Нийгмийн бодлого, боловсрол, соёл, шинжлэх ухааны байнгын хорооноос зарчмын зөрүүтэй саналыг хураалгаж, 5 дахь саналыг хураалгасан байна. Одоо 6 дахь саналаас эхлээд санал хураалтыг явуулъя. Би саналын томъёололыг та бүхэнд уншина. Анхааралтай сонсоод гишүүд саналаа өгье.

6 дахь санал. Мэргэжлийн болон  техникийн боловсролын төрийн бодлого, үндэсний зөвлөлийн шийдвэрийг улсын хэмжээнд хэрэгжүүлэх чиг үүрэг бүхий мэргэжлийн боловсрол сургалтын асуудал эрхэлсэн төрийн захиргааны байгууллага, боловсролын асуудал эрхэлсэн Засгийн газрын гишүүний харьяанд ажиллуулахаар төслийн 9-р зүйлд өөрчлөлт оруулах гэсэн санал байна. Санал гаргасан УИХ-ын гишүүн Даваасүрэн, Тлейхан нарын санал байгаа юм. 

7-гоос эхэлж хураах юмуу? За тэгвэл 6 дахь саналыг түрүүнд хураачихсан юм байна. Тийм учраас 7 дахь саналыг хураалгая. Саяны санал хүчингүй. 7 дахь саналаас эхлээд санал хураалт явуулъя.

7. Төслөөс мэргэжлийн ур чадварын стандартын орон тооны бус хороо, мэргэжлийн сургалт, техникийн боловсролын судалгаа хөгжлийн төв, бүсийн арга зүйн төвүүд байгуулах, тэдгээрээс хэрэгжүүлэх чиг  үүргийг заасан 10, 10.2, 10.5 дахь хэсгийг хасах. Санал гаргасан УИХ-ын гишүүн Даваасүрэн, Байнгын хороо дэмжсэн байна. Байнгын хорооны саналаар санал хураалт явуулъя.

Санал хураалтад 50 гишүүн оролцож, 37 гишүүн зөвшөөрч, 74.0 хувийн саналаар гишүүд энэ саналыг дэмжиж байна.

8. Төслийн 23.1-д санхүүгийн удирдлагыг мэргэжлийн боловсрол, сургалтын асуудал эрхэлсэн төрийн захиргааны байгууллага хэрэгжүүлнэ гэсэн өгүүлбэрийг нэмж оруулах. Санал гаргасан УИХ-ын гишүүн Даваасүрэн, Байнгын хороо энэ саналыг дэмжсэн байна. Байнгын хорооны саналаар энэ саналыг дэмжье гэсэн санал хураалт явуулж байна.

Санал хураалтад 51 гишүүн оролцож, 43 гишүүн зөвшөөрч, 84.3 хувийн саналаар гишүүд энэ саналыг дэмжиж байна.

9. Төслөөс 24.1.4-т хөдөлмөр эрхлэлтийг дэмжих сангийн мэргэжлийн сургалтад зарцуулах хэсэг гэсэн заалтыг хасах. Санал гаргасан УИХ-ын гишүүн Даваасүрэн, Тлейхан нар гаргасан байна. Байнгын хороо энэ саналыг хасах гэсэн байна. Байнгын хорооны саналаар энэ саналыг хасъя гэсэн саналыг дэмжье гэсэн санал хураалт явуулж байна.

Санал хураалтад 49 гишүүн оролцож, 39 гишүүн зөвшөөрч, 79.6 хувийн саналаар гишүүд энэ саналыг дэмжиж хасах асуудал шийдэгдэж байна.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийн талаар зарчмын зөрүүтэй саналын томъёолол байна.

10. Төслөөс мэргэжлийн сургалт, техникийн боловсролын байгууллага байгуулах, энэхүү байгууллагад шинэ мэргэжил нээхэд тусгай зөвшөөрлийг Хүний нөөцийн агентлаг олгож байхаар заасан 3-р зүйлийг тус тус хасах гэж байна. Санал гаргасан УИХ-ын гишүүн Даваасүрэн, Тлейхан. Байнгын хорооны саналаар энэ саналыг дэмжье гэсэн санал хураалт явуулж байна.

Санал хураалтад 47 гишүүн оролцож, 41 гишүүн зөвшөөрч, 87.2 хувийн саналаар хасах санал дэмжигдэж байна.

11. Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах нь зүйтэй гэсэн санал гарсан байна. Санал гаргасан УИХ-ын гишүүн Ц.Даваасүрэн, А.Тлейхан. Байнгын хороо энэ саналыг дэмжсэн байна. Байнгын хорооны саналаар энэ саналыг дэмжье гэсэн санал хураалт явуулж байна. Энэ чинь ямар учиртай юм бэ?

Ц.Даваасүрэн: - Түрүүнд 9-д бид нар дэмжчихсэн шүү дээ, хөдөлмөр эрхлэлтийн сангийн мэргэжлийн сургалтад зарцуулах гэсэн хэсгийг хассан шүү дээ. Тэгэхээр хөдөлмөр эрхлэлтийн сангийн хөрөнгийг мэргэжлийн сургалтын санд татаж авахаа больё гэж байгаа юм. Тийм хуулийн өөрчлөлт байсныг буцаая гэж байгаа юм.

Д.Дэмбэрэл: - Сая би томъёололыг уншсан. Санал хураагдаж байна.

Санал хураалтад 46 гишүүн оролцож, 40 гишүүн зөвшөөрч, 87.0 хувийн саналаар энэ санал дэмжигдлээ.

12. 2002 оны 5-р сарын 3-ны өдөр баталсан мэргэжлийн боловсрол, сургалтын тухай хуулийг хүчингүй болгоё гэж санал оруулсан байна. Эцэст нь энэ хууль батлагдвал тэр үед нь 2002 оныхоо хуулийг хүчингүй болгоё. Тийм учраас дараачийн саналыг хураая. 

13. Мэргэжлийн сургалт, техникийн боловсролын тухай хуулийн төслийн талаар найруулгын шинжтэй санал. Энийг би цөмийг нь уншихгүйгээр ямар ямар заалтуудад найруулга орж байгаа заалтуудыг нь уншчих уу? за тэгье. Найруулгын шинжтэй засвар.

Энэ төслийн 1.1, 5.2, 4.1.9, 6.1, 6.2, 6.3, 6.4, 6.5, 6.6, 7-р зүйлийн 1.1, 1.2, 1.3, 1.4, 4.1, 4.2, 4.3, 4.4, 4.5, 4.6, төслийн 8-р зүйлийн 8.1, төслийн 9-р зүйлийн 9.1, 9.1.1, 9.1.2, 9.1.3, 9.1.4, 9.1.5, 9.1.6, 9.1.7, 9.1.8, 9.1.9, 9.1.10, 9.1.11, 9.1.12, 9.1.13, 9.1.14, 9.1.15, 9.1.16, 9.1.17, 9.1.18, 9.1.19, 9.1.20, 9.1-д засвар байна. (17:35-22.30 Ц.Нарантуяа)

Төслийн 13 дахь хэсгийн 3 дахь хэсэгт төслийн 13.4, төслийн 13.4.1-ээс 13.4.7 дахь заалт, төслийн 16.1, төслийн 16.2, төслийн 16.3, төслийн 18.4, төслийн 18.4.1, 18.4.2, 18.4.3, 18.5-ын 18.4.2, 18.6, 18.7, 18.20-ийн 4, 20.5, 22.3-ын 3, 2-ын 3, 22-ын 2.11, 23.1, 24.1, 27.1.1.

28 дугаар зүйл. 29 дүгээр зүйлд найруулга. 29-ийн 1. За 30 дугаар зүйл. 31 дүгээр зүйл. 19-ийн 1.2, 19.1.2-ын 2, мөн төслийн 1 дүгээр зүйлийн 2 дахь хэсэг, 14.1, за байж байгаарай, дуусаж байна. 1.3-ын 14 дэх хэсэг, 2 дугаар зүйл, 14 дүгээр зүйлээс 2.1, 11.1, 4 дүгээр зүйлд найруулгын шинжтэй засварууд орж байгааг, за эдгээр найруулгын засваруудыг дэмжье гээд санал хураалт явуулчихъя. Би цөмийг нь уншчихсан шүү. 

Найруулгын эдгээр саналыг дэмжье гэсэн санал хураалт явж байна гишүүд ээ.

Санал хураалтад 45 гишүүн оролцож, 40 гишүүн зөвшөөрч, 88.9 хувийн саналаар найруулгын засварыг оруулах нь зүйтэй гэж гишүүд үзлээ.

За ингээд энэ анхны хэлэлцүүлгийг хийж дууслаа. Дараачийн хоёрдахь хэлэлцүүлэгт оруулах нь зүйтэй гэсэн саналаар санал хураалт явуулчих уу. За шилжүүллээ. Ингээд амар боллоо. Нийгмийн бодлогын байнгын хороонд дараачийн хэлэлцүүлгэд оруулахаар энэ хуулийн төслийг шилжүүлж байна. Баярлалаа.


Уг асуудлыг 22 цаг 37 минутад хэлэлцэж дуусав. 

Арваннэг. Засгийн газрын үнэт цаас гаргах зөвшөөрөл 

олгох тухай УИХ-ын тогтоолын төсөл 

(анхны хэлэлцүүлэг)

Д.Дэмбэрэл: - Одоо нэмэлт асуудлуудаа хэлэлцэх ажилд орно. Засгийн газрын үнэт цаас гаргах зөвшөөрөл олгох тухай Улсын Их Хурлын тогтоолын төслийг хэлэлцье. Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Г.Занданшатар танилцуулна. Г.Занданшатар гишүүнийг индэрт урьж байна. 

Эдийн засгийн байнгын хорооны санал, дүгнэлтийг Г.Занданшатар гишүүн. За нэг нь уншчихмаар байна. Г.Занданшатар гишүүн алга байна. Байнгын хорооны гишүүдээс нэг нь танилцуулчихгүй юу. За Н.Батбаяр гишүүнийг индэрт урьж байна. 

Н.Батбаяр: - Улсын Их Хурлын дарга, эрхэм гишүүд ээ,

“Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийг хэлэлцэх эсэх асуудлыг 2009 оны 1 дүгээр сарын 16-ны өдрийн чуулганы нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Тус байнгын хорооны 2009 оны 1 дүгээр сарын 16-ны өдрийн хуралдаанаар тогтоолын төслийн анхны хэлэлцүүлгийг хийсэн бөгөөд Улсын Их Хурлын чуулганы хуралдааны Дэгийн тухай хуулийн 16.3-т заасны дагуу төслийг анхны хэлэлцүүлгээр нь батлах, тогтоолын төслийг батлагдсан өдрөөс нь эхлэн дагаж мөрдөх гэсэн УИХ-ын гишүүн Н.Батбаяр горимын санал гаргасныг хуралдаанд оролцсон гишүүд санал нэгтэй дэмжлээ.

Байнгын хорооны хуралдаанд оролцсон гишүүд төслийн заалтын банк, санхүүгийн зах зээлийн тогтвортой байдлыг хангаж болзошгүй эрсдэлээс сэргийлэх гэсэн тогтоолын төслийн 1 дэх заалтыг “Дэлхийн нийтийг хамарсан санхүүгийн хямралын улмаас учирч болзошгүй эрсдэлээс урьдчилан сэргийлэх, улсын төсвийн улирлын чанартай орлогын дутагдлыг санхүүжүүлэх” гэж өөрчлөн найруулах, төслийн “180.0 хүртэлх тэрбум” гэснийг “300.0 хүртэлх тэрбум” гэж өөрчлөх, төслийн заалтын “…нийтэд санал болгох…” гэснийг хасах, төсөлд 2 дахь заалт болгон “Улсын төсвийн улирлын чанартай орлогын дутагдлыг нөхөхөөс бусад зориулалтаар үнэт цаасны арилжааны орлогын эх үүсвэрээс зарцуулах тохиолдолд Улсын Их Хурлын Эдийн засгийн байнгын хороотой зөвшилцөн шийдвэрлэж байхыг Засгийн газар /С.Баяр/-т даалгасугай” гэсэн заалт нэмэх саналыг дэмжсэн болно.

“Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төсөл, зарчмын зөрүүтэй саналын томъёололыг та бүхэнд тараасан болно. 

Улсын Их Хурлын эрхэм гишүүд ээ,

“Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийн талаарх Эдийн засгийн байнгын хорооноос гаргасан санал, дүгнэлтийг хэлэлцэн төслийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: - Н.Батбаяр гишүүнд баярлалаа. Гишүүд байнгын хорооны санал, дүгнэлтээс асуух асуулттай гишүүн байна уу? Асуух асуулттай гишүүн алга байна. Зарчмын зөрүүтэй саналын томъёололоор санал хураалт явуулъя.

Байнгын хороо дараахь саналуудыг оруулж байгаа юм байна. Төслийн банк санхүүгийн зах зээлийн тогтвортой байдлыг хангаж, болзошгүй эрсдэлээс сэргийлэх гэсэн тогтоолын төслийн 1 дэх заалт болгож, 

1. Дэлхий нийтийг хамарсан санхүүгийн хямралын улмаас учирч болзошгүй эрсдэлээс урьдчилан сэргийлэх, улсын төсвийн улирлын чанартай орлогын дутагдлыг санхүүжүүлэх гэж өөрчлөн найруулъя гэж Улсын Их Хурлын гишүүн Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Ц.Дашдорж нар санал гаргасныг байнгын хороо дэмжсэн байна. 

Гишүүд анхааралтай байя. Санал хураалт явуулъя. Байнгын хорооны саналыг дэмжье гэсэн санал хураалт явж байна.

47 гишүүн санал хураалтад оролцож, 46 гишүүн зөвшөөрч, 97.9 хувийн саналаар санал дэмжигдэж байна.

2. Төслийн 180.0 хүртэлх тэрбум гэснийг 300.0 хүртэлх тэрбум гэж өөрчилье гэж гишүүд Г.Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Ц.Дашдорж нар гаргасныг байнгын хороо дэмжсэн байна. Нэлээн интервальтай болж байгаа юм байна. Ингээд санал хураалт явуулчихъя. Байнгын хорооны саналыг дэмжье гэсэн санал хураалт явууллаа.

Уучлаарай, дахиад байнгын хорооны саналыг дэмжье. 

Санал хураалтад 46 гишүүн оролцож, 42 гишүүн зөвшөөрч, 91.3 хувийн саналаар санал дэмжигдлээ.

3. Төслийн заалтын “…нийтэд санал болгосон…” гэснийг төслөөсөө хасъя гэсэн саналыг Г.Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Ц.Дашдорж гишүүд гаргасныг байнгын хороо дэмжсэн байна. Байнгын хорооны саналыг дэмжье, нийтэд санал болгохыг хасъя.

Санал хураалтад 46 гишүүн оролцож, 42 гишүүн зөвшөөрч, 91.3 хувийн саналаар санал дэмжигдлээ.

4. Төслийн дараахь агуулга бүхий 2 дахь заалтыг нэмье гэж. Үнэт цаасны арилжааны орлогын эх үүсвэрийг улсын төсвийн улирлын чанартай орлогын дутагдлыг нөхөхөөс бусад зориулалтаар зарцуулах тохиолдолд Улсын Их Хурлын Эдийн засгийн байнгын хороотой зөвшилцөн шийдвэрлэж байхыг Засгийн газар С.Баярт даалгасугай гэсэн ийм заалтыг нэмье гэж байна. Г.Занданшатар, Н.Батбаяр, С.Бямбацогт, Д.Тэрбишдагва, Д.Балдан-Очир, Ц.Дашдорж гишүүдийн гаргасан саналыг байнгын хороо дэмжсэн байна. 

Байнгын хорооны саналыг дэмжье гэдгээр санал хураалт явуулж байна.

Санал хураалтад 47 гишүүн оролцож, 38 гишүүн зөвшөөрч, 80.9 хувийн саналаар санал дэмжигдэж байна. 

5. Тогтоолыг баталсан өдрөөс нь эхэлж дагаж мөрдөнө гэсэн 3 дахь заалтыг нэмэх гэсэн санал гаргасан байна. Мөн дээрх нэр бүхий гишүүд энэ саналыг гаргаж, байнгын хороо дэмжсэн байна. Санал хураалт явуулъя. Байнгын хорооны саналыг дэмжье гээд. Та нар арай чангадаад байх шиг байна.

Санал хураалтад 47 гишүүн оролцож, 36 гишүүн зөвшөөрч, 76.6 хувийн саналаар санал дэмжигдлээ.

Ингээд тогтоолыг бүхэлд нь, зарчмын зөрүүтэй саналыг хураачихсан учраас тогтоолыг бүхэлд нь баталъя гэсэн санал хураалт явуулчихъя. Горимын саналаа хураачихъя. Байнгын хороо бол анхны хэлэлцүүлгээр баталъя гэж санал оруулж байгаа юм байна. Ийм учраас анхны хэлэлцүүлгээр баталъя гэсэн санал хураалтыг явуулчихъя, байнгын хорооны саналаар.

47 гишүүн санал хураалтад оролцоод, 43 гишүүн зөвшөөрч, 91.5 хувийн саналаар анхны хэлэлцүүлгээр батлах нь зүйтэй гэж гишүүд үзэж байна. 

Нэгэнт анхны хэлэлцүүлгээр баталъя гэсэн учраас тогтоолоо бүхэлд нь баталъя гэсэн санал хураалтыг явуулъя. Тогтоолыг баталъя.

47 гишүүн санал хураалтад оролцож, 40 гишүүн зөвшөөрч, 85.1 хувийн саналаар тогтоолыг баталж байна.

Энэ тогтоолыг гарсан өдрөөс нь эхэлж дагаж мөрдөж байна. Тийм учраас редакцийн саналтай гишүүн байна уу тогтоол дээр. Тогтоолын редакцийг сонслоо. 


Уг асуудлыг 22 цаг 50 минутад хэлэлцэж дуусав. 

Арванхоёр. Монгол Улсын Ерөнхийлөгчийн сонгуулийг 

товлон зарлах тухай УИХ-ын тогтоолын төсөл 

(анхны хэлэлцүүлэг)

Д.Дэмбэрэл: - Дараачийн асуудалд оръё. Монгол Улсын Ерөнхийлөгчийн сонгуулийг товлон зарлах тухай Улсын Их Хурлын тогтоолын төслийг хэлэлцье. Төслийн талаар Төрийн байгуулалтын байнгын хорооны санал, дүгнэлт гарсан байна. Санал, дүгнэлтийг Улсын Их Хурлын гишүүн Д.Очирбат танилцуулна. Д.Очирбат гишүүнийг индэрт урьж байна.

Д.Очирбат: - Улсын Их Хурлын дарга, эрхэм гишүүд ээ, 

Улсын Их Хурлын 2009 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцэх эсэх асуудлыг Улсын Их Хурлын нэгдсэн хуралдаанаар 2009 оны 1 дүгээр сарын 15-ны өдөр хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн юм. 

Төрийн байгуулалтын байнгын хороо 2009 оны 1 дүгээр сарын 16-ны өдрийн хуралдаанаараа энэхүү тогтоолын төслийн анхны хэлэлцүүлэгт бэлтгэх асуудлыг хэлэлцээд, Улсын Их Хурлын нэгдсэн хуралдаанд дараахь санал, дүгнэлтийг оруулж байна.

1. Байнгын хорооны хуралдаанд оролцсон гишүүд санал нэгтэйгээр уг тогтоолын төслийн анхны хэлэлцүүлгийг хийгээд нэгдсэн хуралдаанд оруулах нь зүйтэй гэж шийдвэрлэв.

2. Улсын Их Хурлын 2009 оны хаврын ээлжит чуулганаар хэлэлцэх асуудлын жагсаалтад Улсын Их Хурлын гишүүн Ж.Сүхбаатар нарын өгсөн өргөн мэдүүлсэн нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийг нэмж тусгахыг дэмжлээ.

Улсын Их Хурлын чуулганы хуралдааны Дэгийн тухай хуулийн 16.3-т заасан журмын дагуу Улсын Их Хурлын 2009 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын анхны хэлэлцүүлгээр батлах горимын санал.

Д.Дэмбэрэл: - Буруу юм уншаад байна шүү дээ. Тов. Байнгын хорооны дүгнэлт байна уу, Энд Д.Очирбатыг, за Ж.Сүхбаатар гишүүн танилцуулъя. 

Ж.Сүхбаатар: - Улсын Их Хурлын дарга, эрхэм гишүүд ээ,

Монгол Улсын Ерөнхийлөгчийн сонгуулийг товлон зарлах тухай Улсын Их Хурлын тогтоолын төслийн хэлэлцэх эсэх асуудлыг 2009 оны 1 дүгээр сарын 16-ны өдрийн Улсын Их Хурлын нэгдсэн хуралдаанаар хэлэлцээд, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн юм.

Төрийн байгуулалтын байнгын хороо 2009 оны 1 дүгээр сарын 16-ны өдрийн хуралдаанаараа энэ асуудлыг хэлэлцэж, дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Монгол Улсын Ерөнхийлөгчийн сонгуулийг 2009 оны 5 дугаар сарын 24-ний өдрийн Ням гарагт явуулах нь зүйтэй гэж үзлээ. 

Улсын Их Хурлын тогтоолыг анхны хэлэлцүүлгээр батлах горимын саналыг хуралдаанд оролцсон гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ, 

Монгол Улсын Ерөнхийлөгчийн сонгуулийг товлон зарлах тухай Улсын Их Хурлын тогтоолыг баталж өгөхийг та бүхнээс хүсье.

Д.Дэмбэрэл: - За зүйтэй. Гишүүд байнгын хорооны санал, дүгнэлтээс асуух асуулттай гишүүн байна уу? Алга байна. Байнгын хорооны зарчмын зөрүүтэй санал байхгүй байгаа юм байна. Тийм учраас байнгын хороо анхны хэлэлцүүлгээр баталъя гэсэн санал оруулж байгаа юм байна шүү дээ. За байнгын хорооны саналаар санал хураалт явуулчихъя. 

Тогтоолыг анхны хэлэлцүүлгээр баталъя гэсэн санал хураалт явуулж байна. 

Санал хураалтад 47 гишүүн оролцож, 43 гишүүн зөвшөөрч, 91.5 хувийн саналаар анхны хэлэлцүүлгээр нь тогтоолыг баталъя гэсэн саналтай байгаа юм байна гишүүд. 

Одоо тогтоолыг батлах санал хураалтыг явуулъя. Монгол Улсын Ерөнхийлөгчийн сонгуулийг товлон зарлах тухай тогтоолыг баталъя гэсэн санал хураалтыг явуулж байна. 

47 гишүүн санал хураалтад оролцож, 40 гишүүн зөвшөөрч, 85.1 хувийн саналаар тогтоолыг баталж байна. 

Энэ тогтоолыг 2009 оны 3 дугаар сарын 25-ны өдрөөс эхлэн дагаж мөрдөхөөр байгаа юм байна тиймээ. Тогтоол батлагдлаа. Тогтоолын редакцийн саналтай гишүүн байна уу. Тогтоолын редакцийг сонслоо.


Уг асуудлыг 22 цаг 55 минутад хэлэлцэж дуусав.

Арвангурав. Монгол Улсын Ерөнхийлөгчийн сонгуулийн 

зардлын хэмжээг батлах тухай УИХ-ын тогтоолын төсөл 

(анхны хэлэлцүүлэг)

Д.Дэмбэрэл: - Дараачийн асуудалд оръё. Гишүүд анхааралтай сонсоорой. Монгол Улсын Ерөнхийлөгчийн сонгуулийн зардлын хэмжээг тогтоох тухай Улсын Их Хурлын тогтоолын төслийг хэлэлцье.

Төслийн талаарх Төрийн байгуулалтын байнгын хорооны санал, дүгнэлтийг Ж.Сүхбаатар гишүүн, одоо Д.Очирбат гишүүн танилцуулах юм уу. Энийг энд. Үгүй ээ, саяынх чинь биш биш. Түрүүн шал өөр юм уншсан юм. 

Ерөнхийлөгчийн зардлын хэмжээ шүү дээ. 

Д.Очирбат: - Улсын Их Хурлын дарга, эрхэм гишүүд ээ, 

Ерөнхийлөгчийн сонгуулийн зардлын хэмжээг батлах тухай Улсын Их Хурлын тогтоолын төслийг хэлэлцэх асуудлыг Улсын Их Хурлын нэгдсэн хуралдаанаар 2009 оны 1 дүгээр сарын 16-ны өдөр хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн юм. 

Төрийн байгуулалтын байнгын хороо 2009 оны 1 дүгээр сарын 16-ны өдрийн хуралдаанаараа энэхүү тогтоолын төслийн анхны хэлэлцүүлэгт бэлтгэх асуудлыг хэлэлцээд, Улсын Их Хурлын нэгдсэн хуралдаанд дараахь санал, дүгнэлтийг оруулж байна.

1. Байнгын хорооны хуралдаанд оролцсон гишүүд санал нэгтэйгээр уг тогтоолын төслийн хэлэлцүүлгийг хийхээр нэгдсэн хуралдаанд оруулах нь зүйтэй гэж шийдвэрлэв.

2. Монгол Улсын Ерөнхийлөгчийн сонгуулийн 7 дугаар зүйлийн 2 дахь хэсэгт заасныг үндэслэн Ерөнхийлөгчийн сонгуулийн зардлын хэмжээг 4 тэрбум төгрөгөөр тогтоох саналыг дэмжлээ. 

3. Монгол Улсын Ерөнхийлөгчийн сонгуулийн зардлын хэмжээг батлах тухай Улсын Их Хурлын тогтоолыг 2009 оны 3 дугаар сарын 1-ний өдрөөс эхлэн мөрдүүлэх тухай Улсын Их Хурлын гишүүн Ж.Сүхбаатарын гаргасан саналыг байнгын хорооны хуралд оролцсон гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ,

Монгол Улсын Ерөнхийлөгчийн сонгуулийн зардлын хэмжээг батлах тухай УИХ-ын тогтоолын төсөлтэй холбогдуулан Төрийн байгуулалтын байнгын хорооноос гаргасан санал дүгнэлтийг хэлэлцэн, тогтоолыг баталж өгөхийг хүсье.

Анхаарал тавьсанд баярлалаа.

Д.Дэмбэрэл: - Д.Очирбат гишүүнд баярлалаа. Байнгын хорооны санал дүгнэлттэй холбогдуулж асуух асуулттай гишүүн байна уу. Асуух асуулттай гишүүн алга байна. Байнгын хорооны зарчмын зөрүүтэй саналын томъёолол гэж юу байгаа билээ. 

Саналын зарчмын зөрүүтэй саналын томъёололыг уншъя. Төрийн байгуулалтын байнгын хорооноос дэмжсэн санал байна.

Төслийн 3 дахь заалтын “25-ны” гэдгийг “01-ний” гэж өөрчлөх. Ийм санал гаргасан юм байна шүү дээ. Санал гаргасан гишүүн Сүхбаатар. Байнгын хороо дэмжсэн байна. Санал хураалт явуулчихъя. Байнгын хорооны энэ саналыг дэмжье гэсэн санал хураалт явж байна.

Санал хураалтад 48 гишүүн оролцож, 45 гишүүн зөвшөөрч, 93.8 хувийн саналаар санал дэмжигдэж байна. 

Анхны хэлэлцүүлгээр нь баталъя гэсэн горимын санал гаргасан байна. Анхны хэлэлцүүлгээр баталъя гэсэн байнгын хорооны горимын саналыг хураалгачихъя. 

48 гишүүн санал хураалтад оролцож, 42 гишүүн зөвшөөрч, 87.5 хувийн саналаар горимын санал дэмжигдэж байна.

Нэгэнт гишүүд анхны хэлэлцүүлгээр баталъя гэж үзсэн учраас Монгол Улсын Ерөнхийлөгчийн сонгуулийн зардлын хэмжээг батлах тухай Улсын Их Хурлын тогтоолын төслийг тогтоолоо баталъя гэсэн санал хураалт явуулчихъя. Тогтоолыг баталъя.

48 гишүүн санал хураалтад оролцож, 43 гишүүн зөвшөөрч, 89.6 хувийн саналаар тогтоолыг баталж байна.

Энэ тогтоолын эцсийн найруулгад саналтай гишүүн байна уу? Алга байна. Тийм учраас эцсийн найруулгыг сонслоо.

Энэ бол саяын нэг санал хураалт явуулсан шүү дээ. 3 сарын 25-наар энэ тогтоол хүчинтэй гэж. 


Уг асуудлыг 23 цаг 00 минутад хэлэлцэж дуусав.

Арвандөрөв. Монгол, Оросын “Монголросцветмет” 

хязгаарлагдмал хариуцлагатай компанийн үйл ажиллагааны 

тухай Монгол Улсын Засгийн газар, Оросын Холбооны Улсын 

Засгийн газар хоорондын 2007 оны 4-р сарын 25-ны өдрийн 

хэлэлцээрийг соёрхон батлах тухай хуулийн төсөл 

(анхны хэлэлцүүлэг)

Д.Дэмбэрэл: - За одоо дараачийн асуудлыг хэлэлцье. Монгол-Оросын Монголросцветмет ХХК-ний үйл ажиллагааны тухай Монгол Улсын Засгийн газар, ОХУ-ын Засгийн газар хоорондын хэлэлцээрийг соёрхон батлах тухай хуулийн төслийн анхны хэлэлцүүлгийг явуулъя.

Төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Р.Гончигдорж танилцуулна. Р.Гончигдорж гишүүнийг индэрт урьж байна.

Р.Гончигдорж: - Улсын Их Хурлын дарга, эрхэм гишүүд ээ, 

Монгол Улсын Засгийн газраас 2007 оны 11 дүгээр сарын 21-ний өдөр Улсын Их Хуралд өргөн мэдүүлсэн Монгол-Оросын Монголросцветмет ХХК-ний үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4 сарын 25-ны өдрийн хэлэлцээрийг соёрхон батлах тухай хуулийн төслийг Улсын Их Хурлын 2009 оны 1 сарын 16-ны өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Уг хуулийн төслийг анхны хэлэлцүүлэгт бэлдсэн тухай асуудлыг Аюулгүй байдал, гадаад бодлогын байнгын хороо 2009 оны 1 сарын 16-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Хэлэлцээрийг соёрхон батлах тухай хуулийн төслийн анхны хэлэлцүүлгийн үед Улсын Их Хурлын гишүүдээс зарчмын зөрүүтэй санал гараагүй бөгөөд хэлэлцээрийн төслийг байнгын хороотой зөвшилцөх үеэр гишүүдээс гаргасан саналуудыг үндсэндээ тусгасан байна гэж үзлээ.

Улсын Их Хурлын гишүүн Ч.Хүрэлбаатар хуулийн төслийг анхны хэлэлцүүлгээр нь батлах боломжтой гэсэн горимын санал гаргаж, байнгын хорооны хуралдаанд оролцсон гишүүд санал нэгтэй дэмжсэн болно.

Улсын Их Хурлын эрхэм гишүүд ээ, 

Монгол-Оросын Монголросцветмет ХХК-ний үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4 сарын 25-ны өдрийн хэлэлцээрийг соёрхон батлах тухай хуулийн төслийн анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн, хуулийн төслийг баталж өгөхийг Та бүхнээс хүсье. 

Анхаарал тавьсанд баярлалаа.

Д.Дэмбэрэл: - Р.Гончигдорж гишүүнд баярлалаа. Байнгын хорооны санал, дүгнэлттэй холбогдуулж асуух асуулттай гишүүн Ц.Даваасүрэн, биш үү. Энэ кнопоо. Ц.Даваасүрэн гишүүн асуултаа асууя. 

Ц.Даваасүрэн: - Энэ дээр нэг өмнө нь өр авлагын асуудал яригдаад байдаг байсан юм. Энэ асуудал шийдэгдэж байгаа юу. Шийдэгдэж байгаа гэж ойлгож байгаа.

Д.Дэмбэрэл: - Өр авлагын асуудал шийдэгдсэн юм байна. Р.Гончигдорж гишүүн хариулъя.

Р.Гончигдорж: - Энэ асуудал байнгын хороон дээр мөн сая нэгдсэн хуралдааны хэлэлцэх эсэх асуудал дээр тавигдаж, Засгийн газраас шийдэгдэж байгаа гэсэн ийм хариултыг бид авсан.

Д.Дэмбэрэл: - Баярлалаа. Асуух асуулттай гишүүд асуултаа асуучихлаа. Зарчмын зөрүүтэй саналын томъёолол байхгүй тиймээ. Анхны хэлэлцүүлгээр нь баталъя гэж сая байнгын хорооны дүгнэлтэд уншлаа. Байнгын хорооны саналаар санал хураалт явуулчихъя. 

Анхны хэлэлцүүлгээр нь баталъя гэсэн санал хураалтыг явуулчихъя. 

48 гишүүн санал, за 46 гишүүн санал хураалтад оролцож, 40 гишүүн зөвшөөрч, 87.0 хувийн саналаар анхны хэлэлцүүлгээр нь энэ хуулийг, энэ төслийг батлах нь зүйтэй юм гэсэн санал өглөө. 

Санал хураалт явуулчихъя. Нэгэнт анхны хэлэлцүүлгээр нь баталъя гэсэн учраас Монголросцветмет ХХК-ний үйл ажиллагааны тухай Монгол Улсын Засгийн газар, ОХУ-ын Засгийн газар хоорондын хэлэлцээрийг соёрхон батлах тухай хуулийн төслийг баталъя гэсэн санал хураалт явуулчихъя.

Хуулийнхаа төслийг баталъя. 46 гишүүн санал хураалтад оролцож, 41 гишүүн зөвшөөрч, 89.1 хувийн саналаар хуулийн төсөл маань хууль болж батлагдлаа. 

Энэ хуулийн редакци дээр саналтай гишүүн байна уу. Редакци дээр саналтай гишүүн алга учраас редакцийг сонслоо.


Уг асуудлыг 23 цаг 05 минутад хэлэлцэж дуусав.

Арвантав. Байнгын хорооны бүрэлдэхүүнд өөрчлөлт 

оруулах тухай УИХ-ын тогтоолын төсөл
Д.Дэмбэрэл: - Дараачийн асуудалд оръё. Энэ гишүүдийн тогтоол хаана байна. Байнгын хорооны санал, дүгнэлт. Ө.Энхтүвшин. Байнгын хорооны гишүүдийн. Харин тэр чинь тогтоол нь орж ирээгүй байна шүү дээ. Тэр тогтоол чинь ирээгүй байна. Тамгын газар шуурхай ажиллая, бас нэлээн самгардаж байгаа байх. Яагаад вэ гэвэл олон асуудлыг бид нар зэрэг зэрэг оруулж байх шиг байна. 

“Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төсөл танилцуулъя.

Монгол Улсын Их Хурлын тухай хуулийн 7 дугаар зүйлийн 7.1.7 дахь заалт, 22 дугаар зүйлийн 22.1 дэх хэсэг Улсын Их Хурал дахь МАХН-ын бүлгийн саналыг үндэслэн Монгол Улсын Их Хурлаас ТОГТООХ нь:

1. Улсын Их Хурлын гишүүн Дэндэвийн Тэрбишдагвыг Байгаль орчин, хүнс, хөдөө аж ахуйн байнгын хорооны бүрэлдэхүүнээс чөлөөлж, Хууль зүйн байнгын хорооны гишүүнээр баталсугай.

2. Энэ тогтоолыг 2009 оны 1 дүгээр сарын 16-ны өдрөөс эхлэн дагаж мөрдсүгэй. 

Тогтоолын төслөөс асуух асуулттай гишүүн байна уу. Алга бол тогтоолыг баталъя гэсэн санал хураалт явуулъя. Тогтоолыг баталъя гэсэн санал хураалтыг явуулж байна. 

47 гишүүн санал хураалтад оролцож, 43 гишүүн зөвшөөрч, 91.5 хувийн саналаар тогтоол батлагдаж байна.

Энэ тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонслоо. 

Улсын Их Хурлын тогтоол. Байнгын хорооны гишүүнээр батлах тухай.  Монгол Улсын Их Хурлын тухай хуулийн 7 дугаар зүйлийн 7-гийн 1.7-д дахь заалт, 22 дугаар зүйлийн 22.1 дэх хэсгийг үндэслэн Улсын Их Хурлаас ТОГТООХ нь:

1. Улсын Их Хурлын гишүүн Цэндийн Мөнх-Оргил, Хишигдэмбэрэлийн Тэмүүжин нарыг Хууль зүйн байнгын хорооны, Улсын Их Хурлын гишүүн Дангаасүрэнгийн Энхбатыг Байгаль орчин, хүнс, хөдөө аж ахуйн байнгын хорооны гишүүнээр тус тус баталсугай.

2. Энэ тогтоолыг 2009 оны 1 дүгээр сарын 16-ны өдрөөс эхлэн дагаж мөрдөнө гэсэн тогтоол байна. Тогтоолоос асуух асуулттай гишүүд байна уу. За тогтоолыг баталъя гэсэн санал хураалтыг явуулъя. Нэг нэг байнгын хороонд эхлээд орж байна. 

46 гишүүн санал хураалтад оролцож, 44 гишүүн зөвшөөрч, 95.7 хувийн саналаар тогтоол батлагдаж байна. 

Тогтоол энэ өдрөөс эхлэн дагаж мөрдөгдөхөөр байгаа тул эцсийн найруулгад нь саналтай гишүүн байна уу? Эцсийн найруулгын талаар санал алга. Эцсийн найруулгыг сонслоо.


Уг асуудлыг 23 цаг 15 минутад хэлэлцэж дуусав. 

Арванзургаа. Монгол Улсын Ерөнхий Аудиторыг чөлөөлөх, 

томилох тухай УИХ-ын тогтоолын төсөл
Д.Дэмбэрэл: - Дараачийн асуудалд оръё. Томилгооны асуудлыг хэлэлцэх болж байна. Үндэсний статистикийн хорооны даргын асуудал байгаа юмаа. Үндэсний статистикийн хорооны даргын түрүүчийн томилгооны хугацаа дуусаж байгаа юмаа. Ийм учраас би энэ томилгооны хугацаа дуусаж байгаатай холбогдуулан санал оруулах гэж байна. Юуны өмнө Ерөнхий аудиторыг албан тушаалаас нь чөлөөлөх саналыг оруулж байна.

Монгол Улсын Ерөнхий аудитораар ажиллаж байгаа Л.Жавзмаагийн бүрэн эрхийн хугацаа 2009 оны 1 дүгээр сарын 10-ны өдрөөр дуусгавар болсон учир Төрийн аудитын тухай хуулийн 13.1-д заасны дагуу Улсын Их Хурлаас Монгол Улсын Ерөнхий аудиторыг томилох шаардлагатай болж байна. Үүнтэй холбогдуулаад Л.Жавзмааг Монгол Улсын Ерөнхий аудиторын албан тушаалаас чөлөөлөх саналыг оруулж байна. 

Хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Л.Жавзмааг Ерөнхий аудиторын албан тушаалаас чөлөөлөх асуудлыг тавихын зэрэгцээгээр мөн нэр дэвшүүлэх орны хүний асуудлыг би бас нэр дэвшүүлж оруулж байна. 

Монгол Улсын Ерөнхий аудиторыг томилуулах саналын тухай. Төрийн аудитын тухай хуулийн 13 дугаар зүйлийн 13.1, 13.2-т заасныг үндэслэн Монгол Улсын Ерөнхий аудитороор Чойжамцын Раднааг томилуулахаар санал болгож байна. 

Чойжамцын Раднаа нь 1951 онд Булган аймагт төрсөн. 1969 онд Булган аймгийн төвийн 10 жилийн дунд сургууль, 1974 онд МУИС-ийг төгсөж, Дулааны цахилгаан станцын инженер мэргэжил эзэмшсэн, 1985 онд Улаанбаатар хотод Намын дээд сургуулийн Төрийн захиргааны ангийг төгссөн. Төрийн захиргааны магистр. Тэрээр 1974-1976 онд Монгол Улсын Барилгын зургийн төв институтэд зураг төсвийн техникч-инженер, 1976-1979 онд Дундговь аймаг дахь Барилгын зураг төслийн товчооны инженер, 1979-1983 онд Булган аймаг дахь Барилгын зураг төсвийн товчооны дарга, 1985-1991 онд Булган аймгийн Ардын Депутатуудын Хурлын Гүйцэтгэх захиргааны Үйлдвэр худалдаа, барилга хариуцсан орлогч дарга, 1991-1992 онд мөн захиргааны Хөдөө аж ахуйн асуудал эрхэлсэн орлогч дарга, 1992-1994 онд мөн аймгийн Засаг даргын тамгын газрын Санхүү-эдийн засгийн хэлтсийн дарга, 1994-1995 онд мөн аймгийн Засаг даргын Санхүү эдийн засгийн асуудал эрхэлсэн нэгдүгээр орлогч, 1995-2000 онд Булган аймгийн Засаг даргаар ажиллаж байсан.

2000-2008 онд Улсын Их Хурлын гишүүнээр сонгогдон, 2004-2006 онд Улсын Их Хурлын Байгаль орчин, хөдөөгийн хөгжлийн байнгын хороонд, Байгаль орчны байнгын хорооны даргаар ажилласан. 2008 оноос Улсын Их Хурлын даргын Эдийн засаг, нийгмийн бодлогын зөвлөхөөр ажиллаж байна. 

Ч.Раднаагийн төв, орон нутгийн байгууллага, түүний дотор санхүү, эдийн засгийн салбарт ажиллаж ирсэн дадлага туршлага, удирдах ажлын мэдлэг чадварыг харгалзан түүнийг Монгол Улсын Ерөнхий аудитороор томилон ажиллуулах саналыг оруулж байна.

Анхаарал тавьсанд баярлалаа.

Хэлэлцэн шийдвэрлэж өгөхийг хүсье.

Эдгээр чөлөөлөх болон томилох хүмүүсийн талаар асуух асуулттай гишүүн байна уу? Баярлалаа, асуух асуулттай гишүүд алга байна. Энэ асуудлаар Байнгын хорооны санал, дүгнэлтийг сонсъё. 

Төсвийн байнгын хорооны санал, дүгнэлтийг УИХ-ын гишүүн Ч.Хүрэлбаатар танилцуулна. Ч.Хүрэлбаатар даргыг индэрт урьж байна. Санал оруулсан шүү дээ. Чөлөөлөхийг нь уншчих.

Ч.Хүрэлбаатар: - Монгол Улсын Ерөнхий аудиторыг чөлөөлөх тухай асуудлаар гаргасан Төсвийн байнгын хорооны санал, дүгнэлтийг та бүгдэд танилцуулъя.

Улсын Их хурлын дарга, эрхэм гишүүд ээ, 

Монгол Улсын Ерөнхий аудитороор Л.Жавзмаа гуай ажиллаж, үр дүнтэй ажилласан. Ингээд өнөөдрийн Төсвийн байнгын хорооны хуралдаанаар Л.Жавзмаа даргыг Монгол Улсын Ерөнхий аудитороос чөлөөлөх тухай Улсын Их Хурлын даргын саналыг Төсвийн байнгын хорооны хуралдаанд оролцсон дийлэнх гишүүд дэмжсэн болно.

Монгол Улсын Ерөнхий аудиторыг чөлөөлөх тухай Улсын Их Хурлын тогтоолын төслийг Та бүгдэд тараасан болно.

Улсын Их хурлын эрхэм гишүүд ээ, 

Монгол Улсын Ерөнхий аудитор Л.Жавзмааг чөлөөлөх тухай асуудлыг хэлэлцсэн Төсвийн байнгын хорооны санал, дүгнэлтийг хэлэлцэн тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: - Чөлөөлөх тухай асуудлаар байнгын хорооны санал, дүгнэлтийг сонслоо. Энэ санал дүгнэлтээс асуух асуулттай гишүүн байна уу.? Асуух асуулттай гишүүн алга байна. Ийм учраас тогтоолын төслийг уншъя.

Монгол Улсын Их Хурлын тогтоол. Монгол Улсын Ерөнхий аудиторыг үүрэгт ажлаас нь чөлөөлөх тухай. Төрийн аудитын тухай хуулийн 13 дугаар зүйлийн 13.1 дэх хэсэг. Монгол Улсын Их Хурлын чуулганы хуралдааны Дэгийн тухай хуулийн 45 дугаар зүйлийн 45.2 дахь хэсгийг үндэслэн Улсын Их Хурлаас ТОГТООХ нь:

1. Лхамсүрэнгийн Жавзмааг Монгол Улсын Ерөнхий аудиторын үүрэгт ажлаас чөлөөлсүгэй.

2. Энэ тогтоолыг баталсан өдрөөс нь эхлэн дагаж мөрдсүгэй гэсэн тогтоолын төсөл байна.

 Энэ тогтоолоос асуух асуулттай гишүүд байна уу? Санал хураалт явуулъя. Тогтоолыг баталъя гэсэн санал хураалтыг явуулъя. 

45 гишүүн санал хураалтад оролцож, 41 гишүүн зөвшөөрч, 91.1 хувийн саналаар тогтоол батлагдаж байна. 

Тогтоолын эцсийн найруулгын талаар саналтай гишүүн байна уу? Алга байна. Ийм учраас эцсийн найруулгыг сонслоо.

Байнгын хорооны дараачийн санал, дүгнэлтийг сонсъё. Томилох тухай саналыг байнгын хорооны дарга Ч.Хүрэлбаатар танилцуулна. Ч.Хүрэлбаатар даргыг индэрт урьж байна.

Ч.Хүрэлбаатар: - Улсын Их Хурлын дарга, эрхэм гишүүд ээ, 

Улсын Их Хурлын даргын санал болгосноор Монгол Улсын Ерөнхий аудитороор Чойжамцын Раднааг томилох тухай асуудлыг Төсвийн байнгын хороо 2009 оны 1 дүгээр сарын 26-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна. 

Ч.Раднаа нь 1951 онд Булган аймгийн Бугат суманд төрсөн. Эхнэрийн хамт амьдардаг. 1974 онд МУИС-ийн Дулааны цахилгаан станцын инженер, 1985 онд Улаанбаатар хотын Намын дээд сургуулийн Төрийн захиргааны ангийг төгсгөсөн, Төрийн захиргааны магистр. Ч.Раднаа нь 1974-1976 онд Улсын барилгын зургийн төв институт, Дундговь аймгийн Барилгын зургийн товчоонд инженер, 1979-2000 онд Булган аймгийн Ардын Депутатуудын Хурлын Гүйцэтгэх захиргаанд орлогч дарга, хэлтсийн дарга, нэгдүгээр орлогч, Булган аймгийн Засаг дарга, 2000-2008 онд Улсын Их Хурлын гишүүн, байнгын хорооны дарга, 2008 оноос Улсын Их Хурлын даргын Эдийн засаг, нийгмийн бодлогын зөвлөхөөр тус тус ажилласан.

Төсвийн байнгын хорооны хуралдаанаас Ч.Раднааг Монгол Улсын Ерөнхий аудитороор томилох Улсын Их хурлын даргын саналыг дэмжсэн болно.

Монгол Улсын Ерөнхий аудиторыг томилох тухай Улсын Их Хурлын тогтоолын төслийг Та бүгдэд тараасан.

Улсын Их Хурлын эрхэм гишүүд ээ, 

Монгол Улсын Ерөнхий аудитороор Ч.Раднааг томилох тухай асуудлыг хэлэлцсэн Төсвийн байнгын хорооны санал, дүгнэлтийг хэлэлцэн тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: - Ч.Хүрэлбаатар даргад баярлалаа. Асуух асуулттай гишүүд байна уу? Асуух асуулттай гишүүд алга байна. Үг хэлэх гишүүн байна уу? Үг хэлэх гишүүн алга байна. 

Ийм учраас би Улсын Их Хурлын байнгын хорооны дэмжиж байгаа саналын дагуу Улсын Их Хурлын тогтоолын төслийг уншиж танилцуулъя. 

Монгол Улсын Ерөнхий аудиторыг томилох тухай. Төрийн аудитын тухай хуулийн 13 дугаар зүйлийн 13.1, 13.2 дахь хэсэг Монгол Улсын Хурлын чуулганы хуралдааны Дэгийн тухай хуулийн 45 дугаар зүйлийн 45.2 дахь хэсгийг үндэслэн Улсын Их Хурлаас ТОГТООХ нь: 

Чойжамцын Раднааг Монгол Улсын Ерөнхий аудитороор томилсугай. Энэ тогтоолыг баталсан өдрөөс нь эхлэн дагаж мөрдсүгэй.

Тогтоолын төслөөс асуух асуулттай гишүүн байна уу? Алга байна. Тогтоолыг баталъя гэсэн санал хураалтыг явуулъя. 

45 гишүүн санал хураалтад оролцож, 41 гишүүн зөвшөөрч, 91.1 хувийн саналаар тогтоолыг баталж байна. 

Энэ тогтоолыг өнөөдрөөс эхэлж дагаж мөрдөх юм. Тийм учраас эцсийн найруулгыг нь бас сонсъё. Саналтай гишүүн байна уу. Тогтоолын эцсийн найруулгыг сонслоо.

Монгол Улсын Ерөнхий аудитороор Чойжамцын Раднаа томилогдлоо. Ч.Раднаад цаашдын ажилд нь амжилт хүсье.

Мөн Л.Жавзмаа дарга түрүүн бас энд байнгын хорооны дарга үнэлэлт өгчих шиг болсон. Энэ ажлыг одоо нэлээд урт хугацаагаар хашиж, Монголын төрд өөрийнхөө үүргийг гүйцэтгэсэн. Ийм учраас Л.Жавзмаад бас энэ үүргээ хангалттай биелүүлж ирсэн явдалд Улсын Их Хурал талархал илэрхийлж байна.


Уг асуудлыг 23 цаг 27 минутад хэлэлцэж дуусав. 

Арвандолоо. Монгол Улсын Үндэсний Статистикийн хорооны 

даргыг чөлөөлөх,  томилох тухай УИХ-ын тогтоолын 

төсөл
Д.Дэмбэрэл: - Одоо Үндэсний статистикийн хорооны даргыг томилох, чөлөөлөх асуудлыг ярилцъя. 

Монгол Улсын Үндэсний статистикийн хорооны даргыг албан тушаалаас нь чөлөөлөх саналыг танилцуулъя. 

Монгол Улсын Үндэсний статистикийн хорооны даргаар ажиллаж байгаа Пандийн Бямбацэрэнгийн бүрэн эрхийн хугацаа 2008 оны 12 дугаар сарын 20-ны өдрөөр дуусгавар болсон учир Статистикийн тухай хуулийн 13.1-д заасны дагуу Улсын Их Хурлаас Монгол Улсын Үндэсний статистикийн хорооны даргыг томилох шаардлагатай болж байна. 

Үүнтэй холбогдуулан П.Бямбацэрэнг Монгол Улсын Үндэсний статистикийн хорооны даргын үүрэгт ажлаас чөлөөлөх саналыг оруулж байна. 

Хэлэлцэн шийдвэрлэж өгөхийг хүсье.

Анхаарал тавьсанд баярлалаа. 

Үндэсний статистикийн хорооны даргыг албан тушаалаас нь чөлөөлөх болсонтой холбогдуулан Үндэсний статистикийн хорооны даргыг томилуулах саналыг бас оруулж байна.

Үндэсний статистикийн тухай хуулийн 13 дугаар зүйлийн 13.1-д заасныг үндэслэн Монгол Улсын Үндэсний статистикийн хорооны даргаар Содномцэрэнгийн Мэндсайханыг томилуулахаар санал болгож байна.

Содномцэрэнгийн Мэндсайхан 1960 онд Улаанбаатар хотод төрсөн. 1977 онд Хэнтий аймгийн Өндөрхаан хотын 10 жилийн дунд сургууль, 1982 онд ОХУ-ын Эрхүү хотын Улсын их сургуулийг математикч мэргэжлээр төгссөн. Математикийн ухааны магистр. 1982-1983 онд Улаанбаатар хотын 10 жилийн лаборатори 1 дүгээр сургуульд багш, 1983-1990 онд МУИС-ийн Физик-математикийн факультет, алгебрь, геометрийн танхимд багш, 1990-1993 онд Монголын Социал демократ намын нарийн бичгийн дарга, 1993-1996 онд “Энэ өдөр” ХХК-ний ерөнхий захирал, 1996-1998 онд Улсын Их Хурлын даргын зөвлөх, 1998-2000 онд Монгол Улсын Засгийн газрын гишүүн, Байгаль орчны сайд, 2000-2000 онд Ардчилсан намын дэд дарга, 2002-2004 онд Алтан гадас ассиоциацийн гүйцэтгэх захирал, 2004-2006 онд Түлш, эрчим хүчний дэд сайдаар ажиллаж байсан.

С.Мэндсайхан нь одоо Монголын байгаль орчны үндэсний нийгэмлэгийн тэргүүнээр ажиллаж байна. С.Мэндсайханы мэргэжлийн бэлтгэл, мэргэжлийн ур чадвар, мэдлэг, төрийн захиргааны төв байгууллагад удирдах албан тушаал хашиж байсан дадлага туршлага зэргийг харгалзан түүнийг Монгол Улсын Үндэсний статистикийн хорооны даргаар томилон ажиллуулах саналыг оруулж байна. 

Хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Нэр дэвшигч болон чөлөөлж байгаа асуудлаар гишүүдээс асуух асуулт байна уу. Гишүүдэд асуух асуулт алга байна. Ийм учраас энэ асуудлаар байнгын хорооноос гаргасан дүгнэлтийг сонсъё. 

Эдийн засгийн байнгын хорооны санал, дүгнэлтийг сонсъё. Дүгнэлтийг Улсын Их Хурлын гишүүн Г.Батхүү танилцуулна. Г.Батхүү гишүүнийг индэрт урьж байна.

Г.Батхүү: - Улсын Их Хурлын дарга, эрхэм гишүүд ээ, 

Улсын Их Хурлын даргын санал болгосноор Монгол Улсын Үндэсний статистикийн хорооны даргаар Сономцэрэнгийн Мэндсайханыг томилох тухай асуудлыг Эдийн засгийн байнгын хороо 2009 оны 1 дүгээр сарын 16-ны өдрийн хуралдаанаараа хэлэлцээд дараахь санал дүгнэлтийг чуулганы нэгдсэн хуралдаанд оруулж байна.

Мэндсайхан нь 1960 онд Улаанбаатар хотод төрсөн. 1977 онд Хэнтий аймгийн 10 жилийн сургууль, 1982 онд ОХУ-ын Эрхүү хотын Их сургуулийг математикч мэргэжлээр төгссөн. Математикийн ухааны магистр цолтой. Мэндсайхан 1982-1990 онд Улаанбаатар хотын 1 дүгээр сургууль, МУИС-д багш, 1990-1993 онд Монголын Социал демократ намын нарийн бичгийн дарга, 1993-1996 онд “Энэ өдөр” бүрэн бус хариуцлагатай компанийн ерөнхий захирал, 1996-1998 онд Улсын Их Хурлын даргын зөвлөх, 1998-2000 онд Монгол Улсын Засгийн газрын гишүүн, Байгаль орчны сайд, 2000-2000 онд Ардчилсан намын дэд даргаар тус тус ажиллаж, мөн 2004-2006 онд Түлш, эрчим хүчний дэд сайд, 2006 оноос Монголын байгаль орчны үндэсний нийгэмлэгийн тэргүүнээр тус тус ажиллажээ.

Монгол Улсын Үндэсний статистикийн хорооны даргыг томилох тухай Улсын Их Хурлын тогтоолын төслийг Та бүхэнд тараасан байгаа. 

Улсын Их Хурлын дарга, эрхэм гишүүд ээ,  (22:30-23:30 Д.Энэбиш)
Үндэсний статистикийн хорооны даргаар С.Мэндсайханыг томилох тухай асуудлыг хэлэлцсэн Байнгын хорооны санал, дүгнэлтийг хэлэлцэн тогтоолын төслийг батламжилж өгөхийг Та бүхнээс хүсье. 

Анхаарал тавьсан явдалд баярлалаа. 

Д.Дэмбэрэл: - Г.Батхүү гишүүнд баярлалаа. Байнгын хорооны санал, дүгнэлттэй холбогдуулж асуух асуулттай гишүүн байна уу? Асуух асуулттай гишүүн алга байна. Үг хэлэх гишүүн байна уу? Энэ асуудлаар үг хэлэх гишүүн алга байна. Би тогтоолын төслүүдийг уншиж танилцуулъя. 

Үндэсний статистикийн хорооны даргыг чөлөөлөх тухай. Статистикийн тухай хуулийн 13 дугаар зүйлийн 1 дэх хэсэг, 6 дахь хэсгийн 1 дэх заалтыг үндэслэн Монгол Улсын Их Хурлаас ТОГТООХ нь. 

1. Бүрэн эрхийн хугацаа нь дуусгавар болсонтой холбогдуулан Пандийн Бямбасүрэнг Үндэсний статистикийн хорооны даргын үүрэгт ажлаас чөлөөлсүгэй.

2. Энэ тогтоолыг 2009 оны 1 дүгээр сарын 16-ны өдрөөс эхлэн дагаж мөрдөнө. 

Тогтоолын төслөөс асуух асуулттай гишүүн байна уу? За алга байна.

Тогтоолыг баталъя гэж. Энэ чөлөөлөх тогтоолыг баталъя гэсэн санал хураалтыг явуулъя. Гишүүд анхааралтай. 

Санал хураалтад 45 гишүүн оролцож, 42 гишүүн зөвшөөрч, 93.3 хувийн саналаар тогтоолыг баталж байна. 

Тогтоолыг энэ өдрөөс эхлэн дагаж мөрдөж байгаа учраас эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Бид Үндэсний статистикийн хорооны даргыг томилох тухай тогтоолыг уншиж танилцуулъя.

Үндэсний статистикийн хорооны даргыг томилох тухай. Статистикийн тухай хуулийн 13 дугаар зүйлийн 1.4 дэх хэсгийг үндэслэн Монгол Улсын Их Хурлаас ТОГТООХ нь: 

1. Монгол Улсын Их Хурлын даргын санал болгосноор Сономцэрэнгийн Мэндсайханыг Үндэсний статистикийн хорооны даргаар томилсугай.

2. Энэ тогтоолыг 2009 оны 1 дүгээр сарын 16-ны өдрөөс эхлэн дагаж мөрдсүгэй. 

Тогтоолоос асуух асуулттай гишүүн байна уу? Алга байна. 

Тогтоолыг баталъя гэсэн санал хураалтыг явуулъя. Гишүүд анхааралтай хандаж саналаа өгье. 

Санал хураалтад 46 гишүүн оролцож, 43 гишүүн зөвшөөрч, 93.5 хувийн саналаар тогтоол батлагдаж байна. 

Тогтоолыг энэ өдрөөс эхлэн дагаж мөрдөж байгаа учраас эцсийн найруулгыг сонсчихъё. Эцсийн найруулгад саналтай гишүүн байна уу? Алга байна. Тогтоолын эцсийн найруулгыг сонслоо. 

Ингээд Сономцэрэнгийн Мэндсайханыг Үндэсний статистикийн хорооны даргаар томилогдсонтой нь холбогдуулаад Мэндсайхан Танд Улсын Их Хурлын гишүүд талархал илэрхийлж, ажлын амжилт хүсэж байна.

П.Бямбацэрэн дарга бол бас нэгэн бүрэн эрхийн хуулийн хугацаанд Үндэсний статистикийн хороог толгойлж, Үндэсний статистикийн хорооны ажлыг амжилттай явуулсан манай төрийн бас сайн албан хаагчдын нэг. Энэ ажлыг ийнхүү амжилттай сайн хашиж ирсэнд нь Улсын Их Хурлын гишүүдийн өмнөөс талархал илэрхийлье. 


Уг асуудлыг 23 цаг 37 минутад хэлэлцэж дуусав. 

Арваннайм. Монгол Улсын Сонгуулийн Ерөнхий хорооны гишүүнээс 

чөлөөлөх, томилох тухай УИХ-ын тогтоолын төсөл
Д.Дэмбэрэл: - Сонгуулийн ерөнхий хорооны гишүүнээс чөлөөлөх, томилох тухай асуудлыг хэлэлцье. Сонгуулийн ерөнхий хорооны гишүүнээс томилох, чөлөөлөхтэй холбогдуулж Төрийн байгуулалтын байнгын хорооны санал, дүгнэлтийг сонсъё. Хуулиараа бол энэ томилох чөлөөлөх асуудлыг Төрийн байгуулалтын байнгын хороо хариуцдаг аа. 

Байнгын хорооны санал, дүгнэлтийг Улсын Их Хурлын гишүүн Д.Очирбат танилцуулна. Д.Очирбат гишүүнийг индэрт урьж байна.

Д.Очирбат: - Улсын Их Хурлын эрхэм гишүүд ээ,

Сонгуулийн төв байгууллагын тухай хуулийн 4 дүгээр зүйлийн 4-ийн 3 дахь заалт, Улсын Их Хурлын чуулганы хуралдааны дэгийн тухай хуулийн 45 дугаар зүйлийг үндэслэн Улсын Их Хурлаас Сонгуулийн ерөнхий хорооны гишүүнээс чөлөөлөх, гишүүнээр томилох тухай Улсын Их Хурлын тогтоолын төслийг Төрийн байгуулалтын байнгын хороо 2009 оны 1 сарын 16-ны өдрийн хуралдаанаар хэлэлцлээ. Төрийн байгуулалтын байнгын хорооны 2009 оны 1 дүгээр сарын 16-ны өдрийн хуралдаанаар дээрх тогтоолын төслийг хэлэлцэж дараахь санал, дүгнэлтийг Улсын Их Хурлын нэгдсэн хуралдаанд оруулж байна. 

Сонгуулийн ерөнхий хорооны гишүүн, Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан нар чөлөөлөгдөх тухай хүсэлт ирүүлснийг Төрийн байгуулалтын байнгын хорооны хуралдаанаар хэлэлцэж хүсэлтийг дэмжлээ. 

Сонгуулийн ерөнхий хорооны гишүүнээр Намсрайжав овогтой Лувсанжав, Чойнзон овогтой Содномцэрэн нарыг томилох саналыг Байнгын хорооны гишүүд санал нэгтэйгээр дэмжсэн болно. 

Н.Лувсанжав нь Хууль зүйн сайд, Улсын Их Хурлын Тамгын газрын ерөнхий нарийн бичгийн даргаар ажиллаж байсан, хуульч мэргэжилтэй. 

Ч.Содномцэрэн нь 2004-2008 онд Улсын Их Хурлын гишүүнээр сонгогдон ажиллаж байсан. Шинжлэх ухааны доктор, профессор, академич хүн юм аа.

Улсын Их Хурлын эрхэм гишүүд ээ, 

Сонгуулийн ерөнхий хорооны гишүүнээс чөлөөлөх, томилох тухай Улсын Их Хурлын тогтоолын төслийг хэлэлцэж баталж өгөхийг Та нараас хүсье. 

Анхаарал тавьсанд баярлалаа.

Д.Дэмбэрэл: - Д.Очирбат гишүүнд баярлалаа. Гишүүнээс чөлөөлөх тухай, чөлөөлөх гэж байгаа гишүүдийн талаар асуух асуулттай гишүүн байна уу? санал, дүгнэлтээс. Ж.Сүхбаатар гишүүн асуулт тавъя. 

Ж.Сүхбаатар: - Би нэг зүйл асуух гэсэн юм. Монгол Улсын сонгуулийн түүх бол бас харьцангуй ийм залуу гэж хэлж болно. 1992 онд шинэ Үндсэн хууль батлагдсаны дараа Үндсэн хуулийн хамгийн анхны байгууллага бол Сонгуулийн ерөнхий хороо байсан юм. Улсын Бага Хурал энэ хуулийг баталж байсан. Анхны Сонгуулийн ерөнхий хорооны бүрэлдэхүүн 1992 онд байгуулагдаад хамгийн анхны төрийн шинэ тутам байгуулагдсан байгууллагуудыг байгуулах ажилд оролцож 9 жил өөрийнхөө үүргийг гүйцэтгэж 2001 онд хоёр дахь Сонгуулийн ерөнхий хороонд халаагаа өгсөн. Энэнээс хойш Сонгуулийн ерөнхий хороо хамгийн анх даргалсан Лхагвасүрэн дарга ажилгүй яваа. 2001 онд Сонгуулийн ерөнхий хороог даргалж байсан Ядамсүрэн дарга 6 жилийнхээ хугацааг гүйцээсэн. Мөн ажилгүй яваа. За 2006 онд гурав дахь бүрэлдэхүүнээр томилогдсон Сонгуулийн ерөнхий хорооны дарга, нарийн бичгийн дарга, бүрэлдэхүүн байна. 

Сая та бидний шийдсэн болон шийдэх гэж байгаа улсууд дотор Сонгуулийн ерөнхий хорооны дарга Б.Баттулга, Б.Баярсайхан, П.Бямбацэрэн гэсэн ийм гурван хүн орж байна. Тэгэхээр Монголын төр Сонгуулийн ерөнхий хороо бол маш олон сонирхлын зөрчлийн дунд ажилладаг. Монголын төр Сонгуулийн ерөнхий хорооныхонд их хатуу хандсан гэж би боддог. Магадгүй би цуг ажиллаж байсан хүний хувьд би тэр хатуу хандсан юмыг нь амсаагүй байж болно. Гэхдээ би хувьдаа их харамсаж явдаг. Сонгуулийн ерөнхий хороонд ажилласан хүмүүс ажил амьдралгүй болох ёсгүй гэж би хувьдаа боддог. Одоо Сонгуулийн ерөнхий хороон даргаар томилогдож тодорхой хугацаанд ажилласан Б.Баттулга, Б.Баярсайхан, П.Бямбацэрэн гэсэн ийм гурван хүний талаар Монгол Улсын төр юу бодож байдаг юм бэ? Энэ улсуудад хариуцлага тоооцох ёстой гэж байгаа бол өөр хэрэг байх аа. 

Энэ улсууд ялангуяа дарга, нарийн бичгийн дарга нар бол өөрөө өргөдлөө өгч, хуульд заасны дагуу санаачилгаараа чөлөөлөгдөж байна. Монгол Улсын Ерөнхийлөгч, Монгол Улсын Их Хурлын дарга, Монгол Улсын Ерөнхий сайд, Төрийн албаны зөвлөл, Төрийн байгуулалтын байнгын хорооны удирдлага энэ бүхэн бас юу бодож явдгаа, энэ юу бодож явдаг болоо гэж. Энэ улсуудад би Улсын Их Хурлын гишүүн хүний хувьд ч тэр, хамт ажиллаж байсан хүний хувьд ч тэр энэ улсуудад зайлшгүй төрийн тохирох ажлыг өгөх ёстой гэж боддог юм аа. Тийм учраас би Д.Дэмбэрэл даргад хандаж асууж байгаа юм. Энэ улсуудын талаар Та ямар бодолтой байна вэ гэж? нэгдүгээрт.

Хоёрдугаарт, одоо шинээр томилогдох гэж байгаа Н.Лувсанжав дарга, Ч.Содномцэрэн одоо гэсэн энэ хоёр нэр дэвшигчийн тухайд би бас хэлмээр байна. Монголын төр хатуудаа хатуу байдаг юм аа гэж. Гэхдээ Монгол Улсын парламент хэдийгээр хатуурхаж байсан ч Монгол Улсын сонгуулийн хуульд үнэнч байж, Монгол Улсын Үндсэн хуулийг сахиулах үүргээсээ буцаж болохгүй ээ. Өөрийн толгойгоороо байж энэ үүргийг нэр төртэй гүйцэтгэх ёстой. Та бүхэн хэрвээ тухайн үед л шийдэл гаргахгүй юм бол дандаа алдах болно. 

Тийм учраас Та бүхний би бас энэ дашрамд хүсэж байгаа нь өөрөө өөрөө хуульд захирагдаж тухай тухай үед нь шийдлээ түргэн шуурхай гаргаж байх ёстой. Хэрвээ ямар нэгэн алхам хийлээ гэхэд түүх өршөөхгүй ээ. Хуучин надтай ажиллаж байсан Ядамсүрэн дарга ганцхан зүйл захиж хэлдэг байсан. Түүх та биднийг шүүнэ гэж. Тийм учраас түүхий шүүлтүүрт чи нэр төртэй гарах ёстой гэж боддог, чи энийг дагах ёстой гэж надад захидаг байсан. 

Тэгэхээр та хоёр нэр дэвшиж байгаа хүнд би бас энийг захиж хэлмээр байна. Энэ түүх бол энийг шүүдэг юм аа. Улс төрийн нам энийг хэзээ ч шүүдэггүй. Энийг бас захиж хэлмээр байна. Ингээд асуултдаа би Д.Дэмбэрэл даргаас хариулт авахыг хүсэж байна. Бид бас нэгийг бодоосой. Зургаан жилийн хугацаагаар томилогдсон улсуудыгаа хугацаанаас нь өмнө бид чөлөөлж байна. Монголын төр анхаарах ёстой шүү гэж би зориуд хэлмээр байна. Олон хүн гомдолтой, олон хүн олон саналтай байгаа. Монгол Ардын Хувьсгалт намын ч, Ардчилсан намын ч нөхдүүд байгаа. Гэхдээ өөрсдөө хийж үзвэл энэ ажил үүргийг сайн ойлгох байх аа. Д.Дэмбэрэл даргаа би тэгээд Танаас эхний асуултаа асууя гэж бодож байна. 

Д.Дэмбэрэл: - За энэ үнэхээр бас түрүүчийн Сонгуулийн ерөнхий хорооны даргаар ажиллаж байсан хүмүүст бол ажил өдий хүртэл олгогдоогүй явсан юм байна лээ. Үүнтэй холбогдуулаад одоогоор ажлаас өөрчлөгдөж байгаа хүмүүсийн энэ ажлын асуудлыг бол би Ерөнхий сайдтай бас тодорхой ярьсан байгаа. Улсын Их Хурал бол ажил олгох, олгогч тийм байгууллага хараахан биш юм. Улсын Их Хуралд ажлаа тайлагнадаг 8 байгууллага, за Үндсэн хуулийн цэцийг орхих юм энэ долоон байгууллага байгаа. Тэгэхээр энэнээс одоо ажлаас өөрчлөгдөж байгаа хүмүүс бол ажилгүй үлдэж байгаатай холбогдуулж Ерөнхий сайдад би хүсэлт тавьсан. Гүйцэтгэх засаглал бол ажил олгох боломжууд нилээн байгаа. Эдгээр хүмүүсийг ажилтай болгох талаас нь анхаарч өгөөчээ гэж. За энэ асуудлыг гүйцэтгэх засаглал Ерөнхий сайдын, сайд болон тэргүүн шадар сайд нар хүлээж авсан байгаа. Тийм учраас урьдын Сонгуулийн ерөнхий хорооны дарга нар шиг ажилгүй үлдэх тийм асуудал гарахгүй ээ гэдгийг хэлчихье.

Х.Тэмүүжин гишүүн асуултаа тавья. 

Х.Тэмүүжин: - Би бодохдоо Сонгуулийн ерөнхий хороо, Сонгуулийн ерөнхий хороог удирдаж байгаа хүмүүс төрд үйлчлэхээсээ илүү иргэдийн сонгох, сонгогдох эрхийг үр дүнтэйгээр, хуульд заасных нь дагуу хэрэгжүүлдэг, тэр үйл ажиллагааг нь зохион байгуулдаг хүмүүс гэж ойлгож байгаа. Тийм учраас өнөөдөр ажлаа өгч байгаа Сонгуулийн ерөнхий хорооны удирдлага Сонгуулийн Ерөнхий хороо гэдэг байгууллагын бүхий л үйл ажиллагааны хариуцлагыг дангаараа үүрээд буух ёсгүй гэж бодож байгаа. Баттулга дарга удаа дараа хэлсэн манай Сонгуулийн ерөнхий хороо олонхиороо асуудлыг шийддэг юм аа гэж. Хуулийг үл тоомсорлодог, иргэний сонгох эрхийг үл хүндэтгэдэг, Сонгуулийн ерөнхий хороонд байгаа гишүүдтэй нь бас давхар хариуцлага тооцох ёстой гэж бодож байгаа юм. Тийм учраас Улсын Их Хурлын дарга энэ талаар юу бодож байгаа? гэдгийг би асуумаар байна.                  

Хоёрт нь, хэрвээ Сонгуулийн ерөнхий хороонд ажиллаад ажлын үр дүнгээс үл шалтгаалаад дахиад цаашаагаа төрд ажиллана гэж бодож байгаа бол Б.Баттулга гэдэг хүнийг аль болох хуулиас хол ажил хийлгэх ёстой байх аа гэж бодож байна. Би үгээ хэлээд дуусгачихъя. Хонзогноогүй байна. Хонзогноогүй байна. 

Тэгээд дараа дараагийн Сонгуулийн ерөнхий хороонд орох гэж байгаа, түүний удирдлагад очих гэж байгаа хүмүүс сонгуулийн хууль тогтоомжийнхоо хүрээнд ажиллаж байгаасай гэж хүсэж байгаа. Юуны төлөө бид Үндсэн хуулиар эрх мэдэл хуваарьласан юм бэ? Хэрвээ шүүхийн өмнөөс, шүүхийн хэрэглэдэг хууль тогтоомжийг хэрэглэх гэж оролдож байгаа бол уул нь тэр хүмүүс шүүгчийн сонгон шалгаруулалтад ороод шүүгч л болох хэрэгтэй ш дээ. Тийм учраас би дараа дараагийн хүмүүст нь хандаад Улсын Их Хурлын болон шүүх эрх мэдлийн чиг үүргийг хэрэгжүүлэхгүй байх талаасаа илүү анхаарч ажиллаасай гэж хүсэж байгаа. 

Яг үндсэндээ магадгүй зарим хүмүүс Сонгуулийн ерөнхий хорооны хууль бус үйл ажиллагааны зовлонг арьс махан дээрээ мэдрээгүй учраас мэдэхгүй байж магадгүй л дээ. Би олон дахин очиж бүр уулзаж ярилцсан. Надад үндсэндээ хоёр л үг хэлсэн ш дээ. Хууль зүйн үндэслэл өгөөч гэхэд үгүй мэдэхгүй байна, манайд яг тийм юм алгаа гэж хэлсэн. Хоёрт нь надад зүгээр магадгүй зүгээр хүнийхээ хувьд хэлсэн байх. Нэгэнт зургаан сар хүлээчихсэн юм чинь дахиад жаахан хүлээчихэд яах вэ дээ, цаана хэцүү байна гэж хэлж байгаа. Тийм учраас би Улсын Их Хуралд байгаа бас улс төрчдөд зүгээр нэг зүйлийг хэлмээр байгаа юм. Хүнд эрх мэдэл өгөөд ажил хий гэж итгэсэн бол тэрийг нь зүгээр л хийлгэчихдэг болчихвол Сонгуулийн ерөнхий хорооны дараа дараагийн хүмүүс ингэж адлагдаж суухгүй байхаа. Энэ дээр Улсын Их Хурлын дарга бас анхаарах биз дээ л гэж хэлье. 

Д.Дэмбэрэл: - Баярлалаа. Тэгэхээр Сонгуулийн ерөнхий хороо бол хуулийн хүрээнд үйл ажиллагаагаа явуулдаг хараат бус, Улсын Их Хурлаас хараат бус ийм байгууллага л даа хуулийн томоохон баталгаатай. За тийм учраас бид нар бол Сонгуулийн ерөнхий хорооны гишүүд цөмөөрөө хариуцлага хүлээх ёстой, Сонгуулийн ерөнхий хорооноос одоо гишүүнээс гарч байгаа гишүүдийг хариуцлага хүлээх ёстой гэж ингэж бол одоогоор хэлэх боломж муу байна. 

Ер нь тэгээд хараат бус байгууллагад хариуцлага хүлээлгэх тухай асуудал Сонгуулийн төв байгууллагын болон Сонгуулийн хуулиар тэнд тодорхой зүйл заагдаагүй байгаа. Хариуцлага тооцно гэвэл одоо хараат бус байгууллагаа хэзээ нэгэн цагт оруулж ирээд хариуцлага, хариуцлага гээд яриад байх тийм боломжгүй юм байна лээ. Цаашдаа хуульд нь бас цааштай нааштай асуудлыг харж үзэх шаардлага гарах байхаа. 

Ийм учраас эдгээр хүмүүс өөрсдөө өөр ажилд шилжих учраас Сонгуулийн ерөнхий хорооны гишүүнээс чөлөөлж өгнө үү гэсэн тэр өргөдлүүдийг нь харгалзаад за харин хуульд өргөдөл өгсөн тохиолдолд чөлөөлөх ганцхан заалт байгаа. Тэр одоо хуулийн дагуу асуудал явагдаж байгаа гэдгийг гишүүд анхаарах байх аа. За бусад одоо санал болгож байгаа Х.Тэмүүжин гишүүний асуудлыг цаашдаа анхааралдаа авч ажиллацгаая. 

Ингээд Байнгын хорооны санал, дүгнэлттэй холбогдуулж гишүүд асуулт асууж, хариулт авлаа.

Одоо би тогтоол уншиж Та бүхэнд танилцуулъя, тогтоолын төсөл. 

Сонгуулийн ерөнхий хорооны гишүүнээс чөлөөлөх тухай. Сонгуулийн төв байгууллагын тухай хуулийн 6 дугаар зүйлийн 6.3 дахь хэсэг, санал хураалтын дүнг үндэслэн Улсын Их Хурлаас ТОГТООХ нь:

1. Батаагийн Баттулга, Батчулууны Баярсайхан нарыг Сонгуулийн ерөнхий хорооны гишүүнээс тус тус чөлөөлсүгэй.

2. Энэ тогтоолыг 2009 оны 1 дүгээр сарын 16-ны өдрөөс эхлэн дагаж мөрдөнө гэсэн тогтоолын төсөл байна. 

Чөлөөлөх тухай тогтоолын төслийг баталъя гэсэн санал хураалтыг явуулчихъя. 

47 гишүүн санал хураалтад оролцож, 40 гишүүн зөвшөөрч, 85.1 хувийн саналаар тогтоол батлагдаж байна. 

Энэ тогтоолыг өнөөдрөөс эхлэн дагаж мөрдөх учраас эцсийн найруулгад саналтай гишүүн байна уу? за алга байна. Эцсийн найруулгыг сонслоо. 

Дараачийн тогтоол. 

Сонгуулийн ерөнхий хорооны за Сонгуулийн ерөнхий хорооны гишүүдийг томилох тухай. Сонгуулийн төв байгууллагын тухай хуулийн 4 дүгээр зүйлийн 4-ийн хоёр дахь хэсэг, санал хураалтын дүнг үндэслэн Монгол Улсын Их Хурлаас ТОГТООХ нь:

1. Сонгуулийн ерөнхий хорооны гишүүнээр Намсрайжавын Лувсанжав, Чойнзонгийн Содномцэрэн нарыг тус тус томилсугай. 

2. Энэ тогтоолыг 2009 оны 1 дүгээр сарын 16-ны өдрөөс эхлэн дагаж мөрдсүгэй гэсэн тогтоол байна. 

За энэ тогтоолыг баталъя гэсэн санал хураалт явуулчихъя гишүүд ээ.          

Санал хураалтад 47 гишүүн оролцож, 46 гишүүн зөвшөөрч, 97.9 хувийн саналаар тогтоол батлагдаж байна. 

Тогтоол энэ өдрөөс эхлэн дагаж мөрдөгдөх учраас эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Ингээд Н.Лувсанжав, Ч.Содномцэрэн нар Сонгуулийн ерөнхий хорооны гишүүнээр батлагдаж байна. Энэ хоёр гишүүнд Улсын Их Хурлын гишүүдийн өмнөөс баяр хүргэе. 

Одоо гишүүд ээ Төрийн байгуулалтын байнгын хороо хуралдмаар байна. Одоо хуралдчихаад ороод ирье тэгэх үү? Тийн Төрийн байгуулалтын байнгын хороонд завсарлага өгч байна. 


Уг асуудлыг 23 цаг 55 хэлэлцэж дуусав. 


Чуулганы нэгдсэн хуралдаан 23 цаг 55 минутад завсарлаж, 24 цаг 18 минутаас үргэлжлэв. 

Арванес. Монгол Улсын Сонгуулийн Ерөнхий хорооны 

дарга, нарийн бичгийн даргын үүрэгт ажлаас чөлөөлөх, 

томилох тухай УИХ-ын тогтоолын төсөл 

Д.Дэмбэрэл: - Хуралдаад орж ирье. Гишүүд нэг их гараад яах вэ удахгүй болов уу гэж би найдаж байна. 

Гишүүд хуралдааны танхимд орцгооё. Энэ хуулиудын эцсийн найруулга сонсгоё гишүүдэд. Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн эцсийн найруулга. Эцсийн найруулгыг гишүүдэд тараасан байгаа. Сонгуулийн хуульд нэмэлт өөрчлөлт оруулах тухай хуулийн эцсийн найруулгад саналтай гишүүн байна уу? Эцсийн найруулгын талаар саналтай гишүүн алга байна. Ийм учраас эцсийн найруулгыг сонслоо. 

Ахмад настны нийгмийн хамгааллын тухай хуульд өөрчлөлт оруулах тухай Монгол Улсын хуулийн эцсийн найруулгыг сонсгоё. Эцсийн найруулгад саналтай гишүүн байна уу? Гишүүдээ анхаараарай. Ахмад настны нийгмийн хамгааллын тухай хуульд өөрчлөлт оруулах тухай хуулийн эцсийн найруулгыг сонслоо. Саналтай гишүүн алга байна. 

Засгийн Газрын үнэт цаас гаргахыг зөвшөөрөх тухай Монгол Улсын Их Хурлын тогтоол байна. Үнэт цаас гаргах тухай тогтоолд эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Улсын Их Хурлын 2009 оны хаврын чуулганаар хэлэлцэх асуудлын тухай Улсын Их Хурлын тогтоолын эцсийн найруулагад саналтай гишүүн байна уу? Саналтай гишүүн алга байна. Хаврын чуулганаар хэлэлцэх асуудлын тухай тогтоолын эцсийн найруулгыг сонслоо. 

Тамгын газар өөр эцсийн найруулгаа одоо сонсгож шийдүүлж авахгүй бол чуулган завсарлах тийшээ хандаж байхад. Ер нь одоо шийдүүлэх асуудал байна уу? Тийм. Өнөө шөнөжин хуралдаж асуудлаа бүгдийг нь шийдэж авна гишүүд ээ. 

Хуралдаан явахад бэлэн үү? Бэлэн үү? За баярлалаа. 

Эрхэм гишүүд ээ. Сая Төрийн байгуулалтын байнгын хороо хуралдлаа. Одоо Байнгын хорооны санал, дүгнэлт бэлэн болж байгаа юм шиг байна. Төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын эцсийн найруулгад саналтай гишүүн байна уу? Тэгвэл Төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын эцсийн найруулгыг сонслоо. Саналтай гишүүн алга байна. 

Эрхэм гишүүд ээ, 

Одоо Монгол Улсын Сонгуулийн ерөнхий хорооны дарга болон нарийн бичгийн даргын асуудал байна. Үүнтэй холбогдуулаад сая бид нар Сонгуулийн Ерөнхий хорооны гишүүдэд өөрчлөлт орсон. Хуучин дарга, нарийн бичгийн дарга нар Сонгуулийн ерөнхий хорооны гишүүнээс өөрчлөгдсөн байгаа. Мөн Улсын Их Хуралд Сонгуулийн ерөнхий хорооны дарга болон нарийн бичгийн даргаас өөрчлөх тухай хүсэлтүүд өргөдөл гарсан байна. Ийм учраас Сонгуулийн ерөнхий хорооны дарга, нарийн бичгийн даргыг Сонгуулийн ерөнхий хорооны гишүүд дундаас нь томилох ёстой Улсын Их Хурал. Энэ тухай саналыг Та бүхэнд танилцуулъя. 

Монгол Улсын Сонгуулийн ерөнхий хорооны даргын албан тушаалаас чөлөөлөх саналын тухай. Монгол Улсын Сонгуулийн ерөнхий хорооны даргаар ажиллаж байгаа Батаагийн Баттулга нь үүрэгт ажлаас чөлөөлж өгөхийг хүсэж Улсын Их Хуралд хандан өргөдөл гаргасан тул түүнийг Сонгуулийн төв байгууллагын тухай хуулийн 6 дугаар зүйлийн 6.3 дахь хэсэгт заасны дагуу Монгол Улсын Сонгуулийн ерөнхий хорооны даргын үүрэгт ажлаас чөлөөлөх болж байна. Б.Баттулгыг Монгол Улсын Сонгуулийн ерөнхий хорооны даргын үүрэгт ажлаас чөлөөлөх саналыг оруулж байна. Энэ саналыг дэмжиж өгөхийг хүсье. 

Мөн Сонгуулийн ерөнхий хорооны дарга чөлөөлөх хүсэлтээ гаргаж энэ тухай асуудлыг чуулганд танилцуулж байгаатай холбогдуулан Сонгуулийн ерөнхий хорооны даргыг томилох тухай саналыг бас оруулж байна. Сонгуулийн төв байгууллагын тухай хуулийн 4 дүгээр зүйлийн 4.3-т заасныг үндэслэн Монгол Улсын Сонгуулийн ерөнхий хорооны даргаар Намсрайжавын Лувсанжавыг томилуулахаар санал болгож байна. Н.Лувсанжавын анкет, материалыг Та бүхэнд тараасан байгаа. 

Н.Лувсанжав нь хууль, хяналтын болон төрийн захиргааны төв байгууллагад олон жил удирдах албан тушаал хашиж байсан, мэргэжлийн өндөр боловсрол мэдлэг, мэргэжлийн ур чадвар сайтай, удирдах ажлын дадлага туршлагатай, нэр хүндтэй боловсон хүчин юм аа. Түүнийг Монгол Улсын Сонгуулийн ерөнхий хорооны даргаар томилон ажиллуулах саналыг оруулж байна. Хэлэлцэн шийдвэрлэж өгөхийг хүсье. 

Дараачийн асуудлыг бас танилцуулъя. Монгол Улсын Сонгуулийн ерөнхий хорооны нарийн бичгийн даргын албан тушаалаас чөлөөлөх саналын тухай Та бүхэнд танилцуулах гэж байна. Монгол Улсын Сонгуулийн ерөнхий хорооны нарийн бичгийн даргаар ажиллаж байгаа Батчулууны Баярсайхан нь үүрэгт ажлаас чөлөөлж өгөхийг хүсэж Улсын Их Хуралд хандан өргөдөл гаргасан тул түүнийг Сонгуулийн төв байгууллагын тухай хуулийн 6 дугаар зүйлийн 6.3 дахь хэсэгт заасны дагуу Монгол Улсын Сонгуулийн ерөнхий хорооны нарийн бичгийн даргын үүрэгт ажлаас чөлөөлөх шаардлагатай болж байна. Б.Баярсайханыг Монгол Улсын Сонгуулийн ерөнхий хорооны нарийн бичгийн даргын үүрэгт ажлаас чөлөөлөх саналыг оруулж байна. Хэлэлцэн шийдвэрлэж өгөхийг хүсье. 

Сонгуулийн ерөнхий хорооны нарийн бичгийн дарга үүрэгт ажлаасаа чөлөөлөгдөх болж байгаатай холбогдуулан Сонгуулийн ерөнхий хорооны нарийн бичгийн даргыг томилуулах саналыг бас оруулж байна. Сонгуулийн төв байгууллагын тухай хуулийн 4 дүгээр зүйлийн 4.3-т заасныг үндэслэн Монгол Улсын Сонгуулийн ерөнхий хорооны нарийн бичгийн даргаар Чойнзонгийн Содномцэрэнг томилуулахаар санал болгож байна. Ч.Содномцэрэнгийн анкет, материалыг Та бүхэнд тараасан байгаа. Ч.Содномцэрэнгийн мэргэжлийн бэлтгэл, мэргэжлийн ур чадвар, мэдлэг, төрийн төв байгууллагад удирдах албан тушаал хашиж байсан дадлага, туршлага зэргийг харгалзан түүнийг Монгол Улсын Сонгуулийн ерөнхий хорооны нарийн бичгийн даргаар томилон ажиллуулах саналыг оруулж байна. Эдгээр асуудлыг хэлэлцэн шийдвэрлэж өгөхийг эрхэм гишүүдээс хүсье. 

Анхаарал тавьсанд баярлалаа. 

За эдгээр тавьсан асуудлыг Байнгын хорооны хурлаар хэлэлцсэн байгаа. Төрийн байгуулалтын байнгын хороонд асуудлыг танилцуулж сая Төрийн байгуулалтын байнгын хорооны санал, дүгнэлт гарсан байгаа. Төрийн байгуулалтын байнгын хорооны санал, дүгнэлтийг одоо сонсъё.

Энэ 18, 19, 20 хүн асуулт асуух гэж байна. Энэ дээр гарсан саналууд гишүүд саналаа татаарай. Тэр дээр энэ гишүүдийн нэрийг эндээс компьютерээс гаргая. Баярлалаа. 

Нэр дэвшигчдээс чөлөөлөгдөж байгаа одоо Сонгуулийн хорооны дарга, нарийн бичгийн даргаас асуух асуулттай гишүүн байна уу? Асуух асуулттай гишүүн алга байна. 

Байнгын хорооныхоо санал, дүгнэлтийг сонсчихъё. Төрийн байгуулалтын байнгын хорооны санал, дүгнэлтийг Ө.Энхтүвшин дарга танилцуулна. 

Ө.Энхтүвшин: - Улсын Их Хурлын дарга, эрхэм гишүүд ээ. 

Сонгуулийн төв байгууллагын тухай хуулийн дагуу Улсын Их Хурлын Төрийн байгуулалтын байнгын хороо 1 дүгээр сарын 16-ны өдөр хуралдаж Сонгуулийн ерөнхий хорооны дарга, нарийн бичгийн даргаас чөлөөлөх, томилох тухай асуудлыг авч хэлэлцлээ. Энэ асуудлыг хуулийн дагуу Улсын Их Хурлын дарга Д.Дэмбэрэл оруулж хэлэлцүүллээ. Ингээд уг асуудлыг хэлэлцээд дараахь санал дүгнэлтийг Улсын Их Хурлын нэгдсэн чуулганд оруулж байна. 

Нэг. Сонгуулийн ерөнхий хорооны дарга Батаагийн Баттулга, нарийн бичгийн дарга Батчулууны Баярсайхан нар өөрсдийн хүсэлтээр Сонгуулийн ерөнхий хорооны гишүүнээс чөлөөлөгдсөн тул Сонгуулийн ерөнхий хорооны дарга, нарийн бичгийн даргын тус тусын үүрэгт ажлаас мөн чөлөөлөх нь зүйтэй гэсэн ийм шийдвэрийг гаргалаа. 

Хоёрдугаарт нь, Сонгуулийн ерөнхий хорооны гишүүн Намсрайжавын Лувсанжавыг Сонгуулийн ерөнхий хорооны даргаар, Сонгуулийн ерөнхий хорооны гишүүн Чойнзон овогтой Содномцэрэнг Сонгуулийн ерөнхий хорооны нарийн бичгийн даргаар тус тус томилохыг Байнгын хорооны хуралдаанд оролцсон гишүүд 100.0 хувийн саналаар дэмжсэн болно. 

Улсын Их Хурлын гишүүд ээ. 

Төрийн байгуулалтын байнгын хорооны энэхүү санал, дүгнэлтийг хэлэлцэн шийдвэрлэж өгөхийг Та бүхнээс хүсэж байна.

Д.Дэмбэрэл: - Ө.Энхтүвшин даргад баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Асуух асуулттай гишүүд алга байна.      

Байнгын хорооны санал, дүгнэлттэй холбогдуулаад асуух асуулттай гишүүд байхгүй учраас санал хураалтуудыг явуулъя. 

Сонгуулийн ерөнхий хорооны Улсын Их Хурлын тогтоол, Сонгуулийн ерөнхий хорооны дарга, нарийн бичгийн даргыг үүрэгт ажлаас чөлөөлөх тухай, даргын үүрэгт ажлаас чөлөөлөх тухай. Сонгуулийн төв байгууллагын тухай хуулийн 6 дугаар зүйлийн 6.3 дахь хэсэг, санал хураалтын дүнг үндэслэн Монгол Улсын Их Хурлаас ТОГТООХ нь:

Нэг. Батаагийн Баттулгыг Сонгуулийн ерөнхий хорооны даргын, Батчулууны Баярсайханыг Сонгуулийн ерөнхий хорооны нарийн бичгийн даргын үүрэгт ажлаас тус тус чөлөөлсүгэй. Энэ тогтоолыг 2009 оны 1 дүгээр сарын 16-ны өдрөөс эхлэн дагаж мөрдсүгэй. 

Одоо 17 болж байна. Энүүгээр 16 гэдгээрээ явъя.

Чөлөөлөх тухай тогтоолын талаар санал хураалт явуулчихъя. Чөлөөлөх тогтоолыг дэмжье гэсэн санал хураалт явуулъя. 

49 гишүүн санал хураалтад оролцож, 36 гишүүн зөвшөөрч, 73.5 хувийн саналаар тогтоол батлагдаж байна.  

Санал хураалтад, гишүүд. Тогтоол батлагдаж байна. Энэ тогтоол энэ өдрөөс эхлээд дагаж мөрднөө тиймээ. За тогтоолын редакцид саналтай гишүүн байна уу? Алга байна.

Редакцийг, Сонгуулийн ерөнхий хорооны дарга, нарийн бичгийн даргыг чөлөөлөх тухай. Энэ тогтоолын редакцид саналтай гишүүн байна уу? Алга байна. Санал хураалтад энэ 49 гишүүн оролцож, 36 гишүүн зөвшөөрч, 73.5 хувийн саналаар тогтоол батлагдсан. 

Эцсийн найруулгад саналтай гишүүн алга байна. Эцсийн найруулгыг сонслоо. 

Сонгуулийн ерөнхий хорооны дарга, нарийн бичгийн даргыг томилох тухай. Эхлээд Н.Лувсанжавыг Сонгуулийн ерөнхий хорооны даргаар томилъё гэсэн санал хураалт явуулъя. 

49 гишүүн санал хураалтад оролцож, 45 гишүүн зөвшөөрч, 91.8 хувийн саналаар Н.Лувсанжавыг Сонгуулийн ерөнхий хорооны даргаар томилъё гэж гишүүд санал өгч байна.

Сонгуулийн ерөнхий хорооны нарийн бичгийн даргаар Ч.Содномцэрэнг томилъё гэсэн санал хураалт явуулъя. Сонгуулийн ерөнхий хорооны нарийн бичгийн даргаар томилъё гэсэн санал хураалт. 

45 гишүүн санал хураалтад оролцож, 41 гишүүн зөвшөөрч, 91.1 хувийн саналаар Ч.Содномцэрэнг Сонгуулийн ерөнхий хорооны нарийн бичгийн даргаар томилъё гэж гишүүд санал өгч байна. 

Тогтоолын тогтоол танилцуулъя. 

Сонгуулийн ерөнхий хорооны дарга, нарийн бичгийн даргыг томилох тухай. Сонгуулийн төв байгууллагын тухай хуулийн 4 дүгээр зүйлийн 4.3 дахь хэсэг, санал хураалтын дүнг үндэслэн Монгол Улсын Их Хурлаас ТОГТООХ нь:

Сонгуулийн ерөнхий хорооны даргаар Сонгуулийн ерөнхий хорооны гишүүн Намсрайжавын Лувсанжавыг, Сонгуулийн ерөнхий хорооны нарийн бичгийн даргаар Чойнзонгийн Содномцэрэнг тус тус томилсугай. 

Энэ тогтоолыг 2009 оны 1 дүгээр сарын 16-ны өдрөөс эхлэн дагаж мөрдсүгэй гэсэн тогтоол байна. 

Тэр Сонгуулийн ерөнхий хорооны гишүүн гээд Сонгуулийн ерөнхий хорооны даргыг хойд талд нь гишүүн гэхгүй байгаа нь ямар учиртай юм бэ? 

Тогтоолыг, санал хураалт явуулчихъя, тогтоолыг баталъя гэсэн санал хураалт. Тогтоолыг баталъя гэсэн санал хураалт явж байна гишүүд ээ.

47 гишүүн санал хураалтад оролцож, 45 гишүүн зөвшөөрч, 95.7 хувийн саналаар тогтоолыг баталъя, баталлаа. 

Энэ тогтоол өнөөдрөөс эхлэх дагаж мөрдөгдөх учраас эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Ингээд Сонгуулийн ерөнхий хорооны даргаар томилогдсон Н.Лувсанжав, Сонгуулийн ерөнхий хорооны нарийн бичгийн даргаар томилогдсон Ч.Содномцэрэн нарт баяр хүргэж, цаашдынх нь ажилд амжилт хүсье. 

Улсын Их Хурлын Намрын ээлжит чуулганы ажиллагааг хаах боломж гарч байна. Уламжлал ёсоор бас хаалтын үгийг хэлнээ.

Улсын Их Хурлын эрхэм гишүүд ээ. Хатагтай, ноёд оо.

Улсын Их Хурлын 2008 оны намрын чуулганаар хэлэлцэхээр товлосон үндсэн асуудлыг хэлэлцэж шийдвэрлэлээ. Намрын чуулган 77 хоног үргэлжилж нэгдсэн хуралдааныг 29 удаа, Байнгын болон дэд хорооны хуралдааныг давхардсан тоогоор 84 удаа хийсэн байна. Чуулганаар бүгд 115 хууль, Улсын Их Хурлын шийдвэрийн төсөл хэлэлцэж баталсны 78 нь хууль, 37 нь Улсын Их Хурлын тогтоол байна. Байнгын хороодын 90 удаагийн хуралдаанаар 217 асуудлыг хэлэлцжээ. Энэ удаагийн чуулган багагүй ачаалалтай нэн шахуу ажилласан нь эндээс тодорхой харагдаж байна. 

Жил бүрийн намрын чуулганы хэлэлцэж шийдвэрлэдэг үндсэн асуудлуудын нэг бол дараа оны төсөв байдаг билээ. Уламжлал ёсоор 2009 оны Улсын төсөв, Монгол Улсын эдийн засаг, нийгмийг хөгжүүлэх болон Төрөөс мөнгөний бодлогын талаар баримтлах үндсэн чиглэлүүдийг хэлэлцэн баталсан. Улс төрийн голлох намуудын Улсын Их Хурлын сонгуульд оролцсон мөрийн хөтөлбөрт тусгагдсан зорилт, амлалтуудыг дэс дараатай хэрэгжүүлэх боломжийг хангахуйц Засгийн газрын ирэх 4 жилийн үйл ажиллагааны хөтөлбөрийг баталлаа. Эдгээр баримт бичгүүдийг Улсын Их Хурлаар батлахдаа дэлхий нийтийг хамрах шинжтэй байгаа санхүүгийн хямралын нөлөөллийг аль болох зөөллөх, түүнээс урьдчилан сэргийлэх нөхцөлийг хангах бодлогыг баримталсан юм. Бид мөнгөний бодлогыг тодорхойлохдоо дотооддоо инфляцийг бууруулах чиглэлээр ажиллахаар болсон. Бидний тооцоолсон инфляцийг нэг оронтой тоонд багтаах зорилтыг хэрэгжүүлбэл ард иргэд, аж ахуйн нэгж байгууллагын чадавхийг нэмэгдүүлэх боломжтой юм. Зэсийн үнэ унаснаас төсвийн орлого ихээр буурч, төсөв алдагдалтай батлагдсан билээ. Энэ нөхцөлд ч гэсэн хөрөнгө оруулалтыг сааруулахгүй байх нөхцөлтэй бөгөөд 2009 онд 490 тэрбум төгрөг буюу төсвийн 20 орчим хувийг хөрөнгө оруулалт, бүтээн байгуулалтад зарцуулна. Энэ хүрээнд орон нутагт жижиг, дунд үйлдвэрлэлийг хөгжүүлэхээр 150 тэрбум төгрөгийн хөрөнгө оруулалтыг хийх болно. Эдийн засаг, санхүүгийн бүрдсэн өнөөгийн нөхцөл байдлыг соргог мэдэрч төсвийн орлогыг аль болохоор нэмэгдүүлэх, зардал хэмнэх, төлөвлөсөн зорилт арга хэмжээг хугацаанд нь бүрэн хэрэгжүүлэхэд Засгийн газар, бүх шатны байгууллагууд онцгой анхаарч ажиллах хэрэгтэй байна. Монгол Улсыг хөгжүүлэх сангийн чөлөөт үлдэгдлийг санхүүгийн эргэлтэд оруулах замаар сангийн хөрөнгийн ашиглалт, менежментийг сайжруулах, улмаар банк, санхүүгийн тулгамдсан асуудлыг шийдвэрлэхэд тодорхой дэмжлэг үзүүлэх зорилго тавьж ажиллаж байна. Энэ үүднээс Засгийн газраас 180 тэрбум төгрөгийн бонд гаргаж арилжаалах боломжийг олгоод байна. Онцгой болон нэмэгдсэн өртгийн татварын механизмыг оновчтой ашиглах замаар дотоодын зах зээл дээр бензин, дизелийн түлшний үнийг хэрэглэгчдэд ашигтайгаар бууруулах, төсвийн орлогыг нэмэгдүүлэх нөхцөлийг бүрдүүлэх асуудлыг УИХ шуурхай хэлэлцэн шийдвэрлэлээ. 

Төсөв, санхүү хүндрэлтэй байгаа ч нийгмийн салбарт ядуурлыг бууруулах, хүний хөгжлийг хангах бодлогын хүрээнд авч хэрэгжүүлж ирсэн арга хэмжээнүүдийг үргэлжлүүлнэ. 2009 онд иргэдийн хадгаламжийн үйлчилгээнд 170 тэрбум, нийгмийн даатгалын татааст 140 гаруй тэрбум төгрөгийг олгохоос гадна хүүхэд, гэр бүлийг дэмжих бодлогын хүрээнд нийт 150-аад тэрбум төгрөг зарцуулах болж байна. Эх орныхоо тусгаар тогтнолыг хамгаалан тэмцэж явсан ахмад дайчдад сар бүр 200000 төгрөг олгож байхаар боллоо. Ерөнхий боловсролын сургалтыг 12 жилийн тогтолцоонд шилжүүлж байгаатай холбогдуулан бүх шатны боловсролын чанар, хүртээмжийг дээшлүүлэх нэн ялангуяа сургуулийн өмнөх насны хамран сургалтыг өргөжүүлж, цэцэрлэгийн хүүхдийн хоолны зардлыг төрөөс хариуцаж “Үдийн цай”, “Хүүхэд бүрт компьютер” хөтөлбөрийг хэрэгжүүлнэ. Эрүүл мэндийн тусламж, үйлчилгээг хүн амд тэгш хүртээмжтэй, чанартай үзүүлж, өвчлөлийг бууруулах, хүн амын өсөлтийг хангах бодлогыг дэмжин ажиллана. 

Өнгөрсөн онд бэлтгэсэн ямааны ноолуурын үнийн зөрүүд Монгол Улсыг хөгжүүлэх сангаас 30 тэрбум төгрөг олгохоор Улсын Их Хурал шийдвэрлэсэн. Мөн тус сангаас 40 тэрбум төгрөгийг гаргаж хүнсний буудай нөөц хэлбэрээр байршуулах асуудлыг шийдвэрлэлээ. Малын хулгайтай тэмцэх ажлыг эрчимжүүлэх үүднээс холбогдох хууль тогтоомжид зарим өөрчлөлт орууллаа. Эд бүгд нь хүн амын хүнсний хангамжийг сайжруулах, хөдөөгийн ард иргэд, түүний дотор малчид, тариаланчдаа дэмжсэн, тэдний амьжиргааг дээшлүүлэх үүднээс авч байгаа арга хэмжээ юм аа. Бодит үр дүн ч өгч эхэлж байна.

Стратегийн ач холбогдол бүхий Оюутолгой, Таван толгойн ордуудыг 2010 оноос ашиглаж эхлэх томоохон зорилтыг хэрэгжүүлэх бэлтгэлийг хангах хүрээнд тэдгээрийг хамтарч ашиглах хөрөнгө оруулалтын гэрээг байгуулах үндсэн зарчим, чиглэлийг Улсын Их Хурлаас тогтоож өглөө. Энэ нь дээрх ордуудыг эдийн засгийн эргэлтэнд оруулж олсон орлогоос иргэддээ хүртээх нөхцөлийг бүрдүүлэхэд ач холбогдол өгнө гэж үзэж байна. 

Хадгаламж эзэшигчдийн эрх ашгийг хамгаалах зорилгоор банкуудад байршиж байгаа иргэдийн мөнгөн хадгаламжид төрөөс баталгаа гаргаж эрх зүйн үндэслэлийг баталгаажууллаа. Энэ бүхэн улс орны эдийн засаг, нийгмийн хөгжил, ард иргэдийн амьдралд тодорхой хувь нэмэр оруулна гэж үзэж байна. Засгийн газраас өргөн мэдүүлсний дагуу төрийн захиргааны байгууллагуудын тогтолцоо, бүтцийн ерөнхий бүдүүвчийг 42 агентлагаар ажиллуулахаар Улсын Их Хурлаас тогтоож өглөө. Улсын Их Хурлаас байгуулагддаг төрийн байгууллагуудын албан хаагчдын ангилал, зэрэглэлийг төрийн албаны нийтлэг жишигт нийцүүлэн шинэчлэн баталж, зарим байгууллагын удирдах албан тушаалтнуудыг томиллоо. Ингэснээрээ төрийн байгууллагууд бүтэц, удирдлага, зохион байгуулалтын хувьд үйл ажиллагаагаа явуулах нөхцөл боломж бүрэн бүрдсэн юм аа. 

Эрхэм гишүүд ээ. 

Энэ оны улс төрийн томоохон үйл явдал бол 5 дугаар сарын сүүлчээр явуулахаар товлон зарлаад байгаа Монгол Улсын Ерөнхийлөгчийн сонгууль юм аа. Төрийн тэргүүнээ бүх нийтээрээ сонгох энэ улс төрийн чухал ажлыг аливаа будлиангүй, шударга, хуулийн дагуу явуулах шаардлагатай байна. Үүний тулд бэлтгэлийг сайтар хангаж зохион байгуулах талаар Сонгуулийн ерөнхий хороо, Иргэний бүртгэлийн болон, Нутгийн захиргааны байгууллагууд онцлон анхаарвал зохино. Сонгууль будлиантай болсноос үүдэн ямар сөрөг үр дагавар гардаг нь Улсын Их Хурлын 2008 оны сонгуулийн зарим тойрогт удаан үргэлжилсэн маргаан, төрийн эрх барих дээд байгууллага дутуу бүрэлдэхүүнтэйгээр бүрэн эрхээ хэрэгжүүлж эхэлсэн зэргээс бүрэн харагдаж байна. Улсын Их Хурлын Сонгуулийн 25 дугаар тойрогт олонхийн санал авсан хүмүүс тангарагаа өргөж чадахгүй хүлээгдэж байсан хэдий ч гурав нь тангарагаа өргөснөөр Улсын Их Хурал 75 гишүүнтэйгээр чуулганаа өндөрлөж  байна. Үлдсэн нэг нь удахгүй тангарагаа өргөж Улсын Их Хурлын бүрэн бүрэлдэхүүнтэй болох цаг ойрхон гэдэгт итгэлтэй байна. 

Хаврын чуулганаар улс орны нийгэм, эдийн засгийн болон ард иргэдийн амьжиргаатай холбоотой 30-аад хууль болон Улсын Их Хурлын бусад шийдвэрийн төслийг хэлэлцэхээр шийдвэрлэлээ. Хэдийгээр чуулган завсарласан ч гэсэн хаврын чуулганаар хэлэлцэхээр төлөвлөсөн асуудлыг бэлэн болгоход Байнгын хороод, ажлын хэсгүүд, Тамгын газар анхаарч хууль санаачлагчтай хамтран ажиллаж чуулганы бэлтгэлийг эртнээс сайтар хангах нь зүйтэй байна. 

Чуулганы завсарлагаанаар гишүүд сонгогдсон тойрогтоо болон аймаг, орон нутагт ажиллаж сонгогчидтойгоо уулзах, батлан гаргасан эрх зүйн баримт бичгүүдийг ард иргэдэд тайлбарлан таниулах ажлыг хийх болно. Мөн сонгогч иргэдийн санаа бодлыг сонсож хаврын чуулганаар хэлэлцэх хуулиудын төслийн талаарх тэдний саналыг авах хэрэгтэй. Улсын Их Хурал хууль, тогтоомжийн биелэлтийг хянаж шалгах бүрэн эрхээ ч хэрэгжүүлэх болно. Засгийн газрын хууль, Улсын Их Хурлын бусад шийдвэрийн хэрэгжилтийг шуурхай зохион байгуулахын зэрэгцээ төв, орон нутгийн байгууллагуудын үйл ажиллагааг өвлийн хүйтэн сэрүүн, хаврын тарчиг цагийг эрсдэл багатай даван туулах цаг үеийн тулгамдсан асуудлыг оновчтой шийдвэрлэхэд чиглүүлэх шаардлагатай байна. 

Цаг хугацаа нь тулсан яаралтай шийдвэрлэх, нэн чухал асуудлыг Улсын Их Хуралд хууль санаачлагчдаас өргөн мэдүүлсэн тохиолдолд Улсын Их Хурал хаврын ээлжит чуулганыг хүлээхгүйгээр ээлжит бус чуулган зарлан хуралдуулж болох юм гэж үзэж байна. Улсын Их Хурлын гишүүд, Байнгын хороод, Тамгын Газар үүнд бэлтгэлтэй байж ажил төрлөө зохицуулан ажиллахад анхаарах хэрэгтэй байна. 

Эрхэм гишүүд ээ, Улсын Их Хурлын 2008 оны намрын чуулганы ажиллагаа өндөрлөснийг мэдэгдье. (23:30-24:50 Б.Энхмаа)-


Хуралдаан 24 цаг 50 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч 



Б.БАТГЭРЭЛ, 

